
(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒪᐃ 25, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 

ᓯᕗᓕᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 

ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:04ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳ ᔫ ᐃᓄᒃ): ᒥᔅᑐ ᓇᑦᓯᖅ, 

ᑐᒃᓯᐊᓂᒃᑯᑦ ᐱᒋᐊᖅᑎᓚᐅᒃᑭᑦ. 

 

ᓇᑦᓯᖅ: ᐅᓪᓛᒃᑯᑦ. ᐃᓐᓇ ᖃᖏᐊᑯᓗᒐ 

ᕿᓂᖅᑕᐅᖏᓐᓇᕐᒪᑦ. ᑐᒃᓯᐅᑎᓂᐊᕐᒥᒐᑦᑎᒍᑦ 

ᕿᓂᖅᑏᓪᓗ ᑕᐃᒃᑯᐊ ᐃᑲᔪᖅᑕᐅᖁᓪᓗᒋᑦ. 

ᐊᖏᖃᑎᖃᕈᒪᒐᓗᐊᖅᐳᖓ ᐃᓕᔅᓯᓐᓄᑦ. 

(ᑐᓵᔨᑎᒍᑦ) ᖃᖏᐊᕋ ᕿᓂᖅᑕᐅᒻᒪᑦ ᓱᓕ 

ᑕᐃᒃᑯᐊᓗ ᕿᓂᖅᑏᑦ ᓄᓇᒃᑰᖅᑐᑦ 

ᑐᒃᓯᐅᑎᖃᑎᒋᔪᒪᒐᓗᐊᖅᐸᔅᓯ. ᐅᓪᓛᒃᑯᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᓇᑦᓯᖅ. ᐅᓪᓛᒃᑯᑦ 

ᓯᕗᓕᖅᑎ, ᒪᓕᒐᓕᐅᖅᑏᑦ. ᐅᓪᓛᒃᑯᑦ ᓄᓇᕗᒻᒥᐅᑦ 

ᑕᐃᒃᑯᐊ ᑕᐅᑐᒃᑐᑦ ᑕᓚᕖᓴᒃᑯᑦ ᐊᒻᒪᓗ ᓈᓚᐅᑎᒃᑯᑦ 

ᑐᓵᔪᑦ. ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ ᐊᒻᒪᓗ  

ᐱᓗᐊᖅᑐᒥᒃ ᓄᓇᕗᒻᒥ ᐃᓐᓇᖁᑎᕗᑦ 

ᐅᓪᓗᖃᑦᑎᐊᖁᒐᓗᐊᖅᐸᑦᑎᒋᑦ.  

 

ᐊᒻᒪᓗ ᒥᔅᑕ ᓇᑦᓯᖅ ᐃᖅᑲᐅᒪᕙᕗᑦ ᑕᐃᒃᑯᐊ 

ᕿᓂᖅᑐᑦ, ᕿᓂᖅᑕᐅᔪᕐᓗ ᐅᓪᓗᒥᑐᖅ 

ᐅᓪᓗᖃᑦᑎᐊᖃᑕᐅᓂᐊᖅᐳᑦ. 

 

ᐅᖃᖅᑎᐅᑉ ᐅᖃᐅᓯᖏᑦ 

 

ᒫᓐᓇ ᑲᑎᒪᕕᑦᑎᓐᓄᑦ ᑲᑎᒪᔾᔪᑎᒃᓴᒧᑦ  

ᑲᔪᓯᓐᖏᓐᓂᑦᑎᓐᓂᑦ ᐅᖃᓚᐅᑳᕐᔪᒍᒪᓪᓗᖓ. 

ᐅᔾᔨᕈᓱᒃᓯᒪᔪᒃᓴᐅᒐᔅᓯ ᒪᓕᒐᓕᐅᖅᑎᐅᖃᑎᒃᑲ  

ᐱᓗᐊᖅᑐᒥᒃ, ᑖᒃᑯᐊ ᐅᖃᖅᑎᐅᑉ, ᐅᖃᖅᑎᑦᑎᔨᐅᑉ 

ᐊᓐᓄᕌᖏᑦ ᐊᓯᔾᔨᐊᕐᔪᒃᓯᒪᖕᒪᑕ. ᒪᓐᓇ ᓄᓇᕗᒻᒥ 

ᐊᑐᕈᓐᓇᖅᑕᕗᑦ ᑭᓱᑐᐃᓐᓇᐃᑦ ᐅᕙᓂ 

ᒪᓕᒐᓕᐅᕐᕕᑦᑕ  

ᐃᓗᐊᓂ ᑕᑯᒃᓴᐅᑎᓐᓇᓱᖃᑦᑕᕋᑦᑎᒍᑦ, ᐱᐅᓪᓗᓂᓗ.  

 

ᑕᐃᓐᓇ ᖁᔭᓐᓇᒦᕈᒪᓪᓗᒍ ᐊᒻᒪᓗ ᐱᒃᑯᒋᔪᒪᓪᓗᒍ 

ᑖᒃᑯᓂᖓ ᐅᖃᖅᑎᐅᑉ ᐊᓐᓄᕌᖏᓐᓂᒃ 

ᐋᖅᑭᒋᐊᖅᓯᔪᓐᓇᓚᐅᕐᒪᑦ ᓂᑯᓪ ᑳᒻᐸᐅ, ᐅᕙᓂᓗ 

ᐃᖅᑲᓇᐃᔭᖅᑎᐅᖃᑕᐅᓪᓗᓂ. ᑖᒃᑯᐊ ᐊᓐᓄᕌᕆᔭᒃᑲ 

ᐃᓚᓚᐅᕐᒪᒋᑦ ᓄᓇᕗᒻᒦᓐᖔᖅᓯᒪᔪᓂᒃ. ᑖᒃᑯᐊ 

ᐃᓯᕆᐅᑎᖏᑦ ᑐᒃᑐᑦ ᓇᒡᔪᑎᖏᑦ, ᐊᒻᒪᓗ ᑖᒃᑯᐊ 

ᖁᖓᓯᕈᖏᒃ ᕿᓯᕋᔭᐅᓪᓗᑎᒃ.  

 

>>ᐸᑦᑕᑐᖅᑐᑦ 

 

ᑖᒃᑯᐊ ᐱᒃᑯᒋᓪᓚᕆᒃᑲᒃᑭᑦ ᐊᒻᒪᓗ 

ᐱᒃᑯᒋᔭᐅᖁᓪᓗᒋᑦ ᐃᓚᓕᐅᔾᔨᖕᒪᑕ ᓄᓇᕗᒻᒥ 

ᐊᑐᖅᐸᒃᑕᑦᑎᓐᓂᒃ ᐱᒃᑯᒋᔭᑦᑎᓐᓂᓪᓗ. 

ᖁᔭᓐᓇᒦᓗᐊᓐᖑᐊᖅᐸᕋ ᑕᐃᓐᓇ ᐋᖅᑭᒃᓯᓚᐅᖅᑐᖅ 

ᐊᒻᒪᓗ ᓴᓇᓚᐅᖅᑐᖅ. ᖁᔭᓐᓇᒦᒃ, ᓂᑰᓪ. 

 

>>ᐸᑦᑕᑐᖅᑐᑦ 

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᕙᓪᓕᐊᓚᐅᖅᑕ. 

ᑲᑎᒪᔾᔪᑎᒃᓴᖅ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓪᓕᖅᐹᖑᓂᐊᖅᑐᖅ 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 006 - 5(2): 

ᖃᐅᔨᒃᑲᐃᓂᖅ ᑮᓇᐅᔭᖅᑑᑎᒃᓴᓄᑦ 

ᐅᓂᒃᑳᒥᒃ (ᐊᕿᐊᔭᖁᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

ᖃᐅᔨᑎᑦᑎᔪᒪᕗᖓ ᑖᔅᓱᒧᖓ ᐃᓪᓗᕐᔪᐊᒧᑦ ᑕᕝᕙᓂ 

ᓇᒡᒐᔾᔭᐅᒥ ᒪᐃ 28, 2018 ᐅᓂᒃᑳᓛᕋᒪ ᑮᓇᐅᔭᐃᑦ 

ᖃᓄᖅ ᐸᕐᓇᒃᑕᐅᓯᒪᒻᒪᑕᑭᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ ᖁᐊᓴ. 

ᐊᖓᔪᖅᑳᑉ ᐅᖃᐅᓯᖓ 007 - 5(2): ᓄᓇᕗᑦ 

ᐊᖏᕈᑎᖓ 25-ᒋᔭᖓᓂᒃ 

ᓇᓪᓕᐅᓂᖅᓯᖅᑕᐅᓂᖏᑦ ᕼᐋᒻᓚᒃᑯᑦ 

ᑐᓐᓂᕆᔭᐅᓂᐊᕐᓂᖏᑦ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᐅᐱᒍᓱᒃᖢᖓᓗ ᐊᒻᒪᓗ 

ᓇᓗᓇᐃᔭᐃᒃᑲᓐᓂᕈᒪᕗᖓ ᐅᓪᓗᒥ ᐅᓪᓗᖓ ᑖᓐᓇ 

ᓇᓪᓕᐅᑎᒍᑎᐅᖕᒪᑦ. ᐅᓪᓗᒥ ᒪᐃ 25, 2018. ᑕᐃᒪ 

25-ᓂᒃ ᐅᑭᐅᖃᓕᕐᒪᑦ ᑖᓐᓇ ᓄᓇᕗᑦ ᐊᖏᕈᑎᖓ 

ᐊᑎᓕᐅᖅᑕᐅᓚᐅᖅᓯᒪᑎᓪᓗᒍ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐱᕕᖃᕐᓂᓐᓂ ᑖᒃᑯᐊ 

ᐅᖃᐅᓯᕆᔪᒪᒐᒃᑭᑦ ᐅᓪᓗᒥ ᐱᒻᒪᕆᐅᓂᖓᓂᒃ. 

ᐅᓪᓗᒥ ᒪᐃ 25, 2018 ᑖᓐᓇ 25-ᕆᓕᖅᑕᖓᓂ 

ᓇᓪᓕᐅᑎᖕᒪᑦ ᑖᓐᓇ ᐊᑎᓕᐅᖅᑕᐅᓚᐅᖅᑎᓪᓗᒍ 

ᓄᓇᕗᒻᒥ ᐊᖏᖃᑎᒌᒍᑦ.  

 

ᐅᖃᖅᑏ, ᑕᐃᒪ ᐃᓱᒪᒋᔭᒃᓴᒻᒪᕆᐅᖕᒪᑦ ᑖᒃᑯᐊ 

ᐱᓕᕆᔭᐅᓯᒪᔪᑦ ᑖᓐᓇᐅᑎᓪᓗᒍ. ᑖᓐᓇ 

ᐊᑐᖅᑎᓪᓗᒍ ᐅᐱᒋᑦᑎᐊᖅᐸᕋ ᑖᒃᑯᓂᖓ 

ᐱᓕᕆᓯᒪᔪᑦ ᐊᒻᒪᓗ ᖁᕕᐊᒋᓪᓗᒍ ᓯᕗᓂᒃᓴᕗᑦ 

ᐅᐹᕆᔭᕗᑦ ᑎᑭᓐᓇᓱᒃᑎᓪᓗᒍ. 

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᓇᓪᓕᐅᓐᓂᖅᓯᐅᖅᑎᓪᓗᒍ ᖁᕕᐊᓱᑦᑎᐊᕆᕗᖓ 

ᑖᒃᑯᐊ ᑕᒪᕐᒥᓕᒫᑦ ᓇᓪᓕᐅᓐᓂᖅᓯᐅᕐᓂᐊᖅᑎᓪᓗᑕ 

ᓄᓇᕘᓕᒫᒥ, ᓄᓇᓕᓕᒫᑦ ᐊᑐᓂ 25-ᖑᔪᐃᑦ 

$5,000-ᒥᒃ, ᑕᐃᒪ ᐊᑐᐃᓐᓇᖅᑕᖃᕐᓂᐊᖅᑐᖅ 

ᑖᓐᓇ ᐅᓪᓗᖅ ᓇᓪᓕᐅᓐᓂᖅᓯᐅᔾᔪᑕᐅᔪᖅ 

ᐱᔾᔪᑎᒋᓪᓗᒍ.  

 

ᑕᐃᒪᓐᖓᑦ ᑕᒪᓐᓇ ᓄᓇᕗᑦ 

ᓴᖅᑭᓚᐅᖅᑎᓪᓗᒍᐃᓛᒃ ᓄᓇᕘᑖᕈᑎ, ᑕᒪᓐᓇ 

ᐃᓕᖅᑯᓯᕗᓪᓗ, ᐅᖃᐅᓯᕗᓪᓗ ᐊᕙᑎᓕᕆᓂᕐᒧᓪᓗ 

ᑖᒃᑯᐊ ᑕᐃᒪᓐᖓᑦ ᖃᐅᔨᒪᔭᐅᓂᖅᓴᒻᒪᕆᐅᓕᖅᑐᖅ 

ᓯᓚᕐᔪᐊᓕᒫᒥ. ᖃᐅᔨᒪᒐᑦᑕ, ᐊᒻᒪᓗ 

ᖃᐅᔨᒪᒐᑦᑕᐃᓛᒃ ᑕᒪᓐᓇ ᐃᓄᐃᑦ ᐃᓕᖅᑯᓯᖓ 

ᖃᐅᔨᒪᓂᖓ ᐊᒻᒪᓗ ᐊᐅᓚᔾᔪᑎᖏᑦ ᑕᒪᕐᒥᑦᑎᐊᖅ 

ᑕᕝᕘᓇ ᓴᖅᑭᔮᕐᓂᖅᓴᓪᓚᕆᐅᓕᕐᒪᑕ ᓄᓇᕗᑦᑎᓐᓂ.  

 

(ᑐᓵᔨᑎᒍᑦ) ᐅᖃᖅᑏ, ᐃᖅᑲᐅᒪᒐᒪ 

ᐱᓕᕆᖃᑎᖃᖅᖢᖓ ᖃᐅᔨᒪᔪᒻᒪᕆᖕᓂᒃ ᑖᓐᓇ  

ᐱᓐᖑᖅᑎᓐᓇᓱᒃᖢᑎᒍᑦ ᓄᓇᕗᑦ, ᐊᒃᓱᕈᕐᓂᑦᑎᓐᓄᑦ 

ᐃᒃᐱᒍᓱᖕᓂᑦᑎᓐᓄᑦ ᐊᒻᒪᓗ ᐱᓕᕆᔪᒪᓂᑦᑎᓐᓄᑦ 

ᑖᓐᓇ ᐱᓐᖑᖅᑎᑕᐅᓚᐅᖅᐳᖅ ᓄᓇᕗᑦ. ᑖᒃᑯᐊ  

ᐊᒃᓱᕈᕐᓇᕐᓂᖏᑦ ᑐᓗᖅᑕᕐᓂᖏᓪᓗ ᑖᒃᑯᐊ  

ᓴᐱᕐᓇᖅᑰᔨᓚᐅᖅᑑᒐᓗᐊᖅ, ᑭᓯᐊᓂ ᐅᐹᕆᔭᕗᑦ 

ᓯᕗᒧᑦ ᐊᔭᐅᕈᑎᒋᓚᐅᕋᑦᑎᒍ. (ᑐᓵᔨᑎᒎᕈᓐᓃᖅᑐᖅ) 

ᑕᐅᕗᖓ ᓯᕗᒧᑦ ᐃᖏᕐᕋᔾᔪᑎᒋᖃᑦᑕᕋᑦᑎᒍ ᑕᒪᓐᓇ 

ᑐᕌᕋᓱᒃᑕᕗᑦ. ᓄᓇᕗᑦ ᒐᕙᒪᖏᓂᓛᒃ ᑕᐃᒪ 

ᓇᓗᓇᐃᔭᐃᑦᑎᐊᖅᓯᒪᒋᕗᑦ ᖃᓄᖅ 

ᑐᕌᕈᑎᒋᓂᐊᖅᑕᑦᑎᓐᓂ ᑕᕝᕙᓂ 

ᑲᑎᒪᔾᔪᑎᒋᓚᐅᖅᓯᒪᔭᕗᑦ ᑖᓐᓇ ᑐᕌᖅᑕᕗᑦ 

ᑖᔅᓱᒥᖓ ᐱᔾᔪᑎᖃᑦᑎᐊᕐᒪᑦ ᑐᕌᕈᒪᔭᑦᑎᓐᓂᒃ 

ᐊᒻᒪᓗ ᓱᓇᓂᒃ ᐱᐊᓂᒍᒪᔭᑦᑎᓐᓂᒃ 

ᓇᓗᓇᐃᔭᐃᑦᑎᐊᖅᓯᒪᖕᒪᑦ.  

 

ᑕᕝᕙᓂ ᓇᓪᓕᐅᓐᓂᖅᓯᐅᖅᑎᓪᓗᑕᐃᓛᒃ 

ᑕᒪᔅᓯᑦᑎᐊᖅ ᐱᖃᑎᒋᓗᖓ ᐊᒻᒪ 

ᓄᓇᕗᒻᒥᐅᑕᐅᖃᑎᕗᑦ ᑖᓐᓇ ᐅᐱᒋᓚᕗᑦ ᐅᓪᓗᖅ. 

ᐅᓪᓗᒥ 25-ᓂᒃ ᐅᑭᐅᖃᕐᓂᐊᓕᖅᑎᓪᓗᒍ ᑕᒪᓐᓇ 

ᓄᓇᕗᑖᕈᑎᒋᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 008 - 5(2): ᐃᑲᔫᑎᑦ 

ᐆᒪᔪᕐᓂᐊᖅᑎᓄᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔾᔪᑎᖃᖅᐳᖓ 

ᑖᓐᓇ ᐅᖃᐅᑎᒋᐊᕈᒪᓪᓗᓯ ᑖᒃᑯᐊ ᐃᑲᔪᖅᓯᐃᓂᕐᒧᑦ 

ᐱᓕᕆᐊᕆᓕᖅᑕᕗᑦ ᓄᑖᖅ ᐱᓕᕆᕕᑦᑎᓐᓂ, ᑖᓐᓇ 

ᓄᑖᓂᒃ ᐃᑲᔪᖅᓱᐃᓂᕐᒧᑦ ᐊᖑᓇᓱᒃᑎᓂᒃ ᐊᒻᒪᓗ 

ᓂᕐᔪᑎᓂᒃ ᑲᒪᖃᑦᑕᕐᓂᕐᒧᑦ ᐊᑐᐊᒐᖅ.  

 

ᐊᖑᓇᓱᒃᑏᑦ ᑐᓂᓯᖃᑦᑕᕐᒪᑕ ᖃᐅᔨᓴᒐᒃᓴᓂᒃ 

ᐱᓕᕆᕕᑦᑎᓐᓄᑦ ᑖᓐᓇᓗ ᐃᑲᔪᕈᑎᐅᕙᒃᑐᓂᒃ 

ᐊᔾᔨᒌᓐᖏᑦᑐᑎᒍᑦ ᐋᖅᑭᒃᓱᐃᔾᔪᑕᐅᓪᓗᑕ ᓄᓇᕗᒻᒥ 

ᑲᒪᔨᐅᖃᑎᒌᖕᓂᕐᒧᑦ ᓂᕐᔪᑎᓂᒃ.  

 

ᐱᓕᕆᕝᕕᒐ ᐱᒋᐊᖅᑎᑦᑎᓯᒪᖕᒪᑦ ᓄᑖᒥ 

ᐃᑲᔪᖅᓱᐃᓂᕐᒥᑦ ᑕᒪᒃᑯᓄᖓ 

ᐊᖑᓇᓱᐃᓐᓇᖅᐸᒃᑐᓄ ᑮᓇᐅᔭᓂᒃ  



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐃᓐᓇᐅᑎᑦᑎᓂᐊᖅᑐᓂᒃ ᓄᓇᓕᖕᓂ 

ᐊᖑᓇᓱᒃᑎᓄᑦ. ᑕᐃᒪᓐᓇ ᖃᐅᔨᓴᒐᒃᓴᓂᒃ 

ᑐᓂᓯᖃᑦᑕᖅᑎᓪᓗᒋᑦ, ᖃᐅᔨᒪᔾᔪᑎᒃᓴᓂᓪᓗ 

ᑖᒃᑯᓄᖓ ᓂᕐᔪᑎᓂᒃ ᑲᒪᔨᑦᑎᓐᓄᑦ.  

 

ᐅᖃᖅᑏ, ᖁᕕᐊᓱᒃᐳᖓ ᐅᖃᕈᓐᓇᕋᒪ ᑖᓐᓇ 

ᑮᓇᐅᔭᐃᑦ ᐃᓕᓯᒪᓕᕐᒪᑕ ᓄᑖᒧ ᐃᑲᔪᖅᓱᐃᓂᕐᒧᑦ 

ᐊᒻᒪᓗ ᓂᕆᐅᒋᓪᓗᑎᒍ ᐱᒋᐊᓕᕐᓂᐊᕆᐊᖓ 

ᐅᑭᐊᒃᓵᖑᓚᐅᖅᑎᓐᓇᒍ 2018. ᑕᕝᕙᓂᓕ  

ᕿᑎᓪᓗᐊᖓᓂ ᐱᓕᕆᔪᑦ ᑖᒃᑯᐊ ᓂᕐᔪᑎᓂᒃ 

ᖃᐅᔨᓴᖅᑎᓂᒃ ᐃᖅᑲᓇᐃᔭᖅᑎᕗᑦ ᖃᐅᔨᓴᒐᒃᓴᓂᒃ 

ᑐᒃᓯᕋᖃᑦᑕᕐᓂᐊᕐᒪᑕ, ᖃᐅᔨᓴᖅᐸᓪᓕᐊᓂᕐᒧᑦ, 

ᓇᐅᑦᑎᖅᓱᕐᓂᕐᒧᓪᓗ ᑕᒫᓂ ᓄᓇᕗᒻᒥ. ᑖᒃᑯᐊ 

ᐆᒪᔪᕐᓂᐊᖅᑎᕗᑦ ᐊᓯᖏᓪᓗ ᐃᖅᑲᓇᐃᔭᖅᑎᕗᑦ 

ᐊᑐᐃᓐᓇᐅᓂᐊᖅᐳᑦ ᓄᓇᓕᖕᓂ ᑖᒃᑯᓂᖓ 

ᓄᐊᑦᑎᓗᑎᒃ ᖃᐅᔨᓴᒐᒃᓴᓂᒃ ᐊᖑᖃᑦᑕᖅᑐᓄᑦ.  

 

ᐅᒃᐱᕆᑦᑎᐊᕋᒃᑯ ᐅᖃᖅᑏ, ᑖᓐᓇ 

ᐃᑲᔫᑎᖃᑦᑎᐊᕐᓂᐊᕐᒪᑦ ᐱᓕᕆᐊᖅ ᐆᒪᔪᓕᕆᔨᓄᑦ 

ᐊᖑᓇᓱᒃᑎᑦ, ᐆᒪᔪᓕᕆᔩᑦ, ᐊᖑᓇᓱᒃᑏᓪᓗ 

ᐱᓕᕆᖃᑎᒌᒃᑎᓪᓗᒋᑦ ᐋᖅᑭᒃᓱᐃᓂᕐᒧᑦ 

ᓂᕐᔪᑎᑦᑎᓐᓄᑦ ᐊᒃᑐᖅᓯᖕᒪᑦ ᓄᓇᕗᒻᒥᐅᓕᒫᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑐ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ 

ᐊᕐᓇᒃᑲᖅ.  

 

ᐊᖓᔪᖅᑳᑉ ᐅᖃᐅᓯᖓ 009 - 5(2): ᓄᓇᕗᒻᒥ 

ᖁᕕᐊᓲᑕᐅᓂᖏᑦ ᐋᓐᓂᐊᓯᐅᖅᑏᑦ 

(ᐊᕐᓇᒃᑲᖅ) 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑰᖅᐸᔅᓯ ᑐᓐᖓᓱᒋᑦᑎ 

ᒪᓕᒐᓕᐅᕐᕕᖕᒧᑦ.  

 

ᐅᖃᖅᑏ, ᐱᓇᓱᐊᕈᓯᖓᓂ ᒪᐃ 7, ᑖᓐᓇ 

ᑲᓇᑕᓕᒫᒥ ᐋᓐᓂᐊᓯᐅᖅᑎᓄᑦ ᐱᓇᓱᐊᕈᓯᕆᔭᖅ 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓕᓴᖅᓯᓂᐊᕐᒪᑕ ᐊᒃᓱᕈᖃᑦᑕᕐᓂᖏᑦ, 

ᐃᑲᔪᖃᑦᑕᕐᓂᖏᓪᓗ ᓄᓇᕗᒻᒥ ᐋᓐᓂᐊᓯᐅᖅᑎᓄᑦ.  

 

ᑖᓐᓇ ᐅᖃᐅᓯᕆᓚᐅᕐᒪᒍ ᐱᓇᓱᐊᕈᓯᕐᒥ, ᐄ, ᑕᒪᔾᔭ  

ᐋᓐᓂᐊᓲᖅᑎᐅᓂᖅ ᑖᓐᓇ ᐊᕐᕌᒍᒥ ᐅᖃᐅᓯᕆᔭᖓ  

ᐃᓕᓴᖅᓯᖕᒪᑦ ᖃᐅᔨᒪᔾᔪᑎᓂᒃ. ᐃᖅᑲᓇᐃᔭᐅᑎ 

ᐊᓯᔾᔩᕙᓪᓕᐊᖕᒪᑦ ᐋᓂᐊᓯᐅᒻᒥᒃ ᐊᒻᒪᓗ 

ᐱᐅᓯᕚᓪᓕᖅᑎᓪᓗᓂ. ᐋᓐᓂᐊᓯᐅᖅᑎᕗᑦ 

ᖃᐅᔨᒪᔾᔪᑎᓂᒃ ᐃᖅᑲᓇᐃᔭᑎᓂᒃ ᐃᒪᓐᓇ 

ᐃᓅᓕᓴᐃᓂᕐᒧᑦ ᓄᓇᕗᒻᒥᐅᓂ ᓄᓇᕗᓕᒫᒥ 

ᐃᑲᔪᖅᓱᐃᓗᓂ ᐊᖏᕐᕋᒧᑦ ᖃᓂᓐᓂᖅᓴᐅᔪᒥᒃ.  

 

ᐅᖃᖅᑏ, ᐋᓐᓂᐊᓯᐅᖅᑎᐅᓂᖅ ᓄᓇᕘᒥ 

ᐊᒃᓱᕈᕐᓇᑑᖃᑦᑕᕐᒪᑦ ᐃᖅᑲᓇᐃᔭᖅᑐᒻᒪᕆᐅᖃᑦᑕᕐᒪᑕ  

ᐊᑯᓂ ᐋᓐᓂᐊᓯᐅᖅᑎᕗᑦ ᐊᒻᒪᓗ ᐱᔨᑦᑎᕈᒪᓪᓗᑎᒃ  

ᓄᓇᕗᑦᒥᐅᓂᒃ. ᐱᒻᒪᕆᐅᖕᒪᑦ ᐃᖅᑲᐅᒪᓗᒍ ᑕᒪᓐᓇ 

ᐊᒃᓱᕈᖃᑦᑕᖅᑐᑦ ᐋᓐᓂᐊᓯᐅᖅᑏᑦ ᐱᕈᕐᒃᐸᓪᓕᐊᔪᒥᒃ 

ᓄᓇᓕᑦᑎᓐᓂ.  

 

ᑕᒫᓂ ᐊᕐᕌᒍᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐋᓐᓂᐊᓯᐅᖅᑎᑦ ᓄᓇᕗᑦ ᒐᕙᒪᒃᑯᖓᑕ 

ᖃᕋᓴᐅᔭᒃᑰᖅᑐᓂᒃ ᐃᓕᓴᕆᓗᒋᓪᓗ ᖁᔭᒋᓗᒋᓪᓗ 

ᐱᓕᕆᓂᕆᖃᑦᑕᖅᑕᖏᑦ. ᖁᔭᓕᓇᒻᒪᕆᐅᖃᑦᑕᖅᑐᑦ 

ᑕᒪᒃᑯᐊ ᓈᒻᒪᑦᑎᐊᖅᑐᒥᒃ ᐅᖃᐅᓯᐅᖃᑦᑕᖅᑐᑦ 

ᑕᖅᑳᖓᑦ ᑭᒃᑯᑐᐃᓐᓇᕐᓄᑦ ᓄᓇᕗᒻᒥ 

ᐋᓐᓂᐊᓯᐅᖅᑏᑦ. ᐊᔭᐅᖅᑐᖅᐸᒃᑲ ᑭᒃᑯᑐᐃᓐᓇᐃᑦ 

ᖁᔭᓐᓇᒦᕐᓗᒋᑦ ᐊᔭᐅᖅᑐᔅᓯᐊᕐᓗᒋᑦ 

ᐋᓐᓂᐊᓯᐅᖅᑎᓯ ᓄᓇᑦᓯᓐᓂ.  

 

ᐅᖃᖅᑏ, ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᓄᓇᕘᒥᓗ ᓯᓚᑦᑐᖅᓴᕐᕖᑦ ᐊᕐᕌᒍᑕᒫᑦ 

ᐃᓕᓴᖅᓯᖃᑦᑕᕐᒪᑕ ᐋᓐᓂᐊᓯᐅᖅᑎᓂᒃ 

ᐳᖅᑐᓂᖅᐹᓂᒃ ᐃᓕᓐᓂᐊᖅᑎᓂᒃ ᑖᒃᑯᓂᖓ ᑯᐃᓐ 

ᐃᓕᓴᐱ 2 ᐃᑲᔫᑎᖏᓐᓂ. ᑕᒫᓂ ᐊᕐᕌᒍᒥ 

ᐃᓕᓴᕆᕙᕗᑦ. ᐊᕐᕌᒎ ᐊᐃᑉᐸᕆᓕᖅᑕᖓᓂ ᒪᐃᑎᓪ 

ᐃᓄᐊᕋᖅ ᐊᒻᒪ ᐊᒥᐅᓪ ᕼᐅᓈᓐᑕᔅ, ᐱᖓᔪᖓᓐᓂ 

ᐊᕐᕌᒍᒥ ᐅᒃᐱᒃ ᐊᓪᓘᒃᑲᖅ ᐊᒻᒪ ᓴᒪᓐᑕ ᑰᐳ ᐊᒻᒪ 

ᓯᑕᒪᖓᓐᓂ ᐊᕐᕌᒍᖓᓐᓃᓕᖅᑑᒃ ᒪᕆᐊ ᕙᓚᓐ 

ᓴᐃᐊᓐᔭ ᐊᒻᒪᓗ ᒪᐃᕕᔅ ᐃᐅᓪ.  

 

ᐊᑏᒃ ᐅᐱᒍᓱᖃᑎᒋᓚᐅᓐᖓ ᓄᓇᕗᑦᒥ 

ᐋᓐᓂᐊᓯᐅᖅᑎᐅᓂᕐᒥᒃ ᐊᒻᒪᓗ ᐱᕕᖃᕐᓂᓐᓂ 

ᐃᓕᓴᕆᔪᒪᒥᒐᒃᑭᑦ ᑖᒃᑯᐊ ᐱᓕᕆᖃᑦᑕᕐᓂᖏᑦ 

ᓄᓇᕘᒥ ᓯᓚᑦᑐᖅᓴᕐᕕᒃ ᐱᓂᒻᒪᒃᓴᐃᑎᓪᓗᒋᑦ  

ᓄᓇᕘᒥᐅᓂᒃ ᐃᓕᓐᓂᐊᒃᓂᒃᑯᑦ ᐊᒻᒪᓗ  



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᓕᓴᐃᓂᕐᒥᒃ ᐅᐱᒋᔪᓐᓇᖅᑕᑦᑎᓐᓂ ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 010 - 5(2): ᑲᓇᑕᒥ 

ᑕᐅᖅᓰᖃᑎᒌᓐᓂᕐᒧᑦ ᐊᖅᑯᑎᓄᑦ ᐃᑲᔫᑎᒃ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᐅᖃᖅᑏ, ᐱᕕᖃᕐᓂᓐᓂ ᑖᒃᑯᐊ  

ᐅᖃᐅᓯᕆᒋᐊᕈᒪᓪᓗᒋᑦ. ᑖᒃᑯᐊ ᒪᓕᒐᓕᐅᖅᑎᓄᑦ 

ᑖᒃᑯᐊ ᑐᓂᔭᐅᖃᑕᖅᓯᒪᔪᑦ ᓄᓇᕗᑦᒥ ᑕᕝᕙᓂ 

ᑲᓇᑕᒥ ᑕᐅᖅᓰᖃᑦᑕᐅᑎᓂᕐᒧᑦ, ᑮᓇᐅᔭᖁᑎᓂᒃ 

ᖃᐅᔨᒪᖕᒪᑕ.  

 

ᑕᐃᒪ ᒪᓕᒐᓕᐅᖅᑏ ᐅᑭᐊᒃᓵᖓᓂ 2017 ᓄᓇᕘ 

ᒐᕙᒪᒃᑯᖏᑦ ᖃᔅᓯᑲᓪᓚᖕᓂᒃ ᐱᓕᕆᐊᖑᔪᒃᓴᓂᒃ 

ᑐᒃᓯᕋᐅᓯᐅᓚᐅᕐᒪᑕ ᑕᕙᓂ 

ᐃᓱᒪᒃᓴᖅᓯᐅᕈᑎᒃᓴᐅᔪᓂᒃ. 

 

ᐅᖃᖅ, ᑕᐃᒪ ᓯᕗᓪᓕᐅᑎᓯᒪᔪᑦ ᐅᓄᕐᒪᑕ 

ᐃᖏᕐᕋᔪᓕᕆᓂᕐᒧᑦ ᑕᐃᒃᑯᐊᓗ ᓄᓇᓕᖕᓂ 

ᒪᓕᒐᓕᐅᖅᑎᓕᑖᒫᑦ 

ᐅᖃᐅᓯᖃᕈᓐᓇᖅᑐᐃᓐᓇᐅᔪᒃᓴᐅᖕᒪᑕ 

ᑐᒃᓯᕋᐅᑎᒃᓴᐅᔪᓂᒃ.  

 

ᒪᐃ 16-ᖑᑎᓪᓗᒍ ᑖᒃᑯᐊ ᒪᓕᒐᓕᐅᕐᕕᒡᔪᐊᒧᑦ 

ᑎᑎᕋᕐᒃᑎ ᐊᒻᒪᓗ ᒥᓂᔅᑕᐅᔪᑦ ᐃᓄᓕᕆᔨᑐᖃᒃᑯᓐᓂ 

ᐃᖃᓗᖕᓃᓚᐅᕐᒪᑦ ᑐᓴᖅᑎᑦᑎᔭᖅᑐᖅᖢᓂ 

ᑐᒃᓯᕋᐅᑎᑦᑕ ᐃᓚᖓᓂᒃ. ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒐ ᒥᓂᔅᑕ ᑯᓱᒐᖅ ᖁᔭᓕᕗᖅ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᓂᒃ 

ᐱᓕᕆᖃᑕᐅᓚᐅᕐᒪᑦ ᑐᓴᖅᑎᑦᑎᑎᓪᓗᒋᑦ 

ᑕᕝᕙᓃᓐᖏᑎᓪᓗᖓ. 

 

ᑖᓐᓇ ᐊᖏᖅᑕᐅᔪᑑᔪᑑᓚᐅᕐᒪᑦ ᑖᓐᓇ 

ᑐᒃᓯᕋᐅᑎᑦᑎᓐᓂ ᐅᖃᖅᑎ, ᑭᓯᐊᓂ 75% -ᖓᓂ 

ᑮᓇᐅᔭᖃᖅᑎᑦᑎᓂᐊᖅᑐᑦ ᐸᕐᓇᑕᐅᓂᖓ ᑖᒃᑯᓄᖓ 

ᑕᓪᓕᒪᓄᑦ ᓯᕗᓪᓕᐅᑎᑕᑦᑎᓐᓄᑦ ᐊᑕᐅᑦᑎᒃᑯᑦ  

ᐊᖏᖃᑎᒌᒍᑎᒃᑯᑦ. 

 

ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑐᓐᓇᕋᒃᑭᑦ 

ᒪᓕᒐᓕᐅᖅᑏᑦ ᐊᖏᖅᑕᐅᓇᓱᖕᓂᖏᑦ 

ᐊᑎᓕᐅᖅᑕᐅᓇᓱᖕᓂᖏᓪᓗ ᑲᓇᑕᒧᑦ 

ᐃᓇᖐᔪᓐᓇᕐᓂᐊᕐᒪᑕ ᐅᑕᖅᑭᕕᒃᑕᖃᖏᓐᓂᖅ 

ᓇᐅᔮᓂ, ᐃᒡᓗᓕᒑᕐᔪᒃ, ᑎᕆᕋᕐᔪᐊᖅ, ᑭᒻᒥᕈᑦ, 

ᐊᒻᒪᓗ ᖁᕐᓗᖅᑐᒥ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᖏᑦ. 

ᒥᓂᔅᑐ ᐱᓕᕆᐊᒃᓴᖃᖅᖢᓂ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᖏᓐᓄ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 011 - 5(2): ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᖅᑐᐃᑦ ᐃᓱᓕᒃᓯᔪᐃᑦ 

(ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦ ᐅᖃᖅᑏ. ᐅᓪᓛᒃᑯᑦ ᐳᓛᖅᑐᑦ 

ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᐅᖃᑎᒃᑲ, 

ᓂᕈᐊᖅᑎᒃᑲᓗ ᐃᖃᓗᒃᑑᖅᑎᐊᒥ, 

ᓄᓇᕗᑦᒥᐅᓕᒫᓪᓗ.  

 

ᐅᖃᖅᑏ, ᐅᓪᓗᒥ ᖁᕕᐊᓱᒃᐳᖓ 

ᖁᕕᐊᓱᖃᑎᒋᔪᓐᓇᕋᔅᓯ ᐱᔭᕇᖅᓯᒪᔭᖏᓐᓂ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑖᒃᑯᓄᖓ 

ᐃᖅᑲᓇᐃᔭᓯᓐᓈ ᐃᓕᓐᓂᐊᖃᖅᑕᕐᒪᑦ ᒥᔅᑕ ᓵᑎᐊᓇ 

ᒍᐱᐊ ᐸᐃᐹᖅᑖᓚᐅᒪᑦ ᐱᓕᕆᔪᓐᓇᖅᓯᓪᓗᓂ 

ᐱᔭᕇᖅᓯᓪᓗᓂᓪᓗ ᐄᐳᓘ 20, 2018-ᒥ. ᓵᑎᐊᓇ 

ᑖᒃᑯᐊ ᐱᓕᒻᒪᒃᓯᒪᓂᒃᑯᑦ ᐃᖅᑲᓇᐃᔭᕐᓂᒃᑯᑦ, ᑖᓐᓇ 

ᐹᐃᑉᐹᖃᖅᑑᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᐅᓚᑦᑎᔨᖏᑦ.  

 

ᑖᒃᑯᐊ ᑎᓴᒪᓂᒃ ᐱᔭᕇᓚᐅᖅᖢᓂ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᖢᓂ 960-ᓄᑦ ᐃᑲᕐᕋᓄᑦ ᑕᕝᕙᓂ 

ᐋᓪᐴᑕ ᐅᐊᖕᓇᖓᓂ ᐃᓕᓐᓂᐊᕐᕕᐊᓂ ᐊᒻᒪᓗ 

7,200 ᐅᖓᑖᓂ ᐃᖅᑲᓇᐃᔭᖅᓯᓐᓈᑦ. ᓴᑎᐊᓇ 

ᑖᓐᓇ ᑕᑯᒃᓴᐅᑎᑦᑎᑦᑎᐊᕐᒪᑦ 

ᐱᓕᕆᖃᑎᖏᓐᓄᑐᐊᖑᓐᖏᑦᑐᖅ 

ᐃᓕᓐᓂᐊᕐᕕᖕᒥᓂᓪᓗ. ᑖᓐᓇ ᐃᓕᓴᐃᔨᖓ 

ᐱᐅᒋᓚᐅᕐᒪᒍ ᐱᓕᕆᔪᒪᑦᑎᐊᕐᓂᖓᓄᑦ ᐊᒻᒪᓗ 

ᐃᑲᔪᖃᑎᒌᖕᓂᕐᒥᒃ ᑕᕝᕙᓂ ᐃᓕᓐᓂᐊᕐᓂᕐᒥᒃ. 

ᓴᑎᐊᓇ ᑖᓐᓇ ᐱᔪᒪᓂᖃᕐᒪᑦ ᑖᓐᓇ  



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎᐅᔪᒪᓪᓗᓂ, ᑖᓐᓇ ᐃᑲᔪᖅᓯᖅᑕᐅᓪᓗᓂᓗ 

ᐃᓕᓴᐃᔨᖓᓄᑦ, ᑕᐃᓐᓇ ᐃᒃᐱᒍᓱᓚᐅᕐᒪᑦ ᑖᓐᓇ 

“ᐃᔾᔪᐊᒐᒃᓴᑦᑎᐊᕙᐅᖕᒪᑦ 

ᐱᓕᕆᔪᒪᓂᖃᑦᑎᐊᕐᓂᖏᓐᓄᑦ, ᑖᓐᓇ 

ᓯᕗᓕᖅᑎᑦᑎᐊᕙᐅᓪᓗᓂ 

ᐱᓕᕆᖃᑕᐅᔪᓐᓇᑦᑎᐊᖅᖢᓂᓗ.” 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓕᓴᖅᓯᔪᒪᖕᒪᑕ ᒥᔅᑕ 

ᒍᐳᓪ ᑖᒃᑯᓄᖓ ᐃᑲᔪᖅᑐᕕᓂᖅ ᐊᒻᒪᓗ 

ᐃᖅᑲᓇᐃᔭᓯᓐᓈᑦ ᐃᓕᓐᓂᐊᕐᓂᕐᒧᑦ ᐸᐃᑉᐹᓂᒃ 

ᑕᒪᓐᓇ ᐃᓄᓕᕆᔨ ᑖᓐᓇ ᐱᔭᕇᖅᓯᒪᖁᓪᓗᒍ 

ᐱᓇᓱᒃᑕᖏᓐᓂᒃ. ᑕᐃᒪᓕ ᐱᓕᕆᖃᑎᖏᓐᓂᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᓯᓐᓈ 

ᐃᓕᓐᓂᐊᕐᓂᖅ ᐱᓕᕆᓯᒪᔪᑦ ᑕᒪᒃᑯᐊ 

ᐃᓐᓄᒃᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᓄᑦ ᐊᒻᒪᓗ 

ᐱᓗᐊᖅᑐᒥᒃ ᓄᓇᑖᖃᑕᐅᓯᒪᔪᓄᑦ. ᑕᒪᓐᓇ ᑖᓐᓇ  

ᐱᓕᕆᔾᔪᑕᐅᑦᑎᐊᖃᑦᑕᕐᓂᖅ ᓯᕗᒧᐊᒋᐊᕈᑕᐅᓪᓗᓂ 

ᐱᓕᒻᒪᒃᓯᒪᔪᓂᒃ ᑭᒡᒐᖅᑐᐃᔪᑦ ᐃᓄᑦᑎᓐᓂᑦ.  

 

ᐅᐱᒋᑦᑎᐊᖅᐸᕗᑦ ᓴᑎᐊᓇ ᑖᓐᓇ 

ᐊᒃᓱᕈᕐᓂᕆᓚᐅᖅᑕᖓ ᖁᔭᒋᓪᓗᒍ ᑖᓐᓇ 

ᐃᔾᔪᐊᒐᒃᓴᑦᑎᐊᕙᐅᖕᒪᑦ ᐊᓯᒥᓄᑦ 

ᐃᓱᒪᑐᐃᓐᓇᕆᐊᓕᖕᓄᑦ ᑖᓐᓇ 

ᐃᖅᑲᓇᐃᔮᖃᕈᒪᔪᓄᑦ ᐱᓕᒻᒪᒃᓯᒪᔪᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᑦᑎᓐᓄᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 019 - 5(2): 

ᖃᒪᓂᑦᑐᐊᕐᒥ ᐱᒃᑲᐅᓛᑦ ᐃᓕᓐᓂᐊᖅᑏᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

ᖃᒪᓂ’ᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ ᐅᑉᓛᑦᓯᐊᖅ. 

ᖃᒪᓂ’ᑐᐊᕐᒥᐅᑕᐃᓪᓗ ᐃᕼᐅᒪᒋᕙᖅᐳᑦ 

ᐃᑲᔪᖅᑐᒻᒫᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᓇᓗᓇᐃᖅᓯᔪᒪᓪᓗᖓ ᖁᕕᐊᓲᑎᒋᔪᒪᓪᓗᒋᓪᓗ  

ᐊᒃᓱᕈᖅᑐᑦ ᐃᓕᓐᓂᐊᖅᑐᖅ ᑕᐃᑲᓂ 

ᑲᔾᔮᕐᓇᖅᑐᐊᓗᖕᒥ ᖃᒪᓂ’ᑐᐊᑉ, ᔫᓇ ᐊᒥ’ᓈᑉ 

ᐃᓕᓐᓂᐊᕐᕕᐊᓗᐊᓂ.  

 

>>ᐃᓪᓚᖅᑐᑦ 

 

ᐅᖃᖅᑏ, ᑖᒃᑯᐊ ᐃᖅᑲᓇᐃᔮᑦ 

ᐃᖅᑲᓇᐃᔮᖃᓪᓚᕆᓐᓂᕐᒧᑦ ᓴᓇᔩᑦ PATHWAYS-

ᖑᓂᕋᖅᑕᐅᔪᑦ ᐱᓇᓱᐊᕈᓯᖃᖅᑎᑕᐅᓂᖓ 

ᖃᒪᓂ’ᑐᐊᕐᒥ ᐃᓕᓐᓂᐊᕐᕕᐊᓗᐃᑦ 

ᐱᓕᒻᒪᒃᓴᖅᑕᐅᖃᑦᑕᖅᑐᑦ ᐊᒻᒪᓗ 

ᐃᓕᓐᓂᐊᖅᑎᑕᐅᖃᑦᑕᖅᖢᑎᒃ ᐊᐅᓚᐅᓯᕆᓂᕐᒥᒃ 

ᐊᐅᒃᑕᔫᓕᕆᓂᕐᒥᒃ, ᓂᕿᓕᕆᓂᕐᒥᒃ, 

ᓱᓪᓗᓕᕆᓂᕐᒥᒃ, ᓄᔭᓕᕆᓂᕐᒥᓪᓗ. 

 

ᓄᓇᕗᑦ ᒐᕙᒪᒃᑯᓐᓂᒃ ᐃᑲᔪᖅᑕᐅᓪᓗᑎᒃ, ᐊᒡᓃᒎ 

ᐄᒎᓪ ᐅᔭᕋᓐᓂᐊᕐᕕᖏᑦ ᐊᒻᒪᓗ ᓄᓇᕗᒻᒥ 

ᓯᓚᑦᑐᖅᓴᕐᕖᑦ ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᑕᒪᒃᑯᓄᖓ ᐃᓕᓴᖅᑎᓂᒃ ᖃᐅᔨᓂᐊᕐᒪᑕ 

ᐱᓕᕆᓪᓚᕆᓪᓗᑎᒃ  

ᐃᖅᑲᓇᐃᔮᖃᓪᓚᕆᓪᓗᑎᒃ ᐃᓕᓐᓂᐊᕈᓐᓇᕐᒪᖔᑦ. 

ᐊᐅᐸᖅᑐᓂᒃ ᓇᓗᓇᐃᒃᑯᑕᓖᑦ ᓴᓇᔨᓪᓚᕇᑦ 

ᐃᓕᓐᓂᐊᓯᓐᓈᖅᑐᓪᓗ ᐃᖅᑲᓇᐃᔭᖅᖢᑎᒃ ᑕᐃᑲᓂ 

ᐃᓕᓴᖅᑎᑕᐅᖃᑦᑕᓚᐅᖅᑕᕗᑦ.  

 

ᐃᓕᓐᓂᐊᕐᕕᐊᓗᖕᒥ ᑕᐃᒪ 

ᐱᓕᒻᒪᒃᓴᓪᓚᕆᒃᑐᐊᓗᐃᑦ 

ᐃᖅᑲᓇᐃᔮᕆᓂᐊᖅᑕᒥᓐᓄᑦ 

ᐊᑐᐃᓐᓇᕈᖅᑎᑕᐅᓯᒪᔪᑦ 

ᓴᓇᔨᓪᓚᕆᓐᖑᕆᐅᖅᓴᐅᓂᐅᑉ ᒥᒃᓵᓄᑦ. 

ᐱᓕᒻᒪᒃᓴᐃᓂᖅ ᐱᔭᕇᖅᓯᒪᔪᓂᒃ ᓴᓇᔨᓪᓚᕆᖕᓂᒃ 

ᐊᖑᑎᓂᒃ ᐊᕐᓇᓂᓪᓗ ᐃᑲᔪᖅᑎᖃᖅᖢᑎᒃ 

ᐊᒃᓱᐊᓗᒃ ᐱᕚᓪᓕᐅᑎᒋᔭᐅᖃᑦᑕᖅᑐᑦ ᑕᒪᒃᑯᓄᖓ 

ᐃᓕᓴᖅᑐᓄᑦ. 

 

ᐅᖃᖅᑏ, ᐅᓄᖅᑐᑲᓪᓚᐃᑦ ᖃᒪᓂ’ᑐᐊᕐᒥ 

ᐃᓕᓴᖅᑐᐃᑦ ᑕᒪᑐᒪᓂ ᐱᓇᓱᐊᕈᓯᕐᒥ 

ᐃᓕᓐᓂᐊᖃᑕᐅᓚᐅᖅᑐᑦ ᐊᒻᒪᓗ ᐃᓚᖏᑦ 

ᐱᓕᒻᒪᒃᓴᖅᐸᓪᓕᐊᓪᓗᑎᒃ. 2018-ᒥ ᐊᔪᓐᖏᓛᑦ  

ᐅᑯᐊᖑᔪᑦ:  

 

 ᓱᓪᓗᓕᕆᓂᕐᒥ - ᒧᐊᑎᒐ ᐅᑉᐸᑎᑯ;  

 ᐅᐊᔭᓕᕆᓂᖅ - ᕼᐅᑉ ᑐᑯᒻᒥ;  

 ᓂᕿᓕᕆᓂᕐᒥᒃ - ᑳᓚ ᕉᔅ ᖃᔮᖅ;  

 ᓄᔭᓕᕆᓂᕐᒥᒃ - ᕼᐊᑎ ᐊᒥ’ᓈᖅ;  

 ᐊᐅᖅᑮᔨᐅᓂᕐᒥᒃ - ᓵᓕ ᐸᐅᕐᖓᖅ; ᐊᒻᒪ  

 ᐊᐅᓚᐅᓯᕆᓂᕐᒥᒃ - ᑕᐃᕕᑎ ᒫᑎ.  

 

ᖁᕕᐊᓲᑎᒋᓚᕗᑦ ᑖᒃᑯᐊ ᐃᓕᓐᓂᐊᖅᑐᑯᓘᓚᐅᖅᑐᑦ 

ᐱᓇᓱᐊᕈᓯᕐᒥ ᐊᒃᓱᕈᓚᐅᕐᓂᖏᓐᓄᑦ ᐊᒻᒪᓗ 

ᐃᓕᓐᓂᐊᖏᓐᓇᖁᓇᖅᑐᑦ ᐱᓕᒻᒪᒃᓴᐃᓐᓇᕐᓗᑎᓪᓗ 

ᐊᒻᒪᓗ ᐱᔾᔪᒥᒋᔭᒥᓂᒃ ᐃᖅᑲᓇᐃᔮᖃᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᐱᒃᑯᓇᖅ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᓪᓗ ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 020 - 5(2): 

ᑎᑭᕌᕐᔪᐊᒥ ᓯᓚᑦᑐᓴᕐᕕᒻᒥᒃ 

ᐃᓱᓕᒃᓯᓕᓵᓚᐅᖅᑐᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐊᒻᒪ ᐅᑉᓛᑦᓯᐊᖅ  

ᒪᓕᒐᓕᐅᖅᑎᐅᖃᑎᒃᑲ. ᐃᓕᑕᖅᕼᐃᖅᑯᖓᑦᑕᐅᖅ 

ᐅᐃᓗᒥ ᓂᑯᕕᑦᑐᖓ ᐃᓕᓐᓂᐊᖅᑐᓂᒃ ᑕᐃᑲᓂ 

ᑎᑭᕋᕐᔪᐊᕐᒥ. ᑎᑭᕋᕐᔪᐊᕐᒥᐅᑦ ᑕᐅᑐᒃᑐᑦ 

ᐅᑉᓛᑦᓯᐊᒃᑰᖅᖢᒋᑦ.  

 

ᐃᒻᓇᐃᓛᒃ ᕼᐊᓇᔭᐅᕼᐋᓚᐅᖅᑐᖅ ᑎᑭᕋᕐᔪᐊᕐᒥ 

ᕼᐃᓚᒃᑐᖅᕼᐊᕐᕕᒃ ᐊᒃᑐᑦ ᕼᐃᓚᒃᑐᖅᕼᐊᕐᕕᐊ, 

ᐊᑐᓕᕼᐋᑦᑎᐊᒥᐊᖅᑐᓂ ᑕᕝᕙ ᑎᑭᕋᕐᔪᐊᒥᐅᓄᑦ 

ᐱᕚᓪᓕᕈᑕᐅᕼᐃᒪᓕᐊᓂᖕᒪᑦ ᖁᕕᐊᕼᐅᓪᓚᕆᒃᑐᖓ.  

 

ᐅᑯᐊ ᐃᓕᓐᓂᐊᕌᓂᓚᐅᖅᑐᑦ ᐃᓕᑕᕆᕼᐅᐊᕋᒃᑭᑦ, 

ᕼᐃᕗᓪᓕᖅᐹᒥᒃ ᑖᓐᓇ ᐃᓕᓐᓂᐊᖅᑎᑦᓯᓚᐅᖅᑐᖅ 

ᖃᐅᔨᒪᔭᐅᑦᑎᐊᖅᑐᖅ ᐋᒡᓂᔅ ᑑᕐᓄ 

ᐃᓕᓐᓂᐊᑎᑦᓯᓚᐅᕐᒪᑦ ᑕᒪᒃᑯᓂᖓ. ᐅᑯᐊ 

ᐃᓕᓐᓂᐊᕌᓂᓚᐅᖅᑐᑦ:  

 

 ᐋᓂ ᒪᓚᐃᔭ ᒥᓗᖅᑐᖅ,  

 ᓗᐊᕋᓐᑦ ᐊᓕᒃᑲᕼᐅᐊᖅ,  

 ᑕᐃᔮᓇ ᕿᑎᖅᖠᒃ,  

 ᓯᐅᕋ ᐃᒡᕕᒃᓴᖅ,  

 ᐳᕆᓯᓚ ᓯᑐᕋᑦ,  

 ᒫᑕ ᓇᓇᐅᖅ ᐋᕈᐊᓛᖅ, ᐊᒻᒪ  

 ᓲᓯ ᐊᒥ’ᓈᖅ.  

 

ᑖᒃᑯᐊ ᐅᐱᒋᓪᓚᕆᒃᐸᒃᑲ, 

ᐊᔭᐅᖅᑐᒃᑲᓐᓂᕈᐊᖅᑐᒋᓪᓗ ᐊᑏᓗᒥᐊᖅ 

ᐃᓕᓐᓂᐊᕐᓂᖅ, ᐃᓛᒃ ᐃᓕᓐᓂᐊᕐᓂᖅ ᑕᒪᓐᓇ 

ᐱᕚᓪᓕᕈᑕᐅᓪᓚᕆᕼᐅᕐᒪᑦ ᐃᓅᕼᐃᕆᔭᑉᑎᓐᓂ.  

 

ᐊᒻᒪ ᐅᓇ ᐱᓗᐊᖅᑐᒥ ᐃᓕᑕᕆᕼᐅᐊᖅᑐᒍ ᒪᓚᐃᔭ 

ᒥᓗᖅᑐᖅ ᐃᓕᑕᕆᔭᐅᓚᐅᕐᒪᑦ. 

ᐃᑲᔪᐃᓐᓇᑦᑕᓚᐅᖅᑐᓂᓪᓗᒎᖅ ᑕᕝᕙᓂ 

ᐃᓕᓐᓂᐊᖃᑎᒋᔭᕐᒥᓂᒃ. ᐆᒃᑑᑎᒋᓗᒍ ᑕᒪᓐᓇ 

ᐊᑦᑐᓂᒎᖅ ᐅᑐᖅᑲᓂᒃ ᖃᐃᔪᖃᕌᖓ ᑕᐃᑯᖓ 

ᐃᓕᓐᓂᐊᖅᑐᓄᑦ ᑖᒃᑯᐊ ᐃᓄᑐᖅᑲᑦ 

ᐱᔾᔪᑏᓐᓇᖅᖢᓂᒋᑦ ᑳᐱᑐᖅᑎᑦᑕᖅᖢᓂᒋᑦ, 

ᐃᑲᔪᖅᑐᐃᓇᖅᑐᓂᒋᑦ ᐱᓚᐅᕐᒪᑦ. ᖁᕕᐊᒋᕙᒪ ᐊᒻᒪ 

ᐅᐱᒋᕙᕋ ᑖᓐᓇ ᒪᓚᐃᔭ.  

 

ᑎᑭᕌᕐᔪᐊᕐᒥᐅᑦ ᐊᔭᐅᖅᑐᑲᓐᓂᕈᐊᖅᑐᒋᓪᓗ 

ᐊᑏᓗᒥᐊᖅ ᐅᑭᐊᒃᕼᐋᖅ ᑕᐃᒪ ᐃᓕᓐᓂᐊᒐᒃᕼᐊᑦ  

ᕼᐊᖅᑭᓐᓂᕈᒫᕐᒥᒻᒪᑕ, ᐆᒃᑐᖅᑕᒥᐊᕆᔅᓯ ᑖᓐᓇ 

ᓄᓇᕗᑦ ᕼᐃᓚᒃᑐᖅᕼᐊᕐᕕᖓ ᐃᓅᕼᐃᕆᔭᑉᑎᓐᓂ 

ᐃᑲᔪᕐᓂᖃᓪᓚᕆᕼᐅᕐᒪᑦ ᐊᑏᓗᒥᐊᖅ, ᐊᒃᕼᐅᒥᐊᖅ. 

ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 021 - 5(2): 

ᖁᑦᑎᓯᓐᓴᒥᒃ ᐃᓕᓐᓂᐊᓂᕐᒥᒃ 

ᐃᓱᓕᓚᐅᖅᑐᑦ ᐅᖅᓱᖅᑑᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ  

ᐅᓪᓛᒃᑯᑦ ᐅᓪᓛᑯᓪᓗ ᐅᖅᓱᖅᑑᕐᒥᐅᑦ.  

ᐅᓪᓗᒥ ᓇᖏᖅᓯᕗᖓ ᖁᕕᐊᓲᑎᒋᔪᒪᓪᓗᒍ ᐱᖓᓱᑦ 

ᐃᓕᓐᓂᐊᕌᓂᓚᐅᖅᑐᑦ ᕿᑭᖅᑕᖅ ᐃᓕᓐᓂᐊᕐᕕᖕᒥ  

ᐃᑉᐸᒃᓴᖅ ᖁᕕᐊᓲᑎᖃᓚᐅᕐᒪᑕ ᐱᔭᕇᖅᓯᓂᕐᒥᓂᒃ 

ᐊᒻᒪᓗ ᑲᔪᖏᖅᓴᐸᒃᑲ ᐃᓕᓐᓂᐊᖏᓐᓇᖁᓪᓗᒋᑦ, 

ᒥᔅᑕ ᒪᐃᓐ ᑕᐃᒫᑐᐃᓐᓇᖅ ᐅᖃᖅᑲᐅᖕᒪᑦ, 

ᖁᑦᑎᖕᓂᓕᒃ 12 ᐃᓱᓕᓐᓇᐅᓐᖏᒻᒪᑦ, 

ᓯᓚᑦᑐᖅᓴᕐᕕᓕᐊᕈᓐᓇᖅᑐᓯ ᐅᕝᕙᓘᓐᓃᑦ 

ᓯᓚᑦᑐᖅᓴᕐᕕᒡᔪᐊᓄᑦ.  

 

ᑖᒃᑯᐊ ᐱᔭᕇᓚᐅᖅᑐᑦ ᑕᐃᔪᒪᔭᒃᑲ:  

 

 ᓴᕙᓇ ᐃᕼᐃᑦᑐᖅ,  

 ᕕᐊᓐ ᐳᑭᑦᓇᖅ, ᐊᒻᒪᓗ 

 ᓲᓐᓂᐊ ᐅᓘᓚᖅ 

 

ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓲᑎᖃᖁᒋᕙᒃᑲ ᑖᒃᑯᓂᖓ 

ᐃᓱᓕᑦᑎᓚᐅᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 022 - 5(2): 

ᐱᕐᔪᐊᑦ ᓄᓇᕘᒥ ᐃᖃᓗᓐᓂᓗ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑎᑎᖅᑲᑦ ᐊᔾᔨᒌᓐᖏᑦᑐᓂᑦ ᕼᐋᒻᓚᒃᑯᓐᓃᓐᖔᖅᑐᓂᑦ 

ᐃᑉᐸᒃᓴᖅ ᓴᖅᑭᑕᐅᓚᐅᕐᖓᑕ ᐊᒻᒪᓗ  

ᑲᑎᒪᖃᑎᒋᓚᐅᖅᖢᑎᒃᑯᑦ ᑕᐃᒃᑯᐊ ᕼᐋᒻᓚᒃᑯᑦ 

ᑕᒫᓂ ᐃᖃᓗᖕᓂ, ᑎᓴᒪᑦ ᒪᓕᒐᓕᐅᖅᑏᑦ 

ᐃᓚᐅᓪᓗᑎᒃ.  

 

ᓯᕗᓪᓕᖅᐹᒥᒃ ᑕᐃᒃᑯᐊ, ᐃᓛᒃ ᑕᑯᓐᓈᖅᑕᐅᓲᖑᒐᑦᑕ 

ᐃᖃᓗᐃᑦ ᑐᑦᑕᕐᕕᐅᖕᒪᑦ ᓇᒥ ᑭᓱᓕᒫᖅᑖᖃᑦᑕᖅᑐᑦ. 

ᐅᖃᕈᒪᑐᐃᓐᓇᖅᑐᖓ 20 ᐳᓴᓐ ᓄᓇᕘᓐᖑᖕᒪᑦ 

ᑲᓇᑕᓕᒫᖅ ᑕᑯᓐᓇᕐᓗᒍ ᐊᒻᒪᓗ ᐃᖃᓗᖕᓃᖦᖢᑎᒃ  

ᐅᓄᖅᑐᑦ. ᑕᒪᓐᓇ ᐅᖃᐅᓯᕆᔪᒪᑐᐃᓐᓇᖅᑕᕋ,  

ᐱᔪᒪᔪᐃᓐᓇᐅᒐᓗᐊᕋᑦᑕ ᑮᓇᐅᔭᑦ 

ᕿᓗᖅᑭᑦᑖᖃᑦᑕᖅᑎᓪᓗᒋᑦ ᑐᑦᑕᕐᕕᖕᒥ ᐊᒃᓱᐊᓗᒃ  

ᐊᑑᑎᖃᖃᑦᑕᖅᑐᖅ ᐱᕐᔪᐊᓂᒃ ᐱᑎᑕᐅᔭᕌᖓᑦᑕ.  

 

ᑕᐃᒃᑯᐊ ᐅᖃᐅᓯᐅᓚᐅᖅᑐᑦ ᐃᓚᖏᑦ 

ᐅᖃᐅᓯᕆᔪᒪᒐᒃᑲ, ᐊᒻᒪ ᐊᔾᔨᒌᑦᑐᐃᓐᓇᐸᓘᓪᓗᑎᒃ 

ᓄᓇᕗᓕᒫᒥ ᐊᒃᓱᕉᑎᒋᒐᑦᑎᒃᑯᑦ ᑕᒪᑯᐊ 

ᐱᕈᕐᓇᖅᐹᓪᓕᕈᓐᓇᕐᓂᐊᕐᒪᑕ.  

 

ᐊᒻᒪᓗ ᐃᓚᖏᓪᓘᓐᓃᑦ ᐱᐅᔪᑦ 

ᓴᖅᑭᑎᑕᐅᖃᑦᑕᖅᑐᑦ ᐃᓱᒫᓘᑕᐅᖃᑦᑕᕐᒪᑕ ᑭᓱᑦ 

ᐊᑐᐃᓐᓇᕈᖅᑎᑕᐅᓯᒪᓂᖏᑦ ᐊᒻᒪᓗ ᑮᓇᐅᔭᑦ 

ᐊᑐᓚᐅᖅᑕᕗᑦ ᐊᑑᑎᖃᑦᑎᐊᕋᓗᐊᕐᒪᖔᖏᑦ. 

ᐊᑐᐃᓐᓇᐅᓂᖏᑦ ᒪᑯᐊ ᐆᒻᒪᖅᑯᑏᑦ.  

 

ᐊᒻᒪᓗ ᐃᒥᖅ ᐊᑐᐃᓐᓇᐅᓂᖓ, ᐃᖃᓗᐃᓪᓗ 

ᐃᓚᒋᔭᐅᖃᑕᐅᓪᓗᓂ ᐃᓐᓄᒃᐸᓪᓕᐊᓗᐊᕐᓂᖅ 

ᐃᒥᑭᒃᓴᓕᕐᓂᐊᕐᓂᖅ ᑕᒪᓐᓇ ᓂᕆᐅᓇᕐᒪᑦ.  

 

ᐊᒻᒪᓗ ᐸᐃᕆᕖᑦ ᐊᒥᓱᐊᓗᖕᓂᒃ ᑐᓴᖃᑦᑕᕋᑦᑕ 

ᐃᖅᑲᓇᐃᔭᕈᒪᔫᒐᓗᐊᓂᒃ ᐸᐃᕆᕖᑦ 

ᐃᓂᒃᓴᖃᓐᖏᓐᓂᖏᓐᓄᑦ ᐊᔪᖅᓯᐅᖅᑲᖃᑦᑕᕐᒪᑕ.  

 

ᐊᖏᕐᕋᖃᓐᖏᓐᓂᖅ ᑕᐃᒪ ᑖᒃᑯᐊ ᐃᖃᓗᐃᑦ 

ᓄᓇᓕᐸᐅᔭᖓ ᑮᓇᐅᔭᓂᑦ ᐱᓇᓱᒍᒪᓂᐊᖅᑐᑦ 

ᐅᐸᒃᑕᕐᕕᒃᑕᖃᕐᓂᐊᕐᒪᑦ ᑕᒪᒃᑯᖓ 

ᐊᖏᕐᕋᖃᓐᖏᑦᑐᓄᑦ, ᐊᒻᒪᓗ ᐊᔾᔨᖏᓐᓂᒃ 

ᐱᓐᓂᕈᔅᓯ ᑕᐃᒃᑯᐊ ᕿᒥᕐᕈᓇᑦᑎᐊᕐᓂᐊᖅᐸᑎᑦ  

ᐊᖏᕐᕋᖃᓐᖏᑦᑐᓕᕆᓂᕐᒨᒐᔪᑦ ᐃᖃᓗᖕᓂ. ᑕᐃᒃᑯᐊ 

ᐊᖑᑏᑦ ᐊᖏᕐᕋᖃᓐᖏᑦᑐᓄᑦ ᐃᒡᓗ ᓇᑉᐸᓪᓗᐊᖏᑦ 

ᐃᖃᓗᖕᒥᐅᑕᐅᓐᖏᑦᑐᑦ.  

 

ᐊᒻᒪᓗ ᒪᑯᐊ ᐊᑦᑕᕐᕖᑦ ᐱᓕᕆᐊᕆᔭᐅᔪᑦ  

ᖃᐅᔨᒪᓪᓗᖓ ᑕᐃᑲ ᑕᐃᓐᓇ ᐊᒃᑕᕐᕕᒃ 

ᐱᓕᕆᐊᕆᔭᐅᔪᖅ. ᒫᓐᓇᓗ ᐋᔩᕈᑎᒋᔭᐅᓪᓗᑎᒃ.  

ᐊᑕᐅᓯᐅᓐᖏᑦᑐᒥᒃ ᐅᖃᐅᓯᖃᒃᑲᓐᓂᕈᒪᒐᒪ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐃᓱᓕᑦᑎᔪᓐᓇᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᖕᒪᑦ 

ᑖᒃᑯᐊ ᐅᓪᓗᒥ ᐅᖃᐅᓯᕆᔭᓂ ᐅᓪᓗᒥ 

ᐱᔭᕇᕈᓐᓇᕈᒪᓪᓗᓂᒋᐅᒐᓗᐊᖅ. ᐋᒃᑳᖅᑐᖃᖅᐹ? 

ᑐᓴᓐᖏᓐᓇᒪ, ᒥᔅᑐ ᕼᐃᒃᔅ, ᑲᔪᓯᓚᐅᕆ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᑕᐃᓐᓇ ᒪᑭᒪᔪᓐᓇᕐᓂᖅ ᑕᒪᓐᓇ 

ᓂᓪᓕᐅᑎᒋᔭᐅᓚᐅᖅᑐᖅ 

ᓄᓇᕗᒻᒥᑐᐃᓐᓇᐅᓐᖏᑦᑐᖅ 

ᐃᖃᓗᖕᓂᑐᐃᓐᓇᐅᓐᖏᑦᑐᕐᓗ. ᑖᒃᑯᐊ ᓄᑖᑦ 

ᑐᓴᕆᐅᓚᐅᕋᒃᑭᑦ ᐊᒻᒪᓗ ᒫᓐᓇᕈᓗᒃ 

ᑐᓴᓚᐅᕆᓪᓗᒋᑦ. ᐃᓕᑉᐸᓪᓕᐊᑐᐃᓐᓇᖅᐳᒍᓂᓛᒃ 

ᖃᐅᑕᒫᑦ ᒪᑭᒪᔪᓐᓇᕐᓂᖅ.  

 

ᐃᒻᒥᓂᖅᑭᔪᓐᓇᕐᓂᖅ ᐊᒻᒪᓗ ᐃᖃᓗᐃᑦ ᑖᓐᓇ 

ᑖᒃᓰᔭᐃᕕᐅᑐᐃᓐᓇᖅᑐᓂᒃ ᑕᒫᓂ ᓄᓇᕗᒻᒥ. 85 

ᐳᓴᓐ ᑕᐃᒃᑯᐊ ᑮᓇᐅᔭᑦ ᐃᓯᖅᐸᓪᓕᐊᔪᑦ 

ᑖᒃᓰᔭᖅᑐᓂᓐᖔᖃᑦᑕᕐᒪᑕ ᐊᒻᒪᓗ ᐃᓄᖕᒧᑦ 

ᐊᑕᐅᓯᕐᒧᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ 

ᕼᐋᒻᓚᒃᑯᓐᓄᑦ ᓄᓇᓕᐸᐅᔭᕐᓄᓪᓗ 

ᑐᕌᖅᑎᑕᐅᖃᑦᑕᖅᑐᑦ. ᓵᓐᖓᓂᖅᓴᐅᔭᕆᐊᖃᖅᑐᒍᑦ 

ᕼᐋᒻᓚᒃᑯᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ 

ᐃᓱᒪᒋᓯᓐᓈᕐᓗᒋᓪᓗ ᑖᒃᑯᐊ ᑖᒃᓰᔭᐃᔩᑦ ᐊᒻᒪᓗ 

ᐅᓄᓐᖏᓗᐊᕐᓂᖏᑦ ᑖᓰᔭᐃᖅᐸᑦᑐᑦ.  

 

ᒪᑯᐊᓗ ᓄᓇᓯᐅᑏᑦ ᑎᑭᓵᕆᔭᐅᖃᑦᑕᖅᑐᑦ 

ᓱᕋᒃᑳᖓᑕ,  

ᐊᑐᒐᒃᓴᐅᔪᓐᓃᕌᖓᑕ 

ᐊᑦᑕᕐᕕᓕᐊᕈᔭᐅᑐᐃᓐᓇᖃᑦᑕᕐᒪᑕ. 

 

ᐊᑕᐅᓯᐅᓐᖏᑦᑐᑦ ᑕᐃᔭᐅᓚᐅᕐᒪᑕ ᑕᒪᓐᓇ  

ᑲᑎᒪᔾᔪᑎᒋᓪᓗᑎᒃᑯᑦ ᐊᒃᓱᐊᓗᒃ ᑐᓴᕈᒥᓇᓚᐅᖅᑐᖅ, 

ᐃᒻᒪᖄ ᑲᑎᒐᔪᓐᖏᑦᑐᒎᒐᓗᐊᖅ 

ᑲᑎᒪᔪᖅᑕᖃᖅᑎᓪᓗᒋᑦ ᐃᓛᒃ ᑲᑎᒪᑎᓪᓗᒋᑦ  

ᓄᓇᓕᐸᐅᔭᐃᑦ 

ᑲᑎᒪᔨᖏᑦ. ᑭᓯᐊᓂ ᐅᖃᖃᑎᒌᓐᓇᐅᔭᖅᑕᕗᑦ 

ᐊᒻᒪᓗ ᓂᕆᐅᒃᐳᖓ ᑲᑐᔾᔨᖃᑎᒌᓪᓗᑕ 

ᐃᖅᑲᓇᐃᔭᖃᑦᑕᕐᓂᐊᕐᓂᑦᑎᓐᓂᒃ, 

ᒪᓕᒐᓕᐅᖅᑎᐅᓗᑕᓗ ᐃᓚᐅᖃᑦᑕᕐᓗᑕ.  

 

ᐊᒻᒪ ᒪᑐᓯᒋᐊᕐᓗᒍ ᓇᓗᓇᐃᕈᓐᓇᖅᑕᕋ ᒥᔅ 

ᐃᖃᓪᓗᐊᖅ ᓵᑎᐋᓇᒥᑦ ᐃᓕᓴᖅᓯᖅᑲᐅᖕᒪᑦ 

ᓂᕈᐊᖅᑎᒋᒐᒃᑯ. ᐅᐱᒍᓱᑦᑎᐊᖅᑐᖅ ᑕᒪᒃᑯᓂᖓ 

ᐸᐃᑉᐹᖅᑖᕋᓱᖕᓂᕐᒥᓂᒃ ᐃᓕᓐᓂᐊᕐᓂᕐᒥᓂᓪᓗ 

ᑕᒪᓐᓇ ᐃᑲᔪᕐᓂᖃᓪᓚᕆᓛᖅᑐᖅ. ᐊᒻᒪᓗ 

ᖁᕕᐊᓲᑎᒋᔪᒪᓪᓗᒍ ᓵᑎᐋᓇ ᑕᐃᓐᓇ 

ᐃᓕᓐᓂᐊᕐᓂᖓ ᑕᑯᓯᒪᒐᒃᑯ 

ᐱᕚᓪᓕᐅᑎᓪᓚᕆᐊᓘᓂᐊᕐᒪᑦ ᐃᖅᑲᓇᐃᔭᕐᓂᖓᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 023 - 5(2): 

ᕿᓯᕋᔭᕐᓂᑦ ᐊᓐᓄᕌᓕᐅᕈᓯᑐᖃᒃ ᐸᓐᓂᖅᑑᒥ 

(ᓇᑲᓱᒃ) 

ᓇᑯᓱᒃ: ᐅᓪᓛᒃᑯᑦ, ᐅᓪᓛᒃᑯ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᐸᓐᓂᖅᑑᒥᐅᑦ, ᐅᓪᓛᒃᑰᖃᔅᓯ.  

 

ᐅᖃᖅᑎᑦᑎᔨ ᐅᖃᖅᑲᐅᒻᒪᑦ ᐅᐱᒍᓱᑦᑐᓂ 

ᐃᓕᖅᑯᓯᑦᑎᓐᓂ ᕿᓰᓪᓗ ᒪᑯᐊ 

ᐊᑐᖅᑕᐅᖃᑦᑕᖅᑐᐃᑦ ᓴᓇᔭᐅᖃᑦᑕᖅᑐᐃ ᓄᓇᕘᒥ.  

 

ᐅᐱᒍᓱᒍᒪᓪᓗᖓ ᐃᓕᓴᐃᔨᒥ ᐸᓐᓂᖅᑑᒥ,  

ᐃᓕᓴᐃᔨᐅᖅᓴᓗᐊᓐᖏᑦᑑᒐᓗᐊᖅ ᐃᓛᒃ  

ᒥᖅᓱᓂᕐᒧᓪᓕ ᑕᑉᐱᑲᓂ ᐊᑕᒍᔪᒃ ᐃᓕᓴᕕᒻᒥ 

ᐊᑯᓐᓈᕿᔪᑦ ᖁᑦᑎᓂᖅᐹᓃᑦᑐᓪᓗ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ ᒥᖅᓱᓂᕐᒧᑦ. ᑕᐃᒃᑯᐊ 

ᐱᒋᐊᓕᓵᖅᑎᓪᓗᒋᑦ ᐊᕐᕌᒍ 2016-17 ᑮᓇᐅᔭᓂᑦ  

ᓄᐊᓴᐃᖃᑦᑕᖅᐸᓚᐅᕐᖓᑕ 

ᐃᓕᓐᓂᐊᖅᑎᑦᑎᒍᒪᓪᓗᓂ ᕿᓯᓂᑦ ᐊᓐᓄᕌᕐᓂᑦ  

ᐃᓕᓐᓂᐊᖅᑎᓄᑦ ᓴᓇᔭᐅᒍᓐᓇᖅᑐᓂᑦ 

ᑮᓇᐅᔭᓕᐅᕋᓱᐊᖃᑦᑕᖅᐸᓚᐅᕐᖓᑕ. $6,000-

$7,000 ᓇᒻᒥᓂᖅ ᑮᓇᐅᔭᓂᑦ ᓄᐊᓴᐃᓚᐅᖅᓯᒪᒻᒪᑕ 

ᐃᓕᓐᓂᐊᖅᑏᓪᓗ.  

 

ᑕᐃᑲᓐᖓᑦ ᑲᔪᓯᓯᒪᓪᓗᓂ ᐱᕈᖅᐸᓪᓕᐊᓯᒪᓪᓗᓂ 

ᐃᓕᓴᕕᒻᒥ ᐊᕐᓇᐃᑦ ᐊᖑᑏᓪᓗ 

ᓴᓇᖃᑦᑕᖅᐸᓚᐅᕐᖓᑕ ᓇᑦᑎᕐᓂᑦ ᔭᐃᑲᓂᑦ ᐊᒻᒪ 

ᖃᕐᓖᑦ, ᓇᓴᐃᓪᓗ. 21-ᖑᓕᖅᑐᐃᑦ ᐅᓪᓗᒥᒧᑦ 

ᐱᔭᕇᖅᓯᒪᔪᑦ ᐃᓕᓐᓂᐊᖅᑏᑦ. ᓇᑦᑎᕐᓂᒃ 

ᐊᑐᖅᑎᓪᓗᒋᑦ ᑕᑯᒥᓇᓪᓚᕆᔪᒻᒪᑕ ᐊᕐᕌᓂ 

ᐱᔭᕇᕐᓂᖃᖅᑎᓪᓗᒋᑦ ᐅᖓᑖᓂᓗ. ᐊᖑᑎᐅᒐᓗᐊᑦ 

ᓇᑦᑎᕐᓂᒃ ᓴᓇᓯᒪᔪᐃᑦ ᔭᐃᑲᓐᓂᒃ ᓇᒻᒥᓂᖅ 

ᐊᑐᖅᑐᑎᑦ ᐊᕐᓇᐃᓪᓗ ᑕᐃᒫᔅᓴᐃᓐᓇᖅ 

ᐃᓕᓐᓂᐊᖅᑐᑯᓗᐃᑦ ᑲᔪᖏᖅᓴᐃᔾᔪᑎᒥᒃ ᑕᕝᕘᓇ 

ᐱᔭᕇᕈᓐᓇᕈᓐᓇᖁᓪᓗᒋᑦ ᑲᔪᖏᖅᓴᐃᑎᐅᓪᓗᓂ 

ᑲᔪᓯᑦᑎᐊᖅᓯᒪᒻᒪᑦ.  

 

ᑕᒫᓂ ᐊᕐᕌᒍᒥ ᑮᓇᐅᔭᓂᑦ 

ᓄᐊᓴᐃᒃᑲᓐᓂᖅᓯᒪᓪᓗᑎᑦ 

ᑐᒃᓯᕋᐅᑎᓕᐅᖅᓯᒪᓪᓗᑎᓪᓗ 

ᐱᕙᓪᓕᐊᔪᓕᕆᔨᒃᑯᑎᒍᑦ. $16,500-ᓂᒃ 

ᐊᖏᖅᑕᐅᓯᒪᒻᒪᑕᒎᖅ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑮᓇᐅᔭᑎᒍᑦ 

ᐃᑲᔪᒃᑲᓐᓂᖅᑐᑎᑦ. ᐊᕐᕌᒎᓂᐊᖅᑐᒧᑦ 

ᑲᔪᓯᒍᓐᓇᑦᑎᐊᖅᑲᑕ ᑕᐃᒫᒃ ᓱᓕ ᐸᕐᓈᕆᔭᖃᕐᒥᒻᒪᑕ 

ᑕᒫᓂ ᐅᐱᕐᖔᖅ ᐃᓕᓐᓂᐊᖅᑎᓂᑦ 9-ᓂᑦ ᑕᐃᒫᒃ 

ᓴᓇᔪᖃᕐᒥᔪᖅ. ᐊᕐᕌᒎᓂᐊᖅᑐᒥᒃ 

ᑲᔪᓯᑦᑎᐊᕈᓐᓇᖅᑲᑕ ᑕᐃᒪᐃᒍᓐᓇᓐᖑᓱᒻᒪᑕ.  

 

ᑖᓐᓇ ᐃᓕᓴᐃᔨ ᔩᓂ ᓇᑲᓱᒃ ᐅᐱᒋᔪᒪᓪᓗᒍ 

ᑕᒪᔅᓱᒥᖓ ᐱᒋᐊᖅᑎᑦᑎᓯᒪᓂᖓᓂᒃ 

ᐊᓐᓄᕌᓕᐅᖃᑦᑕᖅᑐᑎᑦ ᐃᓕᓐᓂᐊᖅᑏᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 5(2): 

2018-ᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒥᒃ 

ᐃᓱᓕᒃᓯᓚᐅᖅᑐᐃᑦ ᓂᕈᐊᖅᑕᐅᕕᖓᓂ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. 

ᑐᓐᖓᓱᒋᑦᑎ ᐳᓛᖅᑎᐅᔪᓯᒍᑦ.  

 

ᐅᓪᓛᖑᔪᖅ ᓂᑯᕕᔾᔪᑎᖃᖅᐳᖓ ᐅᑯᐊ 

ᐃᓱᓕᑦᑎᓚᐅᕐᒥᔪᐃᑦ ᐅᐱᒋᔪᒪᓪᓗᒋᑦᑕᐅᖅ 

ᓂᑯᕕᔾᔪᑎᒋᔭᒃᑲ. ᐅᑯᐊ ᐃᒡᓗᓕᖕᒥ 7-ᖑᓪᓗᑎᑦ 

ᐃᓱᓕᑦᑎᓚᐅᖅᑐᐃᑦ ᖁᑦᑎᖕᓂᓕᖕᒥᒃ 12-ᒥᑦ:  

 

 ᖁᒪᖔᐱᒃ ᐊᕐᓇᑦᑎᐊᖅ,  

 ᐊᐃᓴᐃᔭ ᖃᑦᑕᓕᒃ,  

 ᓴᒃᑯ ᐊᖑᑕᐅᑦᑐᖅ,  

 ᕉᓵᓇ ᐊᐃᕈᑦ,  

 ᔪᐊᐃ ᐃᖃᖅᓴᖅ,  

 ᐃᐊᑦᕗᑦ ᑕᐹᕐᔪᒃ ᓄᑲᖅᑎᖅ, ᐊᒻᒪᓗ  

 ᓇᐃᑏᓐ ᕿᐸᓐᓂᖅ.  

 

ᑖᒃᑯᐊ ᐃᒡᓗᓕᖕᒥ ᖁᑦᑎᖕᓂᓕᖕᒥᒃ 12-ᒥ 

ᐃᓱᓕᑦᑎᓚᐅᕐᒪᑕ ᐅᐱᒋᔪᒪᓪᓗᓯ.  

 

ᐊᒻᒪ ᑕᐃᒪ ᓴᓂᕋᔭᖕᒧᑦ. ᑕᐃᒪ ᐊᔾᔨᐅᓐᖏᐊᕐᔪᒃᑐᒥᒃ 

ᑖᒃᑯᐊ ᓴᓂᕋᔭᖕᒥ ᐱᓕᕆᓚᐅᕐᒪᑕ 

ᐃᓕᓐᓂᐊᓕᓵᖅᑐᑯᓗᖕᓂᒃ 23-ᓂᒃ 

ᐱᐊᓂᒃᓯᔪᖃᓚᐅᕐᒪᑦ, ᐃᓛᒃ ᖁᑦᑎᓐᓂᓕᒻᒧᑦ 1-ᒧᑦ 

ᓅᓚᐅᕐᒪᑕ, 23.  

 

>>ᐸᑦᑕᑐᖅᑐᑦ 

 

ᐊᒻᒪ ᑕᐃᒪ ᑖᒃᑯᐊ ᖁᑦᑎᖕᓂᓕᖕᒥᒃ 12-ᒥ 

ᐃᓱᓕᑦᑎᓚᐅᕐᒥᔪᐃᑦ ᑕᐃᑲᓂ ᓴᓂᕋᔭᖕᒥ, 

ᐅᐱᒋᑦᑎᐊᖅᐸᔅᓯ ᒪᒃᑯᒃᑐᓯᒍᑦ. ᐊᑏᒃ 

ᐱᒋᐊᖏᓐᓇᖃᑦᑕᕆᑦᑎ:  

 

 ᐊᓪᑐᕆᑦ ᖃᔮᕐᔪᐊᖅ,  

 ᔨᐊᓃᕙ ᐱᑯᔭᒃ,  

 ᐊᐃᓚ ᐃᓄᐊᓗᒃ,  

 ᐋᓐᔨᓚ ᑯᑭᒃ,  

 ᔭᐃᒥ ᐱᑯᔭᒃ,  

 ᓴᕚᓇ ᐱᑯᔭᒃ,  

 ᓇᐃᑕᓐ ᐅᑲᓕᖅ, ᐊᒻᒪᓗ  

 ᑯᐊᕘ ᖃᓈᑦᑎᐊᖅ  

 

ᑖᒃᑯᐊ ᐅᐱᒋᔪᒪᑦᑎᐊᖅᑕᒃᑲ ᐃᓱᓕᑦᑎᓚᐅᕐᒪᑕ 

ᖁᑦᑎᖕᓂᓕᖕᒥ 12-ᓂ ᑕᐃᑲᓂ ᓴᓂᕋᔭᖕᒥ ᐊᒻᒪ 

ᐃᒡᓗᓕᖕᒥ. ᑭᓯᐊᓂ ᐅᓇ ᐅᐱᓐᓇᓗᐊᕐᒥᔪᖅ ᐅᓇ. 

ᐃᓕᓐᓂᐊᓕᓵᖅᑐᑯᓗᐃᑦ ᑕᐃᒃᑯᐊ 23-

ᒻᒪᕆᐊᓘᓚᐅᕐᒪᑕ 



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓂᕋᔭᖕᒥ ᐊᑎᖏᑦ ᑕᐃᒍᕆᐊᒃᓴᖅ ᐊᒥᓲᓗᐊᕐᒪᑕ 

ᖃᐅᔨᒪᓂᐊᖅᐳᓯᐅᒃ, 23.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 5(2): 

ᓂᕈᐊᖅᑎᖏᑦ ᓯᓚᑦᑐᓴᕐᕕᒻᒥ 

ᐃᓕᓐᓂᐊᖃᑕᐅᔪᐃᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᑭᒻᒥᕈᕐᒥᐅᑦ, ᑭᓐᖓᕐᒥᐅᑦ 

ᐊᒻᒪᓗ ᐳᓛᕆᐊᖅᓯᒪᔪᑦ ᑕᕝᕙᓃᑦᑐᑦ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᐱᒍᓱᖃᑕᐅᒍᒪᓪᓗᖓᑦᑕᐅᖅ ᑭᒡᒐᖅᑐᖅᑎᒋᔭᒃᑲᓂ 

ᒪᕐᕉᒃ ᑭᒻᒥᕈᕐᒥ ᓯᓚᑦᑐᓴᕐᕕᒃᑯᓐᓄᑦ 

ᐃᓕᓐᓂᐊᕆᐊᖅᓯᒪᒐᓱᐊᖅᓯᒪᒻᒪᑎᒃ. ᑖᒃᑯᐊᒃ 

ᐃᓕᓴᐃᔨᒃᓴᐅᓂᕐᒧᑦ ᑐᕌᖅᓯᒪᓪᓗᑎᒃ 

ᐃᓕᓐᓂᐊᕋᓱᐊᖅᑑᒃ ᓯᕗᓪᓕᖅᐹᖓᓂᒃ ᐱᒋᐊᕈᑎᒥᒃ 

ᓯᓚᑦᑐᓴᕐᕕᒻᒧᑦ ᑐᓐᖓᕕᖓᓂᒃ ᐃᓱᓕᑦᑎᓚᐅᕐᒪᑎᒃ.  

ᑖᒃᑯᐊᒃ ᓇᓗᓇᐃᕈᒪᕚᒃᑲᒃ ᐊᒻᒪᓗ ᐅᐱᒋᔪᒪᓪᓗᒋᒃ, 

ᐅᓘᓯ ᔫᑎᐊ ᐊᒻᒪᓗ ᐸᓪᓗᖅ ᔫᑎᐊ. ᑖᒃᑯᐊᒃ 

ᑲᔪᓰᓐᓇᖅᓯᒪᒻᒪᑎᓪᓗ ᐃᓕᓐᓂᐊᕈᑎᒥᓂᒃ.  

 

ᑖᓐᓇ ᐊᒥᓲᓂᖅᐹᖑᖃᑕᐅᑎᓪᓗᒋᑦ 

ᐱᔭᐅᔭᕆᐊᖃᖅᑐᐃᑦ ᓄᓇᕗᒻᒥ ᐃᓕᓴᐃᔨᒃᓴᓂᒃ 

ᐱᒍᒪᑎᓪᓗᑕ ᓄᓇᕗᒻᒦᓐᖔᖅᓯᒪᔪᓂᒃ. ᑖᒃᑯᐊᒃ 

ᒪᕐᕈᑑᒐᓗᐊᖅᑎᓪᓗᒋᒃ ᑭᓯᐊᓂ 

ᐃᓚᒍᑦᓯᐅᑎᓂᐊᕐᒥᒻᒪᑎᒃ 

ᐃᓱᓕᑦᓯᕙᓪᓕᐊᓂᐊᖅᑎᓪᓗᑎᑦ 

ᓯᓚᑦᑐᓴᕐᓂᕆᔭᒥᓐᓂᒃ. ᑕᒪᓐᓇ ᐃᓕᓐᓂᐊᕐᓂᖅ 

ᐊᖏᔪᐊᓘᒻᒪᑦ 

ᐱᕕᒃᓴᖃᖅᑎᑦᓯᒍᓐᓇᕐᓂᐊᕆᓪᓗᓂᑦᑕᐅᖅ  

ᓄᓇᓕᓐᓃᓐᖔᖅᓯᒪᔪᓂᑦ. 

ᓄᓇᓕᒻᒥᓃᖏᓐᓇᐅᔭᓐᖏᒃᑲᓗᐊᕈᑎᑦᑕᐅᖅ ᐊᕙᓂ,  

ᒪᐅᖓ ᓄᓇᕗᑦ ᓯᓚᑖᓄᑦᑕᐅᖅ 

ᓯᓚᑦᑐᖅᓴᕆᐊᖅᑐᕈᓐᓇᕐᓂᐊᕐᒥᒻᒪᑦ. ᓇᐅᒃᑯᑐᐃᓐᓇᖅ 

ᑖᓐᓇ ᐃᓕᓐᓂᐊᕐᓂᖅ 

ᑕᐅᑐᑦᑕᐅᒋᐊᖃᕋᓗᐊᕐᒪᑦ.  

 

ᐅᐱᒋᕚᒃᑲ ᑖᒃᑯᐊ ᒪᕐᕉᒐᓗᐊᒃ ᐊᒻᒪᓗ ᓇᓗᓐᖏᑕᕋ  

ᐅᓕᓐᓂᐊᕐᓂᕐᒥᓂᒃ ᑲᔪᓯᑦᓯᐊᕐᓂᐊᕐᒪᑕ ᐊᒻᒪᑦᑕᐅᖅ 

ᑕᐅᑐᒐᐅᑦᓯᐊᕐᓂᐊᕆᓪᓗᑎᑦᑕᐅᖅ ᓄᓇᖅᑲᑎᒥᓄᑦ, 

ᓄᑲᖅᑎᐅᓂᖅᓴᓄᑦ ᐱᓗᐊᖅᑐᒥᑦ. ᐅᐱᒋᕙᕗᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. ᑲᑎᒪᔾᔪᑎᒃᓴᖅ 

ᓈᓴᐅᑎᖓ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ 

ᑭᐅᔾᔪᑏᑦ. ᐱᑕᖃᓐᖏᑦᑐ. 5. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐱᒋᐊᖅᑎᐅᓚᐅᕐᓚᖓ 

ᐃᓕᓴᖅᓯᓚᐅᖏᓐᓂᓐᓂᑦ ᒪᓕᒐᓕᐅᖅᑎᐅᖃᑎᓐᓂᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᑲᑎᒪᔨᐅᖃᑎᒃᑲ, ᒫᓐᓇ ᐃᓕᓴᖅᓯᔪᒪᒐᒪ ᐅᕙᓂ 

ᐳᓛᕐᕕᖕᒦᑦᑐᒥᒃ, ᐳᓛᕆᐊᖅᓯᒪᔪᓂᒃ. (ᑐᓵᔨᑎᒍᑦ) 

ᐅᑯᐊ ᐳᓛᕆᐊᖅᓯᒪᔪᑦ ᑭᒡᒐᖅᑐᐃᔪᑦ 

ᐅᑭᐅᖅᑕᖅᑐᒥᑦ ᐱᓕᕆᕝᕕᑦᑎᓐᓂᑦ 

ᓴᖅᑭᑦᑎᔾᔪᑎᐅᖃᑦᑕᖅᑐᑦ, ᑖᒃᑯᐊ ᑲᑐᔾᔨᓪᓗᑎᒃ 

ᐃᓕᓐᓂᐊᖅᑏᑦ, ᐃᓕᓴᐃᔩᑦ ᐊᒻᒪᓗ 

ᖃᐅᔨᓴᖅᑎᒻᒪᕇᑦ ᐊᒥᐊᓕᑲᑦ 

ᓄᓇᖓᓐᓃᓐᖔᖅᓯᒪᔪᑦ, ᑲᓇᑕᒦᓐᖔᖅᑐᑦ, 

ᑎᐊᓐᒫᒃᒥᓪᓗ, ᕕᓐᓇᓐᒥᓪᓗ, ᐊᐃᔅᓚᓐᒥᓪᓗ, 

ᓄᐊᕙᐃᒥᓪᓗ, ᐅᓛᓯᐊᓪᓗ ᓄᓇᖓᓐᓂᑦ 

ᐊᒻᒪᓗᑦᑕᐅᖅ ᓱᕖᑕᓐ ᓄᓇᖓᓐᓂᑦ. 

ᐱᖓᓱᐊᖅᑎᕐᓗᑎᒃ ᑲᑎᒪᓂᐊᕐᒪᑕ ᐊᒻᒪᓗ 

ᑕᐅᖅᓱᐃᖃᑎᒌᒡᓗᑎᒃ ᐃᓕᓐᓂᐊᕐᓂᐊᕐᒪᑕ.  

 

ᑖᒃᑯᐊ ᐃᓕᓐᓂᐊᖅᓯᒪᖕᒪᕆᒃᑐᑦ ᒪᕐᕉᖕᓂᒃ 

ᑲᑎᒪᔾᔪᑎᖃᕐᓂᐊᖅᑐᑦ ᓴᐱᓕᖅᑕᐃᓕᒪᖃᑦᑕᖅᑐᑦ 

ᓄᓇᓕᖕᓂᑦ, ᓲᕐᓗ ᓄᓇᑦᑎᓐᓂ ᐊᒻᒪᓗ 

ᒪᑭᒪᔪᓐᓇᕐᓗᑎᒃ ᐃᒻᒥᓂᒃ ᑮᓇᐅᔭᓕᐅᕈᓐᓇᖁᓪᓗᒋᑦ 

ᑖᒃᑯᐊ ᑲᓇᑕᒥ ᑲᑎᒪᓂᐊᖅᑐᑦ, ᐋᑐᕚᒥᓪᓗ 

ᑲᑎᒪᓗᑎᒃ ᐊᒻᒪᓗ ᐃᖃᓗᖕᓂ. ᑖᒃᑯᐊ 

ᐃᖃᓗᖕᓃᑦᑐᑦ ᒪᐃ 23-ᒥᑦ 26-ᓐᖑᕋᓱᖕᓂᖓᓂ. 

ᑕᕝᕙᓂ ᓄᓇᓕᖕᓃᑦᑐᓂᒃ ᑲᑎᒪᖃᑎᖃᖃᑦᑕᕐᓗᑎᒃ 

ᖃᐅᔨᓴᐃᖃᑦᑕᕐᓂᕐᒥᓪᓗ ᑲᑎᒪᒍᑎᓂᒃ 

ᐋᖅᑭᒃᓱᐃᓗᑎᒃ. ᓄᓇᕗᒻᒧᑦ ᑐᓐᖓᓱᒋᑦᑎ, 

ᐃᖃᓗᖕᓄᓪᓗ ᑐᓐᖓᓱᒋᑦᑎ. 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓕᐊᓇᐃᒍᓱᑦᑎᐊᖅᑐᖓ ᐃᓕᓴᖅᓯᔪᓐᓇᕋᒪ 

ᓂᕈᐊᖅᑎᒋᔭᕐᓂᒃ ᓘᒃᑖᖅ ᒍᐊᓐ ᕼᐄᓕ. ᓘᒃᑖᖅ 

ᑖᓐᓇ ᒍᐊᓐ ᕼᐄᓕ ᖃᐅᔨᓴᖅᑎᒋᔭᐅᓪᓗᓂ 

ᑐᑭᒧᐊᒃᑎᑦᑎᔪᖅ ᖃᐅᔨᓴᐃᕕᖕᒥ ᐃᖃᓗᖕᓂᑦ 

ᑕᕝᕙᓂ.  

 

ᑖᓐᓇ ᓘᒃᑖᖅ ᕼᐄᓕ ᐃᖃᓗᖕᓂ ᐃᓅᓂᑯ ᐊᒻᒪᓗ 

ᐱᕈᖅᓴᓂᑯ, ᑕᒫᓂ ᓄᓇᖃᐃᓐᓇᖅᑐᓂ ᐃᓚᒌᓪᓗ. 

ᐊᐅᓚᑦᑎᔨᐅᖕᒪᑦ ᑕᐃᑲᓂ ᖃᐅᔨᓴᐃᔪᓂᑦ 

ᐃᓕᓐᓂᐊᖅᓯᒪᓂᕐᒥᑦ ᖁᑦᑎᖕᓂᖅᐹᒥ 

ᓯᓚᑦᑐᖅᓴᕐᕕᒡᔪᐊᕐᒥ ᓇᓗᓇᐃᒃᑯᑎᓕᒃ ᑖᓚᐃ 

ᓛᒪᓂᒃ ᐃᓕᓐᓂᐊᖅᓯᒪᔪᖅ ᓯᓚᑦᑐᖅᓴᕐᕕᒡᔪᐊᖓᓂ 

ᑐᕌᓐᑐᒥ.  

 

ᑕᒫᓃᖃᑦᑕᖅᓯᒪᔪᖅ ᓴᓐᖓᖅᑎᑦᑎᒋᐊᖅᑐᓂ 

ᑕᒪᒃᑯᓂᖓ ᖃᐅᔨᓴᕈᑕᐅᖃᑦᑕᖅᑐᓂᒃ 

ᐅᑭᐅᖅᑕᖅᑐᒥ ᐊᒻᒪᓗᑦᑕᐅᖅ ᐃᓱᒫᓘᑎᒋᔭᐅᔪᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᕆᖃᑦᑕᕐᒥᔭᖓ 

ᖃᐅᔨᓴᐃᓪᓗᓂ. ᑖᓐᓇ ᖃᐅᔨᓴᐃᕕᒃ 

ᐅᓄᖅᑐᐊᓗᖕᓂᒃ ᖃᐅᔨᓴᐃᖃᑦᑕᖅᓯᒪᔪᖅ 

ᑭᒡᒐᖅᑐᐃᓪᓗᑎᒃ ᓄᓇᕗᒻᒥᑦ. ᐊᒻᒪᓗᑦᑕᐅᖅ ᑖᓐᓇ 

ᓘᒃᑖᖅ ᓯᕗᒧᐊᑦᑎᐊᖁᓂᐊᖅᑕᕋ, ᑕᕝᕙᓂ 

ᑐᓐᖓᓱᒃᑎᑕᐅᑦᑎᐊᕐᓂᐊᖅᑐᒃᓴᐅᕗᑎᑦ ᐊᒻᒪᓗ 

ᓯᕗᒧᐊᑦᑎᐊᖁᔭᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᔅᓯ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ 

ᒫᓐᓇ ᐊᖑᒻᒪᑎᔾᔮᓐᖏᑦᑐᖓ ᓱᓕ ᖁᕐᓗᖅᑑᕐᒥ 

ᐸᓂᖃᕐᒪᑦ ᐅᓄᕐᓂᖅᓴᓂᒃ ᐅᕙᓐᓂᑦ ᒪᓕᒐᓕᐅᕐᕕᖕᒥ  

ᐃᓕᓴᕆᔪᓐᓇᖅᑕᖏᓐᓂᑦ. ᓯᕗᓪᓕᖅᐹᖑᓚᐅᕐᒪᑦ 

ᐃᑉᐸᒃᓴᖅ ᑐᓐᖓᓱᑦᑎᓚᐅᕋᒃᑯ ᐊᖏᔪᖅᑎᖅᐹᖁᑎᒐ 

ᐸᓂᒐ.  

 

ᐊᒻᒪᓗ ᓯᕗᓪᓕᖅᐹᑦᑎᐊᑦ ᐱᖓᓱᑦ ᐸᓂᒃᑲ 

ᑕᕝᕙᓃᒻᒪᑕ.  

ᒪᓕᒐᓕᐅᖅᑎᐅᖃᑎᓕᒫᒃᑲ ᑕᕝᕙᓃᑦᑐᑦ, 

ᖁᓐᖏᐊᖅᑐᓪᓗᓂ ᐃᓕᓴᖅᓯᖁᓪᓗᒍ 

ᓄᑲᖅᑎᖅᐹᖁᑎᒐ ᓯᐅᕋ ᕼᐃᒃᔅ, ᐅᐃᓕ ᕼᐃᒃᔅ 

ᐊᒃᓱᐊᓗᖅ ᑖᓐᓇ ᐅᕙᑦᑎᓐᓂ 

ᐊᖑᒻᒪᑎᑦᑎᑦᑎᐊᖅᑐᖅ. ᐊᒃᓱᐊᓗᒃ 

ᐃᓄᑎᐊᕙᐅᓪᓗᓂ ᐊᒻᒪᓗᑦᑕᐅᖅ ᐊᖏᔪᖅᑎᖅᐹᖅ 

ᓄᑖᖑᓪᓗᓂ ᕼᐅᑉ ᒪᑭᐊᓚᓐ ᒫᓐᓇᐅᓂᖓ.  

 

ᐃᑉᐸᒃᓴᖅ ᐅᓐᓄᒃ ᖁᓐᖏᐊᑲᑕᓚᐅᕋᑦᑕ 

ᑕᕐᕆᔭᑲᑕᖅᖢᑕ, ᐊᓈᓇᖓ ᕼᐊᑐᕐ ᐃᓕᓴᕆᔪᒪᓪᓗᒍ 

ᑐᓐᖓᕕᖃᑦᑎᐊᖅᑎᑦᑎᖕᒪᑦ ᕼᐆᑉᒥ, ᐊᒃᓱᐊᓗᒡᓗ 

ᑲᒪᓇᑦᑎᐊᖅᑐᒥ ᐃᓅᓯᖃᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᓕᐊᓇᐃᑦ 

ᐱᖓᓲᖕᒪᑕ ᕿᑐᕐᖓᑎᑦ. ᐃᓕᖕᓂᒃ 

ᐱᑦᑎᐊᖅᑎᑦᑎᖃᑦᑕᖅᑐᑦ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. (ᑐᓵᔨᑎᒍᑦ) ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᕆᖅᑲᐅᔭᕋᓗᐊᑎᑦ 

ᐃᓕᓴᕆᒃᑲᓐᓂᕈᒪᑐᐃᓐᓇᑕᒃᑲ ᑖᒃᑯᐊ ᑕᒫᓃᑦᑐᑦ 

ᑕᒪᕐᒥᑦᑎᐊᖅ ᑐᓐᖓᓱᑦᑎᑦᑎᐊᕐᓗᑎᒍᓪᓗ, 

ᓇᑭᓐᖔᒐᓚᖕᒪᑕ ᐊᒻᒪᓗ ᐅᓐᓅᔪᖅ  

ᐅᖃᓪᓚᕕᒋᒋᓚᐅᖅᑐᐱᓪᓚᖕᓂᐊᕐᒥᔭᒃᑲ ᑖᒃᑯᐊ 

ᑕᒪᒃᒥᒃ.  

 

(ᑐᓵᔨᑎᒍᑦ) ᐊᒻᒪᓗᑦᑕᐅᖅ ᒫᓐᓇ ᐃᓕᓴᖅᓯᔪᒪᔪᖓ 

ᑐᓐᖓᓱᒃᑎᓪᓗᒋᑦ ᒪᓕᒐᓕᐅᕐᕕᖕᒦᑦᑐᓕᒫᑦ ᐊᒻᒪ 

ᐅᓐᓄᒃ ᑲᑎᒪᖃᑎᒋᓂᐊᕋᒃᑭᑦ. ᓂᕆᐅᑦᑎᐊᖅᐳᖓ 

ᐊᒻᒪ ᐃᓘᓐᓇᓯ ᐊᑐᓂ ᑐᓐᖓᓱᒃᑎᑦᑐᒪᕙᔅᓯ ᓄᓇᕗᑦ 

ᐃᓗᐊᓄᑦ. ᑖᒃᑯᐊ ᐃᓚᒋᔭᐅᒐᑦᑕ ᓄᑖᑦᑎᐊᖑᓪᓗᑕ 

ᑲᓇᑕᒥ ᓄᓇᖁᑎᒋᔭᑦᑎᓐᓄᑦ. ᒫᓐᓇ 

ᑐᓐᖓᓱᒃᑎᑦᑐᒪᕙᔅᓯ ᐃᓘᓐᓇᖏᓐᓄᑦ ᓄᓇᕗᒻᒧᑦ 

ᐊᒻᒪ ᒪᓕᒐᓕᐅᕐᕕᖕᒧᑦ ᑐᓐᖓᓱᒋᔅᓯ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 6. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 035 - 5(2): ᐃᒡᓗᖃᕐᓂᕐᒧᑦ 

ᐃᑲᔫᓯᐊᑦ ᐃᖅᑲᓇᐃᔭᖅᑎᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ 

ᑮᓇᐅᔭᓕᕆᔨᒃᑯᑦ ᐃᓱᒫᓘᑎᖃᖅᑐᖅ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪ 

ᓄᖅᑲᑎᑦᑎᑦᑕᐃᓕᒪᓂᕐᒧᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ.  

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᐅᖃᖃᑦᑕᖅᓯᒪᒐᒪ 

ᐅᓄᖅᑐᐃᖅᓱᖅᑐᖓ ᕿᒥᕐᕈᓇᖃᑦᑕᕆᐊᖃᕋᑦᑕ 

ᐃᑲᔪᖅᑐᐃᔾᔪᑎᒃᓴᐅᔪᓂᒃ ᐃᖅᑲᓇᐃᔭᖅᑎᓂᒃ. ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᑦ ᐃᒡᓗᖃᖅᑐᒥᑦ 

ᓇᖕᒥᓂᖅ ᐃᒡᓗᑖᖁᓪᓗᒋᑦ ᑕᒪᒃᑯᐊ. 

ᐅᖃᖃᑎᖃᖅᓯᒪᔪᖓ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᖓ 

ᐱᔭᕐᓂᕐᓂᖅᓴᐅᖁᓪᓗᒍ ᑮᓇᐅᔭᓕᐅᓐᖏᓐᓂᖅᓴᐃᑦ 

ᓇᖕᒥᓂᖅᑖᕈᓐᓇᕐᓂᐊᕐᒪᑕ. ᐅᒃᐱᕈᓱᒃᑲᒪ ᑕᒪᒃᑯᐊ 

ᐃᖅᑲᓇᐃᔭᖅᑎᑦᑎᓐᓂ ᐊᓯᐅᔨᐃᒃᑯᑎᒋᔪᓐᓇᕋᑦᑎᒍ  

ᐃᒡᓗᑖᖃᑦᑕᕈᑎᒃ ᓇᖕᒥᓂᖅ. ᑖᒃᑯᐊ 1,300 

ᐅᖓᑖᓃᒻᒪᑕ ᐃᓐᓄᒃᓯᒪᓐᖏᖅᑐᑦ ᒐᕙᒪᒃᑯᑦ 

ᐃᖅᑲᓇᐃᔮᒃᓴᖁᑎᖏᑦ.  

 

ᒥᓂᔅᑕ ᖃᐅᔨᒪᖕᒪᑦ ᑕᐃᒃᑯᐊ ᓇᖕᒥᓂᖃᖅᑐᑦ 

ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᐊᑭᓕᖅᓱᐃᖃᑦᑕᖅᑐᑦ 

ᐃᓘᓐᓇᖏᓐᓄᑦ ᑕᖅᑭᒧᑦ $400-ᒧᑦ ᑕᖅᑭᒥ. 

ᐊᐱᖅᑯᑎᒐ ᒥᓂᔅᑕᒧᑦ ᖃᓄᐃᒻᒪᑦ 

ᐊᑭᑦᑐᕆᐊᕈᑎᒋᔭᐅᓚᐅᖅᓯᒪᓐᖏᓚᖅ ᑕᐃᒃᑯᓄᖓ  

ᑕᐃᒪᓐᖓᑦ ᓴᖅᑭᑕᐅᓚᐅᕐᒪᑦ 2009-ᒥᓂᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑐ, 

ᒥᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᐊᐱᕆᒻᒪᑦ 

ᑖᔅᓱᒪᐅᑉ ᒥᔅᓵᓄᑦ. ᑖᓐᓇ ᖁᕝᕙᕆᐊᓚᐅᓐᖏᑦᑐᖅ 

ᓱᓕ ᒫᓐᓇᒧᑦ ᑖᓐᓇ ᑮᓇᐅᔭᑎᒍᑦ 

ᐋᖅᑭᓱᖅᓯᒪᓂᖓᓄᑦ ᑕᕝᕘᓇ ᑕᐃᒪᓐᓇ ᑲᔪᓯᓯᒪᒻᒪᑦ. 

ᑖᓐᓇ ᑕᐃᒪᓐᓇᐃᓕᖓᓪᓗᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᕈᒪᓪᓗᖓ ᐅᒃᐱᕈᓱᒃᑐᖓ ᑖᒃᑯᐊ 

ᐊᑭᑦᑐᕆᐊᖅᓯᒪᓪᓚᕆᓕᕐᒪᑕ 

ᐊᑐᖅᑐᐊᕈᑎᐅᖃᑦᑕᖅᑐᑦ.  

 

ᑕᐃᒪᓐᓇᐃᓕᓚᐅᕐᓗᖓ ᐊᐱᖅᑯᑎᒋᓂᐊᖅᑕᕋ 

ᐊᐱᖅᑯᑎᒋᓕᕐᓗᒍ, ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑏᓐᓇᕋᓱᓪᓗᒋᑦ ᐊᑐᐊᒐᖁᑎᖓ 

ᐃᒡᓗᖃᖅᑎᑕᐅᓂᖏᓐᓄᑦ ᐃᑲᔪᕈᑎᖓ 

ᐊᑐᐃᓐᓇᐅᖕᒪᑦ ᐃᖅᑲᓇᐃᔭᐃᓐᓇᖃᑦᑕᖅᑐᓄᑦ 

ᑭᓯᐊᓂ ᐊᒻᒪᓗ ᐃᖅᑲᓇᐃᔭᓚᐅᐱᓪᓚᒃᑐᓄᑦ. ᒥᓂᔅᑕ 

ᖃᐅᔨᒪᑦᑎᐊᕐᒪᑦ ᐅᓄᖅᑐᐊᓘᖕᒪᑕ 

ᐃᖅᑲᓇᐃᔭᓚᐅᑲᐱᓪᓚᖕᓂᕋᖅᑕᐅᓪᓗᑎᒃ 

ᐃᖅᑲᓇᐃᔭᖅᑏᑦ ᓇᖕᒥᓂᖃᖅᑐᑦ ᐃᒡᓗᒥ, 

ᐊᑭᓕᖅᓱᐃᖃᑦᑕᖅᑐᑦ ᐃᒡᓗᖏᓐᓄᑦ 

ᐊᑐᖅᑐᐊᕈᑎᖏᓐᓄᑦ. ᖃᓄᐃᒻᒪᑦ, ᐊᐱᖅᑯᑎᒋᔪᒪᔭᕋ, 

ᖃᓄᐃᒻᒪᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 

ᐃᑲᔫᓯᐊᕈᑎᓂᑦ ᐱᔪᓐᓇᖅᑎᑕᐅᓐᖏᓚᑦ? ᖁᔭᓐᓇᒦᒃ, 

ᐅᖃᖅᑎ. 

 



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒃᑯᐊ 

ᐃᖅᑲᓇᐃᔭᓚᐅᐱᓪᓚᑦᑐᑦ ᐱᔪᓐᓇᓐᖏᒻᒪᑕ 

ᐃᖅᑲᓇᐃᔭᐅᐱᓪᓚᓐᓂᕋᖅᑕᐅᓪᓗᑎᑦ ᑕᐃᒪᓐᓇ 

ᐃᖅᑲᓇᐃᔭᐃᓐᓇᖅᑐᑎᑐᑦ ᐱᔭᐅᓐᖏᒻᒪᑕ. 

ᐃᖅᑲᓇᐃᔭᓚᐅᐱᓪᓚᖕᒪᑕ. ᑕᐃᒃᑯᐊᓕ 

ᐃᓱᓕᕝᕕᒃᓴᖃᕐᒪᑕ, ᑕᐃᒃᑯᐊ ᐱᖃᑕᖏᑦ 

ᐃᖅᑲᓇᐃᔭᖃᐃᓐᓇᖃᑦᑕᖅᑐᑦ ᑕᐃᒃᑯᐊᓗ 

ᐃᖅᑲᓇᐃᔭᓚᐅᐱᓪᓚᒃᑐᑦ ᑕᖅᑭᓄᑦ ᑎᓴᒪᓄᑦ  

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᐱᔭᕐᓂᓐᖏᒻᒪᑦ 

ᑕᒪᒃᑯᐊ ᐊᐅᓚᑕᐅᓇᓱᒃᑎᓪᓗᒋᑦ 

ᐃᖅᑲᓇᐃᔭᓚᐅᐱᓪᓚᑦᑐᑦ 

ᐊᑭᓕᖅᓱᖅᑕᐅᔾᔪᑎᒃᓴᖏᓐᓄᑦ. 

 

ᒐᕙᒪᕗᑦ ᐱᓕᕆᖃᑦᑕᖅᓯᒪᖕᒪᑕ ᓯᕕᑐᔪᒧᑦ 

ᐊᑯᓂᐊᓗᒃ  

ᐃᖅᑲᓇᐃᔭᓚᐅᐱᓪᓚᖕᓂᐅᓂᕋᖅᑕᐅᔪᑦ 

ᐃᓂᖏᓐᓃᑦᑐᑦ ᐃᖅᑲᓇᐃᔭᐃᓐᓇᖅᑐᑦ ᐃᓂᖏᓐᓄᑦ 

ᐃᓕᔭᐅᖁᓪᓗᒋᑦ. ᖁᕕᐊᓱᒃᑐᖓ ᐅᖃᕆᐊᒃᓴᖅ 

ᑕᒪᐅᖓ ᓅᑉᐸᓪᓕᐊᓕᕋᑦᑕ ᑕᒪᒃᑯᐊ 

ᐃᖅᑲᓇᐃᔭᓚᐅᐱᓪᓚᒃᑐᑦ ᐊᑯᓂᐊᓗᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᐃᓐᓇᖅᑐᑎᑐᑦ ᐃᓕᔭᐅᖔᖁᓪᓗᒋᑦ. 

ᐃᓚᖏᓪᓗ ᐱᓕᕆᕕᑦᑕ ᐃᓗᐊᓂ 

ᓇᓗᓇᐃᖅᑕᐅᓚᐅᓐᖏᑦᑐᑦ ᐱᓕᕆᓇᓱᓕᕐᒥᔭᕗᑦ 

ᓯᕕᑐᔪᒧᑦ ᐃᖅᑲᓇᐃᔭᓚᐅᐱᓪᓚᖕᓂᕋᖅᑕᐅᓪᓗᑎᑦ 

ᐃᖅᑲᓇᐃᔭᖅᑎᐅᔪᑦ ᐃᓕᔭᐅᖔᖁᓪᓗᒋᑦ 

ᐃᖅᑲᓇᐃᔭᐃᓐᓇᖅᑐᑦ ᐃᓂᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒐᕙᒪᒃᑯᑦ ᓯᕗᒧᐊᑦᑎᐊᖁᓂᐊᖅᑕᒃᑲ ᑕᐃᒃᑯᐊ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ 

ᐃᖅᑲᓇᐃᔭᐃᓐᓇᖃᑦᑕᖅᑐᓄᑦ ᐃᓕᔭᐅᖁᓪᓗᒋᑦ.  

 

ᐊᐱᖅᑯᑎᒐ ᑭᖑᓪᓕᖅᐹᖅ 

ᐃᖅᑲᓇᐃᔭᖅᑎᑖᕋᓱᐊᕐᓂᐅᑉ ᒥᒃᓵᓄᑦ. ᒐᕙᒪᒃᑯᑦ 

ᒫᓐᓇᕋᑖᖑᓚᐅᖅᑐᖅ ᐅᓂᒃᑳᖓ ᐊᕐᕌᒍᑕᒫᖅᓯᐅᑎ 

ᓂᐅᕕᕐᓂᕐᒧᑦ ᐅᓂᒃᑳᖅᓯᒪᓚᐅᕐᒪᑕ 

ᑮᓇᐅᔭᓕᕆᔨᒃᑯᒡᒎᖅ ᐱᓕᕆᕕᖓ ᑐᓂᓯᓚᐅᕐᒪᑕ  

ᑳᓐᑐᕌᒃᒥᑦ 

$298,502-ᒥᑦ ᖃᓪᓗᓈᑦ ᓄᓇᖓᓂ ᑲᒻᐸᓂᐅᔪᒧᑦ, 

ᐃᒪᓐᓇᐃᑦᑐᒧᑦ ᐱᓂᐊᕐᒪᑕ ᐱᓕᕆᓂᐊᕐᒪᑕ 

“ᐃᖅᑲᓇᐃᔭᖅᑎᑖᕋᓱᓪᓗᑎᑦ ᐊᖓᔪᖅᑲᐅᑎᓂᒃ.” 

ᐅᖃᖅᑏ, $298,502 ᐊᕐᕌᒍᓕᒫᕌᓗᒃ 

ᐊᑭᓕᖅᓱᐃᔾᔪᑎᒋᔭᐅᔪᓐᓇᖅᑐᖅ 12-ᓄᑦ 

ᑕᓪᓕᒪᐅᔪᓄᑦ ᐃᖅᑲᓇᐃᔭᖅᑎᓂᒃ ᐃᒡᓗᖏᓐᓄᑦ 

ᐃᑲᔪᕈᑎᓄᑦ.  

 

ᐊᐱᖅᑯᑎᒐ ᒥᓂᔅᑕᒧᑦ ᐅᕝᕙᐅᕗᖅ: ᖃᔅᓰᑦ 

ᐊᖓᔪᖅᑲᐅᑏᑦ ᐃᖅᑲᓇᐃᔭᖅᑎᑖᕆᔭᐅᓚᐅᖅᐸᑦ 

ᑳᓐᑐᕌᒃᑦ-ᑕᐅᓪᓗᑎᒡᓗ ᑕᐃᑲᓐᖓᑦ ᑲᒻᐸᓂᐅᔪᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᖃᐅᔨᒪᔪᒃᓴᐅᒐᕕᑦ ᐊᑕᐅᓯᕐᒧᑦ 

ᐊᐱᖅᑯᑎᖃᖃᑦᑕᕐᓗᑎᑦ. ᒫᓐᓇ ᒪᕐᕉᖕᓂᒃ  

ᐅᖃᐅᓯᖃᓕᒑᓕᕋᕕᑦ ᐊᐱᖅᑯᑏᑦ 

ᑕᐃᒃᑲᓐᓂᕈᓐᓇᕐᓂᐊᖅᐱᐅᒃ 

ᐊᐱᖅᑯᑎᒋᐊᓐᖓᖅᑲᐅᔭᐃᑦ ᐸᖁᓇᐅᑎᒋᓗᒍ 

ᒪᕐᕉᖕᓂᒃ ᐊᔾᔨᒌᓐᖏᑦᑑᓐᓂᒃ ᐅᖃᐅᓯᖃᓕᕋᕕᑦ, ᒥᔅᑐ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒪᒥᐊᑉᐳᖓ. ᐃᒪᓐᓇᐃᑦᑐᒪᖅᑲᐅᒐᓗᐊᖅᑐᖓ 

ᐊᐱᖅᑯᑎᓕᒫᒃᑲ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 

ᐃᖅᑲᓇᐃᔭᖅᑎᓂᒡᓗ ᔭᒐᐃᑦᑕᐃᓕᒪᓂᕐᒧᑦ ᑕᐃᒃᑯᐊ 

ᐊᕝᕙᖓ ᐃᖅᑲᓇᐃᔭᖅᑎᑖᕋᓱᖕᓂᕐᒥᒃ. ᑭᖑᓪᓕᖅᐹᖅ, 

ᑖᓐᓇ ᐃᖅᑲᓇᐃᔭᖅᑎᖃᐃᓐᓇᕋᓱᖕᓂᕐᒧᑦ.  

 

ᑕᐃᒪᐃᓕᓚᐅᖅᑎᓪᓗᖓ 

ᐊᐱᖅᑯᑎᖃᒃᑲᓐᓂᕐᓂᐊᓕᖅᐳᖓ 

ᐃᓚᒋᐊᕈᑎᒋᖅᑲᐅᔭᓐᓄᑦ. ᐃᖃᓗᖕᓄᑦ 

ᒪᓕᒐᓕᐅᖅᑎᐅᔪᖅ ᒥᔅᑕ ᕼᐃᒃᔅ ᐅᖃᖅᑲᐅᖕᒪᑦ 

ᐊᖏᖃᑎᒌᒍᑎᓂᑦ ᓇᐃᓴᐅᑎᖓ 51.01 

ᐅᖃᖅᓯᒪᔪᖅ, “ᐃᖅᑲᓇᐃᔭᖅᑎᑖᕋᐃᒐᒥᒃ 

ᐃᖅᑲᓇᐃᔭᖅᑎᑦᑎᔪᖅ ᓂᕆᐅᒃᑯᓂ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᕐᓂᐊᖅᑐᖅ, ᑕᖅᑭᑦ 

ᑎᓴᒪᑦ ᐅᖓᑖᓅᖅᑐᖅ ᐅᖓᑖᓄᑦ 

ᐃᖅᑲᓇᐃᔭᖅᑎᐅᓂᐅᖅᐸᑦ ᑕᐃᒪᓐᓇ 

ᐊᖏᖃᑎᒌᒍᑎᒍᑦ ᐃᖅᑲᓇᐃᔭᓕᓵᖅᑎᓪᓗᒍ 

ᐱᒋᐊᕐᓗᓂ ᐊᑐᖅᑕᐅᖁᓪᓗᒍ.” 

 

ᓲᕐᓗ ᑖᓐᓇ ᓱᓕᒃᑲᓐᓂᕐᖏᓛᒃ 1,300  

ᐅᖓᑖᓂᑦᑐᑦ ᐃᖅᑲᓇᐃᔭᖅᑏᑦ  

ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᐃᑦ ᐃᑲᔪᖅᑐᐃᓪᓗᑎᑦ  



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᖅᓱᐃᖃᑦᑕᕐᒪᑕ ᐃᒡᓗᖏᓐᓄᑦ 

ᐊᑭᑐᓂᖅᐹᖓᓂᒃ. ᓇᖕᒥᓂᖃᕋᒥᒃ ᐃᒡᓗᒧᑦ. ᑕᐃᒪᓕ 

ᐊᐱᕆᒃᑲᓐᓂᓕᖅᐳᖓ ᐅᖃᖅᓯᒪᒐᓗᐊᖅᑎᓪᓗᒍ 

ᐃᖅᑲᓇᐃᔭᓚᐅᐱᓪᓚᑦᑐᑦ ᑕᖅᑭᑦ ᑎᓴᒪᑦ 

ᐅᖓᑖᓃᑦᑐᑦ ᐱᖃᑦᑕᕈᓐᓇᖅᑎᑕᐅᑎᓪᓗᒋᑦ 

ᐃᑲᔪᕈᑎᐅᖃᑦᑕᖅᑐᓄᑦ. ᓲᕐᓗ ᑕᒪᒃᑯᓄᖓ 

ᐃᖅᑲᓇᐃᔭᐃᓐᓇᖅᑐᓄᑦ ᖃᓄᐃᒻᒪᑦ ᐃᒡᓗᓄᑦ 

ᐃᑲᔪᕈᑎᐅᖃᑦᑕᖅᑐᑦ 

ᐱᖃᓯᐅᔾᔭᐅᖃᑦᑕᖅᓯᒪᓐᖏᓚᑦ?  ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ. 

ᐅᖃᐅᓯᕆᑦᑎᐊᕋᕕᐅᒃ ᐊᐱᖅᑯᑏᑦ. ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᒪᒃᑯᓄᖓ 

ᓇᓗᓇᐃᖅᑕᐅᓯᒪᓂᐊᕐᖓᑕ ᐃᒡᓗᒥ 

ᐃᑲᔪᖅᑕᐅᔾᔪᑎᖏᑦ ᑖᒃᑯᐊ ᐃᖅᑲᓇᐃᔭᑲᐃᓐᓇᖅᑐᑦ 

ᐃᓚᐅᓐᖏᒻᒪᑕ ᑕᕝᕙᓂ ᑕᐃᒪᓕ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑎᓪᓗᒋᑦ ᑖᓐᓇ  

ᑕᐃᔭᐅᔾᔪᕆᓯᖕᒪᒍ ᑕᐃᒃᑯᐊ 100-ᓗᐊᑦ 

ᐃᖅᑲᓇᐃᔭᑲᐃᓐᓇᖅᑐᑦ ᑖᒃᑯᐊ 

ᐃᖅᑲᓇᐃᔭᐃᓐᓇᓕᖅᑎᖃᑦᑕᖅᑕᕗᑦ ᐊᕐᕌᒍᑕᒫᑦ 

ᑕᐃᒪᐃᓕᐅᖃᑦᑕᕐᓗᑎᒃ. 

 

ᑕᐃᒪᓕ ᐃᖅᑲᓇᐃᔭᑲᐃᓐᓇᑐᐃᓐᓇᖅᐸᑕ ᐊᑯᓂᐅᔪᖅ 

ᑕᐃᒪᓕ ᑎᓕᐅᕆᐊᖅᐸᒃᑲ ᐊᖓᔪᖅᑳᒥᓄᑦ 

ᐅᖃᖃᑎᖃᖁᓪᓗᒋᑦ ᐊᔭᐅᖅᑐᖅᖢᒋᓪᓗ ᑖᒃᑯᐊ 

ᐊᖓᔪᖅᑳᖏᑦ ᐱᓕᕆᑦᑎᐊᕈᓐᓇᖁᓪᓗᒋᑦ, ᑕᐃᒪᓕ 

ᐅᔭᕋᑦᑕᐅᖃᑎᒌᑦᑐᑕ ᖃᐅᔨᒪᒐᑦᑕ ᑕᒪᒃᑯᐊ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᑦ ᐃᓚᖏᑦ 

ᐃᓐᓄᒃᓯᖃᑦᑕᕐᒪᑕ ᐃᓐᓄᒃᑕᐅᓯᒪᔪᑦ ᐊᒻᒪᓗ 

ᑎᓕᐅᖅᑕᐅᑦᑎᐊᖅᐸᕗᑦ ᐱᓕᕆᕝᕕᑉᐳᑦ 

ᓴᖅᑭᔮᖅᑎᑦᑎᖃᑦᑕᕐᓗᒋᑦ ᑕᐃᒃᑯᓂᖓ 

ᐃᓐᓄᒃᓯᒪᓐᖏᑦᑐᑦ. ᑕᐃᒃᑯᐊ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᑦ 

ᐱᑕᖃᕈᓐᓃᕈᓐᓇᖁᓪᓗᒋᑦ. ᑕᐃᒪᓕ 

ᓈᒻᒪᓐᓂᖅᓴᐅᒐᔭᕐᒪᑦ ᑕᐃᒃᑯᓄᖓ ᐃᓂᖓᓅᕋᔭᕐᒪᑕ.  

 

ᑕᐃᒪ ᐃᖅᑲᓇᐃᔮᖃᖅᑎᑦᑎᕙᓪᓕᐊᓂᖓ 

ᐊᑐᒐᖃᕋᑦᑕ ᑕᐅᓇᓂ ᐊᑐᖅᑕᐅᒐᔭᕐᓂᖅᐹᕐᓗ 

ᐃᒪᓐᓇ ᐊᑭᑦᑐᕋᐅᑎᓂᒃᑯᑦ ᑕᐃᒪᓕ ᑐᐊᕕᕐᓇᖅᑐᒃᑯᑦ  

ᐃᓐᓄᒃᑕᐅᔭᕆᐊᖃᕋᔭᕐᒪᑕ ᑕᐃᒃᑯᓄᖓ  

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓄᑦ ᐃᓃᖃᑦᑕᕐᒪᑕ. 

ᑕᐃᒪ ᐊᑕᐅᓯᐅᓐᖏᑦᑐᒥᒃ ᑖᒃᑯᐊ 

ᐃᖅᑲᓇᐃᔭᖅᑎᑦᑎᐊᕙᐅᑉᐸᑦ ᐱᓕᕆᓂᖃᕈᓐᓇᕐᒪᑕ 

ᑖᒃᑯᓄᖓ ᐃᖅᑲᓇᐃᔮᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 036 - 5(2): ᑲᖏᖅᓕᓂᕐᒥ ᐃᒥᕐᒧᑦ 

ᓱᓪᓗᓕᖓ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᒐᕙᒪᓕᕆᓂᕐᒧᑦ 

ᐊᒻᒪ ᓄᓇᓕᖕᓄᑦ.  

 

ᑕᐃᒪ ᐱᓇᓱᐊᕈᓯᕐᓂ ᑭᒡᒐᖅᑐᖅᑕᒃᑲ ᐊᒥᓱᐃᑦ 

ᑲᖏᖅᓯᓂᕐᒥ ᐃᓱᒫᓗᒃᓱᑎᒃ ᐅᕙᓐᓄᑦ 

ᑎᑎᕋᖃᑦᑕᖅᓱᑎᒃ ᐅᖃᖃᑦᑕᖅᓯᒪᖕᒪᑕ ᐃᒪᖅ ᒫᓐᓇ 

ᐊᑐᖅᑕᑎᑦ ᖃᓄᐃᑦᑑᓕᕋᓗᐊᕐᒪᖔᖅ ᑲᔪᒐᓛᓘᒻᒪᑦ 

ᐊᒻᒪ ᑕᒪᓐᓇ ᓱᓪᓗᓕᕆᔭᐅᔪᖅ ᑕᐃᑲᓂ 

ᖃᓄᐃᑦᑑᓕᕐᒪᖔᑦ. ᐊᒥᓱᑦ ᑭᒡᒐᖅᑐᖅᑕᒃᑲ 

ᐊᑎᓕᐅᕆᖃᑦᑕᖅᓯᒪᖕᒪᑕ ᑖᓐᓇ ᐊᔾᔨᖃᓐᖏᔅᓱᓂ 

ᑲᓚᖃᖅᓱᓂ ᐊᑐᖅᑕᖓᑦ ᐃᒪᖅ ᑲᔫᓪᓗᓂ 

ᐃᒐᔾᔪᑕᖃᑦᑕᖅᓱᓂ ᐅᕕᓂᓐᓂᐊᕈᑕᐅᖃᑦᑕᖅᓱᓂ 

ᐃᒥᖃᑦᑕᖅᓱᑎᒡᓗ. 

 

ᒥᓂᔅᑕᖃᐃ ᓇᓗᓚᐃᕈᓐᓇᖅᐸ ᐃᒡᓗᕐᔪᐊᕐᒧᑦ 

ᑕᒡᕗᖓ ᑖᓐᓇ ᑲᖏᖅᓯᓂᕐᒥ ᐃᒪᕆᔭᖅᐳᑦ 

ᐊᑐᑦᑎᐊᓕᕋᓗᐊᕐᒪᖔᑦ  

ᑲᓇᑕᒥ ᐊᑐᖅᑕᐅᔪᒥ ᐃᒪᑦᑎᐊᕆᖕᓂᕐᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᑲᖏᖅᓯᓂᕐᒥᐅᑕᐅᖃᑎᒐ ᐊᐱᕆᖕᒪᑦ ᑖᑉᓱᒥᖓ. 

ᐅᕙᖓᑦᑕᐅᖅ ᑲᖏᖅᓯᓂᕐᒥ  

ᑭᒡᒐᖅᑐᐃᑎᓪᓗᖓ ᑕᒪᒃᑯᓂᖓᑦᑎᐊᖅ 

ᐊᔾᔨᑦᓯᐊᖏᓐᓂᐅᔪᒃᓴᐅᔪᖅ ᐊᐱᖅᓱᖅᑕᐅᖃᑦᑕᕋᒪ.  

ᓯᕗᓪᓕᕐᒥᒃ ᐅᖃᕐᓚᖓ ᑕᒪᓐᓇ ᑲᖏᖅᓯᓂᐅᑉ 

ᐃᒪᓗᒃᑖᖓᓄᑦ ᐊᒃᑐᐊᓐᖏᒻᒪᑦ ᐃᓚᖏᑦ ᐃᒡᓗᕐᔪᐊᑦ 

ᐃᒪᖏᑦ ᓱᓐᖏᑦᓯᐊᖅᑐᑦ ᑲᑭᐊᑦᓯᐊᖅᑐᑦ 

ᐃᓚᐃᓐᓇᖏᑦ 

ᑕᒪᑐᒥᖓ ᐊᔪᖅᓯᓯᒪᖕᒪᑕ.  
 

ᑖᓐᓇ ᓇᑭᓐᖔᕐᒪᖔᑦ ᐅᓂᒃᑳᕌᕐᔪᒡᓚᒍ, ᑕᐃᒃᑯᐊ 

ᑲᖏᖅᖠᓂᕐᒥ ᖃᑉᑎᕆᔨᒃᑯᑦ ᐱᓕᕆᐊᖃᖅᑎᓪᓗᒋᑦ 

ᖃᓄᑭᐊᖅ ᓱᓪᓗᓕᐅᑉ ᐃᓗᐊᒍᑦ ᑕᕝᕗᖓ ᒪᕐᕋᕐᓗ 

ᐅᕝᕙᑭᐊᖅ ᓯᐅᕋᕐᓗ ᐅᕝᕙᑭᐊᖅ, ᓱᓇᑭᐊᖅ ᑕᕝᕗᖓ 

ᐃᓗᐊᓄᑦ ᐃᖑᓚᑦᑎᖃᓯᐅᑎᓯᒪᖕᒪᑦ 

ᑕᐃᒪᓐᓇᐃᑎᓪᓗᒍ ᐃᓚᖏᑦ ᐊᖅᑯᑏᑦ, ᐃᒪᐅᑉ 

ᐊᖅᑯᑎᖏᑦ ᐃᒥᖅᑕᖅᑕᐅᖃᑦᑕᖏᓐᓇᑦᑕ 

ᓱᓪᓗᓕᑎᒍᑦ, ᐃᒪᖅ ᑯᕖᓐᓇᓲᖑᖕᒪᑦ. ᐃᓚᖏᑦ 

ᑕᒪᑐᒥᖓ ᐊᔪᖅᓯᓕᖅᑎᑦᑎᓯᒪᖕᒪᑕ ᑕᐃᒪᓐᓇᒧᑦ 

ᐊᐱᕆᔪᒍᑦ ᓄᓇᓕᖕᓂᑦ ᑲᖏᖅᖠᓂᕐᒥᐅᑕᕐᓂᒃ 

ᑕᐃᒃᑯᐊ ᑲᔪᖅᑐᒥᑦ ᐃᒪᕐᒥᑦ ᑕᑯᔪᑦ ᐃᒻᒪᖃ 

ᑯᕕᑎᒃᓲᔭᕐᓗᒍ ᑭᓯᐊᓂ ᑕᒪᓐᓇ ᐊᓂᒍᕋᔭᖅᑰᕐᒪᑦ, 

ᐃᓚᖓ ᓱᓐᖏᑦᑎᐊᖅᑑᒐᓗᐊᖅ.  
 

ᑕᒪᓐᓇᓕ ᐃᒪᖅ ᐅᓗᕆᐊᓇᕐᓂᖓ 

ᒪᓕᑦᑎᐊᓕᕋᓗᐊᕐᒪᖔᑦ ᑲᓇᑕᐅᑉ ᒥᒃᓵᓄᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᒪᑦᑎᐊᕙᓕᕆᓂᐅᑉ ᒥᒃᓵᓄᑦ ᐱᓕᕆᔨᒧᑦ ᑕᒪᓐᓇ 

ᖃᐅᔨᓴᖅᑕᐅᖕᒪᑦ ᒫᓐᓇᒧᓪᓕ ᑐᓴᖅᓯᒪᔭᕋ ᑕᐃᒃᑯᐊ 

ᐅᓗᕆᐊᓇᕐᓂᕋᐃᓐᖏᑦᑐᑦ ᐃᒪᕐᒥᒃ 

ᑕᑯᒥᓇᓐᖏᑦᑑᒐᓗᐊᖅ ᐃᒥᕐᓗᒍ. ᑕᐃᒪᓐᓇᐃᑦᑑᔪᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᕐ ᐃᓚᒋᐊᕈᑦ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᓄᕕᐱᕆ 10-ᖑᑎᓪᓗᒍ 2017 ᑖᒃᑯᐊ ᒐᕙᒪᓕᕆᔩᑦ 

ᓄᓇᓕᖕᓂᑦ ᑐᒃᓯᕋᓚᐅᖅᓯᒪᖕᒪᑕ ᖃᓄᖅ 

ᐃᓕᓐᓂᐊᕈᒪᓪᓗᑎᒃ ᑲᖏᖅᖠᓂᐅᑉ ᐃᒪᖓ 

ᑐᓐᖓᕝᕕᖃᕐᒪᖔᑦ ᐊᒻᒪᓗ ᖃᓄᖅ 

ᐊᖅᑯᑎᖃᖃᑦᑕᕐᒪᖔᑦ. ᑖᒃᑯᐊ ᒐᕙᒪᓕᕆᔩᑦ 

ᑐᒃᓯᕋᐅᑎᒥᒃ ᐊᑭᑦᑐᕋᐅᑎᖁᔨᔾᔪᑎᒥᒃ ᑐᒃᓯᕋᕈᑎᖏᑦ 

ᐅᖃᖅᓯᒪᖕᒪᑕ ᐊᒻᒪᓗ ᐃᒪᓐᓇᐃᓕᖓᓪᓗᑎᒃ, “ᑖᓐᓇ 

ᐊᑐᖅᑕᐅᔪᖅ ᓱᓪᓗᓕᐅᔪᖅ ᐅᑭᐅᖃᓕᕐᒪᑦ ᐅᖓᑖᓂ 

40-ᓂᒃ ᐊᒻᒪᓗ ᐃᑦᑕᕐᓂᑕᐅᓕᖅᑐᓂ. ᑖᓐᓇ 

ᐋᖅᑭᒃᓱᖅᓯᒪᕕᒋᔭᖓ ᓱᓪᓗᓕᐅᔫᑉ ᒫᓐᓇ 

ᐊᑐᖅᑕᐅᔭᕆᐊᖃᖅᑐᓂᑦ ᐊᖑᒻᒪᑎᒍᓐᓃᕐᒪᑦ. 

ᐃᑦᑕᕐᓂᓴᐅᓗᐊᓕᕋᒥ ᐅᖓᑖᓄᑦ 

ᐊᑐᒐᒃᓴᕆᓇᔭᖅᑕᒥᓂᒃ, ᐃᓅᓯᕆᓇᔭᖅᑕᒥᓐᓂᒃ 

ᒫᓐᓇᐅᔪᖅ ᐃᒪᓐᓇ ᐊᑦᑕᕐᓇᖅᑐᒦᑦᑑᔭᕆᐊᖃᓕᕐᒪᑦ.” 

ᑖᓐᓇ ᓇᖕᒥᓂᖅ ᐅᖃᖅᓯᒪᔭᖓ ᐱᓕᕆᔨᐅᔪᑦ, 

ᒐᕙᒪᓕᕆᔨᐅᔪᑦ ᐊᒥᓱᒡᒎᖅ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ 

ᓯᕗᓂᕆᓂᐊᖅᑕᑦᑎᓐᓂᑦ ᑭᐅᔭᐅᔭᕆᐊᖃᕐᓂᐊᕐᒪᑕ.  

 

ᐅᖃᖅᑎᑦᑎᔩ, ᑕᐃᓐᓇ ᖃᐅᔨᒋᐊᕈᑕᐅᒋᐊᓚᐅᖅᑐᖅ  

ᐃᓂᕐᕕᒃᓴᖃᕐᒪᑦ ᒫᑦᓯ ᒫᓐᓇ ᐅᑭᐅᖑᔪᒥᑦ 2018, 

ᑕᖅᑮᒃ ᒪᕐᕉᓕᖅᑑᒃ ᐃᓂᕆᐊᖃᓚᐅᖅᑐᖅ. 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᕈᓐᓇᖅᐸ ᖃᓄᖅ 

ᓯᕗᒡᒍᑎᔭᐅᔭᕆᐊᖃᖅᑐᓂᒃ ᑕᐃᑲᓂ 

ᖃᐅᔨᓴᕈᑕᐅᓚᐅᖅᑐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᑲᖏᖅᖠᓂᐅᑉ ᐃᒪᖓᑕ, 

ᓱᓪᓗᓕᖏᑕ ᓄᑖᓐᖑᖅᑎᕆᐊᖃᕐᓂᖏᑕ ᒥᒃᓵᓄᑦ 

ᑕᒪᓐᓇ ᐱᓕᕆᐊᕆᔭᕗᑦ. ᑕᐃᒃᑯᐊᓗ ᐃᓚᖏᑦ 

ᓄᑖᓐᖑᖅᑎᖅᑕᐅᓚᐅᖅᓯᒪᔫᒐᓗᐊᑦ ᑕᒪᕐᒥᓗᑦᑖᖅ 

ᐊᓯᔾᔨᕆᐊᖃᕐᒪᑦ ᐃᓚᖓᑦ ᐊᖅᑯᑎᐅᑉ. 

ᓱᓪᓗᓖᑦ ᐊᖅᑯᑎᖏᑦ ᓯᖓᖅᐸᓪᓕᐊᑎᓪᓗᒋᑦ 

ᖁᐊᖃᑦᑕᖅᑐᑎᓪᓗ ᑕᐃᒪᓐᓇᐃᑎᓪᓗᒍ 

ᐊᑭᑦᑐᖅᐸᓪᓕᐊᑐᐃᓐᓇᕐᒪᑦ ᓄᑖᓐᖑᖅᑎᕆᓇᓱᓐᓂᖅ 

ᓱᓪᓗᓕᖕᓂᒃ ᑕᐅᓇᓂ ᐱᕈᓯᒪᔪᓂᑦ 

ᐊᑎᑦᑎᓯᒪᒻᒪᕆᓲᖑᖕᒪᑕ ᖁᐊᖅᐸᒃᖢᑎᒡᓗ 

ᐊᐅᔭᒃᑰᓐᖏᑦᑎᐊᖅᑐᖅ ᑕᐃᒪᓐᓇᒧᑦ 

ᐊᑭᑦᑐᕈᑎᕙᓪᓕᐊᓯᒪᖕᒪᑦ. ᑕᒪᒃᑯᐊ ᖃᓄᖅ 

ᐋᖅᑭᒃᐸᓪᓕᐊᓂᐊᕐᓂᕆᔭᖏᑦ, 

ᓄᑖᓐᖑᖅᑎᕆᓂᐊᕐᓂᕆᔭᖏᓪᓗ ᐊᒻᒪᓗ ᑕᐃᒃᓱᒪ 

ᐃᒪᖃᐅᓯᕝᕕᐅᑉ ᓱᓪᓗᓕᖏᑦ ᖃᓄᖅ 

ᓄᑖᓐᖑᖅᑎᒐᔭᕐᒪᖔᑕ ᑕᒪᓐᓇ ᐱᓕᕆᐊᖑᔪᖅ 

ᓄᑖᓐᖑᖅᑎᖅᐸᓪᓕᐊᓂᐊᕐᓂᖏᓪᓗ 

ᐊᖅᑯᑎᒋᓂᐊᖅᑕᖏᑦ ᖃᓄᖅ 

ᐱᓕᕆᐊᖑᓂᐊᕐᒪᖔᑕ ᑕᒪᓐᓇ ᑕᐃᑯᖓ 

ᐱᐊᓂᒃᓯᒪᔭᕆᐊᖃᕐᓂᖏᓐᓄᑦ ᖃᒡᓕᔪᖅ, 

ᓇᓗᓇᕈᓐᓃᑐᐊᑦᑎᐊᖅᐸᑦ 

ᐅᖃᖃᑎᒋᔪᓐᓇᕐᓂᐊᖅᑕᕋ ᒪᓕᒐᓕᐅᖅᑎᐅᖃᑎᒐ.  

 

ᑭᓯᐊᓂ ᐅᓇ ᑲᖏᖅᖠᓂᐅᑉ ᐃᒫᑕ ᒥᒃᓵᓄᑦ ᒫᓐᓇ  

ᐅᖃᒃᑲᓐᓂᐊᕐᔪᒍᒪᓪᓗᒍ ᑕᐃᒃᑯᐊ ᐃᒪᕐᒥᑦ 

ᑯᕕᑎᑦᑎᖃᑦᑕᕐᓂᖅ, ᑯᕕᑎᓐᓂᐊᕐᓗᒍ 

ᑲᑭᐊᒃᓯᑦᑎᐊᕆᓗᒍ ᐊᒻᒪᓗ ᒫᓐᓇ ᖃᐅᔨᓴᕋᓱᒡᓗᒍᑦ 

ᑯᕕᑎᑦᑎᑐᐃᓐᓇᕐᓗᓂ ᐃᒪᕐᒥᒃ ᐊᑭᖃᕐᒥᖕᒪᑦ.  

ᐊᑭᖃᓐᖏᑦᑑᓐᖏᒻᒪᑦ ᐃᒪᖅ. ᖃᓄᖅ ᑕᒪᒃᑯᐊ 

ᐊᑭᒋᓂᐊᖅᑕᖏᑦ ᑕᕝᕙᓂ ᑕᖅᑭᒥ 

ᐋᖅᑭᒋᐊᕐᕕᒃᓴᖅᑕᖃᕐᓂᐊᕐᒪᖔᑦᑕᐅᖅ ᕿᒥᕐᕈᔭᕗᑦ 

ᑕᒪᓐᓇ ᐃᒪᖅ ᑯᕕᑎᑐᐃᓐᓇᕐᓗᒍ 

ᑲᑭᐊᑦᑎᑦᓯᐊᕆᓗᒍ ᑮᓇᐅᔭᖅᑐᕐᒥᖕᒪᑦ. ᑕᒪᓐᓇ  

ᖃᐅᔨᓴᖅᑕᕗᑦ ᒫᓐᓇ. ᖁᔭᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᕐᒥᒃ ᐃᓚᒋᐊᕈᑦ,  



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᓐᓇ ᖃᐅᔨᓴᕐᓂᖅ ᐱᔭᕇᖅᑕᐅᓯᒪᓂᐊᓚᐅᕐᒪᑦ ᒫᑦᓯ 

ᑕᖅᑮᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ. ᒥᓂᔅᑕ 

ᐅᖃᖅᓯᒪᔪᓐᓇᖅᐹ ᐊᑐᐃᓐᓇᐅᑎᑦᑎᓗᓂ ᕼᐊᒻᓚᒃᑯᑦ 

ᑲᑎᒪᔨᖏᓐᓄᑦ ᑲᖏᖅᓯᓂᕐᒥ ᐊᒻᒪ ᐅᕙᓐᓄᑦ 

ᐊᔾᔨᖏᓐᓂᒃ ᑖᔅᓱᒪᑉ ᑭᖑᓪᓕᖅᐹᖅᓯᐅᑎᒥᒃ 

ᐅᓂᒃᑳᕐᒥᒃ ᑖᔅᓱᒥᖓ ᖃᐅᔨᓴᕐᓂᕐᒥᒃ? 

(ᑐᓵᑎᔨᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ 

ᑐᕌᒐᕆᖅᑰᓚᐅᕋᑦᑎᒍᑦ ᑖᒃᑯᐊ ᖃᐅᔨᓴᕐᓂᕐᒧᑦ 

ᐱᖃᓯᐅᑎᓗᒋᑦ ᕼᐋᒻᓚᒃᑯᑦ ᖃᐅᔨᒪᑦᑎᐊᕐᓂᐊᕐᒪᑕ 

ᖃᓄᐃᓕᐅᕐᓂᖏᓐᓂᒃ ᖃᓄᐃᓕᐅᕐᒪᖔᑕᓗ 

ᐃᒥᖃᖅᑎᑕᐅᓂᖏᑦ ᑖᒃᑯᐊ ᐅᐹᕆᔭᖏᓪᓗ 

ᑐᕌᒐᖏᓪᓗ. ᑕᐃᒪ ᖁᕕᐊᓱᒃᑲᔭᖅᐳᖓ ᑖᔅᓱᒥᖓ 

ᑕᑯᖃᑎᒋᔪᓐᓇᕐᓗᒍ ᒪᓕᒐᓕᐅᖅᑎᐅᖃᑎᒐ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, 

ᒥᔅᑐ ᒪᐃᓐ. 

 

ᐊᐱᖅᑯᑦ 037 - 5(2): 2018-ᒥ ᐊᖅᓴᕐᓃᑦ 

ᑲᑎᒪᓂᖓᑦ ᑕᐅᖅᓰᓂᕐᒧᓪᓗ ᑕᑯᑎᑦᑎᓂᖓᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᐱᖅᑯᕈᐊᖅᕼᐅᒍ 

ᕼᐃᕗᓕᖅᑎᕗᑦ ᓂᑯᕕᑦᑐᖓ. ᑕᒪᑐᒪᑉ ᒥᒃᕼᐋᓄᑦ  

ᑲᑎᒪᓂᐅᓚᐅᖅᑐᖅ ᐋᑐᕚᒥ ᐅᑭᐅᖅᑕᖅᑐᒥ 

ᐊᖅᓴᕐᓃᑦ ᑕᑯᒃᓴᐅᑎᑦᑎᓂᖏᑦ. ᑕᒪᓐᓇ 

ᐱᕙᓪᓕᐊᔪᑎᒍᓪᓗ ᑕᕝᕙᓂᓪᓗ ᐃᒡᓘᑉ ᐃᓗᐊᓂ 

ᐅᖃᐅᕼᐃᕆᖅᑕᖅᕼᐃᒪᒐᑉᑎᒍᑦ. 

 

ᓄᓇᕗᒻᒥᐅᓄᑦ ᐊᒥᕼᐅᓄᑦ ᑕᒪᓐᓇ  

ᓈᒻᒪᕆᔭᐅᕼᐃᒪᓐᖏ’ᒪᑦ ᒐᕙᒪᑦᑕ 

ᑮᓇᐅᔭᐃᔭᕐᓂᕆᓚᐅᖅᕼᐃᒪᔭᖓ 

ᑕᒪᑐᒪᑉ ᒥᒃᕼᐋᓄᑦ. ᐊᔪᖅᕼᐊᖅᑐᑦ ᓄᓇᕗᑦ ᐃᓗᐊᓂ 

ᖃᐅᔨᒪᖓᑉᑕ ᐊᒻᒪ ᑳᒃᑐ ᐊᒥᕼᐅ’ᒪᑕ. ᑕᐃᒪ 

ᓰᐲᓰᒃᑯᑎᒍᑦ ᑐᕼᐊᕐᓇᓕᓚᐅᖅᐳᖅ $64,000 ᑕᒫᓂ 

$60,000 ᐅᖓᑖᓂ ᑮᓇᐅᔭᐃᔭᓚᐅᕐᒪᑕ ᒐᕙᒪᕗᑦ 

ᓄᓇᕗᑦ ᐅᓐᓄᖓᓂᒃ 

ᖁᕕᐊᕼᐅᒃᑎᑦᓯᑐᐃᓐᓇᖅᕼᐅᑎᒃ ᐊᒻᒪ $15,000 

ᐅᖓᑖᓂ ᑮᓇᐅᔭᐃᔭᓚᐅᖅᕼᐅᑎᒃ ᓂᕿᓄᑦ. ᑕᕝᕙ 

ᓄᓇᕗᑦ ᐃᓗᐊᓂ ᑳᒃᑐᑦ ᐊᒥᕼᐆᑎᖦᖢᒋᑦ.  

 

ᐅᕙᓂᐊᓛᖅ ᐅᖃᖅᕼᐃᒪᖕᒪᑦ ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᑲᑐᔾᔨᖃᑎᒌᖏᑦ ᑎᑎᖅᑲᖓᓂᒃ 

2014. ᖃᑉᓗᓈᑑᓚᐅᕐᓚᖓᐃ. (ᑐᓵᔨᑎᒍᑦ) ᑕᐃᒪ 

ᓂᕿᖃᑦᑎᐊᓐᖏᓐᓂᖅ ᓄᓇᕐᔪᐊᓕᒫᕐᒥ 

ᐱᒐᓗᐊᖅᑎᓪᓗᒋᑦ ᑭᓯᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᑕᒪᒃᑯᐊ 

ᓂᕿᖃᓐᖏᓗᐊᖅᑐᑦ ᑕᒫᓂ ᐅᓗᕆᐊᓇᖅᑐᒦᒻᒪᑕ. 

ᐃᓄᖕᓂᒃ ᖃᓄᐃᓐᖏᑦᑎᐊᓂᕐᒧᑦ ᖃᐅᔨᓴᕐᓂᖅ 70 

ᐳᓴᑲᓴᐃᒡᒎᖅ ᐃᓄᐃᑦ ᐊᖏᕐᕋᖏᑦ 

ᓂᕿᖃᓐᖏᓗᐊᕐᒪᑕ ᐅᖃᖅᑏ. ᑖᓐᓇ 8-

ᖏᖅᓲᑎᓚᐅᕐᒪᑦ ᑲᓇᑕ ᑕᐅᑐᑦᑐᒍ ᐊᒻᒪᓗ 

ᐳᖅᑐᓂᖅᐹᖑᓪᓗᓂ ᑎᑎᕋᖅᑕᐅᓯᒪᔪᓂᑦ 

ᑳᖃᑦᑕᖅᑐᓂᑦ ᓄᓇᖃᖅᑳᖅᓯᒪᔪᓄᑦ ᑕᒫᓂ ᓄᓇᓂ 

ᐱᕙᓪᓕᐊ. 

 

ᐅᖃᖅᑏ, ᓯᕗᓕᖅᑎᒧᑦ ᐊᐱᖅᑯᑎ ᑕᐃᑲᓂ ᓄᓇᕗᑦ 

ᐅᓐᓄᖃᖅᑎᓪᓗᒍ $15,000 ᐅᖓᑖᓄᑦ 

ᓂᕆᔭᒃᓴᓄᑦ. ᖃᓄᖅ ᑕᒪᓐᓇ ᓂᕿᖃᑦᑎᐊᖏᓐᓂᖅ 

ᓄᓇᕗᒻᒥᐅᑦ ᑐᓴᖅᑎᔾᔪᑕᐅᓚᐅᖅᐸ ᑕᐃᒃᑯᓄᖓ 

ᐅᐸᒃᓯᒪᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᐊᐱᕆᒃᑲᓐᓂᕐᒪᑦ. 

ᐱᕙᓪᓕᐊᔪᒃᑯᑦ ᑖᓐᓇ ᖃᐅᑕᒫᐸᓗᒃ ᑐᓵᖃᑦᑕᕐᒥᔭᕋ 

ᑕᒪᓐᓇ ᐱᔾᔪᑎᒋᓪᓗᒍ. ᑭᓯᐊᓂ 

ᐆᒥᖓ ᐅᖃᕈᓐᓇᖅᑐᖓᐃᓛᒃ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᑦᑎᐊᕐᒥᖕᒪᑕ ᐊᒻᒪᓗ 

ᐅᖃᐅᓯᕆᖃᑦᑕᖅᓯᒪᔭᕋ.  

ᑕᐃᒪᓕ ᑖᓐᓇ ᐅᑭᐅᖅᑕᖅᑐᒥ ᐊᖅᓴᕐᓃᑦ 

ᑕᑯᒃᓴᐅᑎᑦᑎᓂᖏᑦ, ᑖᓐᓇ ᐅᑭᐅᓄᑦ ᒪᕐᕉᖕᓄᒃ 

ᐱᐊᓂᒃᑳᖓᑦ ᑕᐃᒪᓐᖓᓕᒫᖅ, ᑖᓐᓇ 

ᓴᖅᑭᓚᐅᖅᑎᓪᓗᒍ ᑕᐃᒪᓐᓇᐃᓕᐅᖃᑦᑕᕐᒪᑕ 

ᑕᐅᓇᓂ ᐋᑐᕚᒥ.  

 

ᐊᒻᒪ ᐱᔾᔪᑎᖃᖅᑐᖅ ᖃᐅᔨᒪᓂᐊᖅᐳᒍᑦ ᑖᒃᑯᐊ 

ᖃᓄᖅ ᓄᓇᕗᑦ ᓴᖅᑭᔮᒃᑲᓐᓂᕈᓐᓇᕐᒪᖔᑦ ᑕᐅᓄᖓ 

ᓄᓇᕗᒻᒥᐅᑕᐅᓐᖏᑦᑐᓄᑦ. ᑕᐅᓄᖓ ᖃᓪᓗᓈᑦ 

ᓄᓇᖏᓐᓄᑦ ᐅᕝᕙᓘᓐᓃᑦ ᑲᓇᑕᑐᐃᓐᓇᐅᓐᖏᑦᑐᒧᑦ 

ᓲᕐᓗ ᓄᓇᕐᔪᐊᕐᒧᑦ ᓴᖅᑭᔮᖅᑎᑦᑎᓇᓱᖃᑦᑕᕐᒪᑦ 

ᓄᓇᕗᒻᒥᐅᑦ ᖃᓄᐃᓕᖓᖃᑦᑕᕐᒪᖔᑕ, ᓱᓇᓂᓪᓗ 

ᐱᓕᕆᖃᑦᑕᕐᒪᖔᑕ. ᐊᔾᔨᒌᓐᖏᑦᑐᓂᑦ 

ᐱᔾᔪᑎᖃᐅᑦᑎᐊᖃᑦᑕᖅᑐ ᐊᒻᒪ ᑕᒪᑐᒥᖓ 

ᑕᐃᒪᓐᓇᐃᑦᓯᐊᓚᐅᕆᕗᒍᑦ ᑕᒫᓂ ᐅᑭᐅᖅᑕᖅᑐᒥ 

ᐊᖅᓴᕐᓃᑦ ᑕᑯᒃᓴᐅᑎᑦᑎᓂᖃᖅᑎᓪᓗᒍ 2018-ᒥ.  

 

ᑕᒫᓂ 5,000 ᐊᒥᓲᑎᒋᔪᐃᑦ ᐃᓄᐃᑦ ᑕᑲᓇᓂ 

ᑕᑯᔭᖅᑐᖃᑦᑕᖅᓯᒪᓚᐅᖅᑐᑦ, 5,000 ᐊᒻᒪᓗ 

ᐅᕙᒍᑐᐊᖑᓚᐅᓐᖏᒻᒪᑦ, ᑕᐃᒪ ᑖᒃᑯᐊᑦᑕᐅᖅ 

ᐃᓄᐃᑦ ᑕᐱᕇᑦ ᑲᓇᑕᒥ, ᓄᓇᕗᑦ ᑐᓐᖓᕕᒃᑯᓪᓗ, 

ᑖᒃᑯᐊᓗ ᓯᕗᓕᖅᑏᑦ ᐱᖓᓱᓄᑦ ᐊᕕᒃᑐᖅᓯᒪᔪᓄᑦ, 

ᐊᒡᓛᑦ ᓯᕗᓕᖅᑎ ᑕᐅᕙᓐᖓᑦ ᓛᕙᑐᐊᕆ, 

ᓅᕙᓐᓛᓐᒥᓐᖔᖅᑐᑦ, ᑕᒃᑯᐊᓗ ᒐᕙᒪᑐᖃᒃᑯᓐᓂᑦ 

ᒥᓂᔅᑕᒐᓚᐃᑦ ᑕᑲᓇᓃᖃᑕᐅᓚᐅᕐᒥᔪᐃᑦ. 

 

ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ 

ᐅᖃᖅᑲᐅᑎᓪᓗᖓᐃᓛᒃ ᓄᓇᕗᑦ 

ᓴᖅᑭᔮᖅᑎᓐᓇᓱᒃᑲᓐᓂᕋᑦᑎᒍᑦ ᑕᒪᐅᖓ 

ᖃᐅᔨᒪᓗᐊᓐᖏᑦᑐᓄᑦ ᓄᓇᕗᒻᒥ. ᑖᓐᓇ 

ᐱᔾᔪᑎᒋᓪᓚᕆᖕᒪᒍ. ᑭᓯᐊᓂᑦᑕᐅᖅ 

ᖃᐅᔨᒪᓂᐊᕆᕗᒍᑦ ᑖᓐᓇ ᐃᑲᔫᑎᖃᓪᓚᕆᖃᑦᑕᕐᒪ 

ᐅᕙᑦᑎᓐᓄᑦ.  

 

ᓇᓗᓇᐃᔭᑦᑎᐊᕈᒪᔪᖓ ᑕᒪᒃᑯᐊ ᐅᖃᐅᓯᕆᔭᖏᑦ 

ᐱᔾᔪᑎᒋᓪᓗᒋᑦ, ᒪᑯᓄᖓ ᑳᖃᑦᑕᖅᑐᓄᑦ 

ᓂᕿᖃᑦᑎᐊᖏᑦᑐᓄᑦ, ᑕᒪᒃᑯᐊᓕ ᑮᓇᐅᔭᖏᓐᓄᑦ 

ᐊᑐᕐᓂᐊᖅᑕᖏᓐᓄᑦ ᐊᑦᑑᑎᖃᓚᐅᓐᖏᓐᓇᑦᑕ. 

ᑖᓐᓇᓕ ᓇᖕᒥᓂᖅᑕᐅᖅ ᑮᓇᐅᔭᒃᑯᑦ 

ᐊᑑᑎᖃᓚᐅᕐᒥᔪᖅ. ᑖᒃᑯᐊ ᐊᔾᔨᒌᓐᖏᒻᒪᑎ ᒪᕐᕉᒃ,  

ᐱᖃᑎᖏᑦ ᑖᒃᑯᐊ ᑮᓇᐅᔭᓄᑦ ᒪᑯᓄᖓ ᑳᒃᑐᓄᑦ 

ᐅᕝᕙᓘᓐᓃᑦ (ᑐᓵᔨᑎᒍᑦ) ᓂᕿᖃᑦᑎᐊᓐᖏᓂᕐᒧᑦ 

(ᑐᓵᔨᑎᒎᕈᓐᓃᖅᑐᖅ) ᑖᔅᓱᒧᖓ ᑐᕌᖓᔪᓄᑦ. ᑖᒃᑯᐊ 

ᑮᓇᐅᔭᖏᓐᓂᑦ ᐊᑐᓚᐅᓐᖏᑦᑐᒍ, ᐱᔾᔪᑎᒋᓪᓗᒍ 

ᑕᒪᓐᓇ ᐃᒃᐱᒋᑦᑎᐊᕐᒥᒐᑦᑎᒍᑦᑕᐅᖅ 

ᓄᓇᕗᒻᒥᐅᑕᐅᖃᑎᕗᑦ, ᐊᒻᒪᓗ ᐃᑲᔪᕈᓱᑦᓯᐊᖅᑕᕗᑦ 

ᐃᑲᔪᕋᓱᐃᓐᓇᕐᓂᐊᖅᑕᕗᑦ ᑕᐃᒪᓐᖓᓕᒫᖅ.  

 

ᑖᒃᑯᐊ ᐊᔾᔨᒌᓐᖏᑦᑐᑦ ᐊᕕᒃᑐᖅᓯᒪᔪᐃᑦ ᐱᓕᕆᕝᕖᑦ, 

ᒥᓂᔅᑕᐃᓪᓗ ᑕᒪᑐᒥᖓ ᐱᓕᕆᑦᓯᐊᖅᑐᑦ. ᑖᒃᑯᐊᓕ 

ᐱᓕᕆᐊᒃᓴᖏᓐᓂ ᐊᒃᑑᑎᖃᓚᐅᓐᖏᓇᑦᑕ. ᑖᓐᓇᓕ 

ᓇᖕᒥᓂᖅᑕᐅᖅ ᑕᐃᒪᓐᓇ ᐊᐅᓚᓚᐅᕐᒪᑦ, 

ᐅᖃᖅᑲᐅᑎᓪᓗᖓ ᐅᑭᐅᖅ ᒪᕐᕉᒃ ᐱᐊᓂᒃᑳᖓᑦ 

ᑭᓯᐊᓂ ᑕᐃᒪᓐᓇᐃᑦᑐᖅᑕᖃᖃᑦᑕᕐᒪᑦ, 

ᖃᐅᔨᕚᓪᓕᖅᑎᑦᑎᓇᓱᑦᑐᑕ ᓄᓇᕗᒻᒥᐅᑦ 

ᑕᒪᒃᑯᓄᖓ ᖃᐅᔨᒪᓗᐊᓐᖏᑦᑐᓄᑦ ᑖᓐᓇ 

ᐃᑲᔫᑎᖃᓪᓚᕆᒃᑐᖅ, ᐅᖃᕈᓐᓇᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ, ᐊᒻᒪ ᒪ’ᓇ, 

ᕼᐃᕗᓕᖅᑏ. ᖃᐅᔨᒪᔪᖓᐅᒐᓗᐊᖅ ᑕᒪᓐᓇ 

ᐱᕚᓪᓕᕈᑕᐅᓚᐅᕐᓂᖓ ᓄᓇᕗᒻᒥᐅᓄᑦ ᐊᒻᒪᓗ 

ᑕᒪᒃᑯᐊ ᑲᑎᒪᕐᓂᐅᓗᕿᕼᐅᖅᑐᑦ 

ᐊᑐᕐᓂᖃᓪᓚᕆᕼᐅᕐᒪᑕ. ᑭᕼᐊᓂ ᐅᕝᕙ ᑕᒪᓐᓇ 

ᐅᖃᐅᕼᐃᕆᓂᓗᒃᑲᓗᐊᖅᐸᕋ ᒐᕙᒪᕗᑦ 

ᑮᓇᐅᔭᐃᔭᓗᐊᖅᕼᐅᑎᒃ ᕼᐅᓇᐅᓗᐊᓐᖏᑦᑐᓄᑦ 

ᐱᓕᕆᓂᖃᑦᑕᕐᒪᑕ, ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᒐᕙᒪᓕᒫᖅ ᑕᑯᓐᓇᕐᓗᒍ ᐅᕙᖓᓕ 

ᐃᒃᐱᒋᔭᒃᑯᑦ ᑮᓇᐅᔭᓗᐊᑦ ᒪᐅᖓᑐᐃᓐᓇᖅ 

ᐊᑐᖅᑕᐅᖕᒪᑕ. ᑖᓐᓇ ᐆᒃᑑᑎᑦᑎᐊᕙᐅᕗᖅ. 

ᓇᓗᓇᓐᖏᑦᑐᖅ ᐱᕐᔪᐊᕌᓗᖕᓂᒃ 

ᐃᖅᑲᓇᐃᔮᖃᓚᐅᖅᑐᑦ ᐋᑐᕚᒥ ᑕᐃᑲᓃᑎᓪᓗᒋᑦ. 

ᑭᓯᐊᓂ ᐅᓇ ᐊᐱᖅᑯᑎᒋᔭᕋ, ᒐᕙᒪᒃᑯᑦ 

ᑮᓇᐅᔭᖅᑐᖏᓐᓂᖅᓴᐅᓗᑎᒍᓐᓇᓚᐅᓐᖏᒻᒪᑖ?  

 

ᐃᓚᖓ ᒪᓕᒐᓕᐅᖅᑎ: ᓲᖃᐃᒻᒪ. 

 

ᒪᐃᓐ: ᐊᒻᒪᓗ ᑖᓐᓇ ᓯᕗᓕᖅᑎᒧᑦ ᐊᐱᖅᑯᑎᒋᔭᕋ  

ᒥᓂᔅᑕᐃᑦ ᐃᓘᓐᓇᖏᑦ 

ᑕᐃᑯᓐᖓᐅᖃᑕᐅᓚᐅᕐᒪᑕ. ᐃᓘᓐᓈᓗᖏᑦ ᐅᐸᖕᒪᑕ 

ᑕᐃᒪᐃᑦᑕᕆᐊᖃᓪᓚᕆᓚᐅᕐᒪᖔᖏᑦ? 

ᑕᑯᓐᓇᕐᓂᐊᕐᓗᒍ ᑭᖑᓪᓕᕐᒥ ᐃᓛᒃ, ᑕᐃᑲᓂ 

ᑲᑎᒪᒃᑲᓐᓂᓕᖅᐸᑕ ᐃᓘᓐᓈᓗᖏᑦ ᒪᓕᒐᓕᐅᖅᑏᑦ 

ᐅᐸᒃᑎᑕᐅᓛᕆᕙᑦ?  

 

ᐃᓚᖓᑦ ᒪᓕᒐᓕᐅᖅᑎ: ᓱᖕᒪᓪᓕᑭᐊᕐᖓᐃᑦ? 

 

ᒪᐃᓐ: ᖁᔭᓐᓇᒦᒃ, ᐅᖃᖅᑏ.  

 

ᐃᓚᖓᑦ ᒪᓕᒐᓕᐅᖅᑎ: ᓱᖕᒪᓪᓕᑭᐊᕐᖓᐃᑦ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᓪᓗᓇᐅᔭᕐᒪ ᖃᓪᓗᓇᐅᔭᕐᓂᐊᕆᕗᖓ (ᑐᓵᔨᑎᒍᑦ) 

ᑕᐃᒪ ᐅᖃᖅᑏ ᖁᔭᓐᓇᒦᒃ. 

ᓇᓗᓇᐃᖅᓯᑲᓐᓂᕈᒪᑐᐃᓐᓇᖅᑐᖓ ᐅᐸᖃᑦᑕᕐᓂᖅ 

ᑕᐃᒃᑯᓄᖓ ᑕᑯᔅᓴᐅᑎᑦᑎᔪᓄᑦ ᐊᒃᓱᐊᓗᒃ 

ᐱᕐᔪᐊᖑᔪᖅ, ᒥᓂᔅᑕᐃᑦ ᑲᑎᒪᔨᖏᑦ 

ᑕᐃᑯᖓᖅᑐᑐᐊᖑᓚᐅᖅᓯᒪᓐᖏᑦᑐᑦ.  

 

ᐱᕐᔪᐊᖑᓂᖓ ᐱᔾᔪᑎᒋᓪᓗᒍ ᐅᐸᓚᐅᖅᑐᒍᑦ, 

ᐊᒻᒪᓗ ᐊᕐᕌᒍ ᒪᕐᕉᒃ ᐊᓂᒍᕌᖓᑕ ᑭᓯᐊᓂ ᑕᒪᓐᓇ 

ᐊᑐᖅᑕᐅᖃᑦᑕᖅᑐᖅ ᐊᒻᒪ ᑕᑯᒃᓴᐅᑎᑦᑎᖃᑦᑕᖅᑐᒍᑦ 

ᓄᓇᕗᑦ ᑭᓱᓂᒃ ᑭᓐᖒᒪᔭᖃᕐᒪᖔᑦ, ᑭᓱᓂᒡᓗ 

ᐱᖃᕐᒪᖔᑦ, ᓯᕗᒧᐊᖅᐹᓪᓕᕈᑎᒋᓂᐊᕐᓗᑎᒃᑯᑦ. 

ᐊᒻᒪᓗ ᑕᐃᒃᑯᐊ ᑎᒥᐅᔪᑦ, ᓇᖕᒥᓂᓖᓪᓗ ᓄᓇᕗᑦ 

ᓯᓚᑖᓃᑦᑐᑦ, ᐄ, ᑮᓇᐅᔭᓂᒃ ᓄᓇᕗᒻᒧᑦ 

ᐃᓕᓯᖃᑦᑕᖁᒐᑦᑎᒃᑯᑦ ᑕᒪᓐᓇ ᐱᔾᔪᑕᐅᖕᒪᑦ ᑕᐃᑲᓂ 

ᑲᑎᒪᖃᑦᑕᖅᑎᓪᓗᑕ.  

 

ᑖᓐᓇ ᐱᓗᐊᕐᓗᒍ ᓄᑖᖑᒐᑦᑕ 

ᐱᒋᐊᓕᑕᐃᓐᓇᓚᐅᖅᓯᒪᒐᑦᑕ. ᒫᓐᓇᕈᓗᒃ ᑕᐃᑲᓂ 

ᑐᓐᖓᓱᒃᑎᑕᐅᖁᔪᓐᓇᖅᓯᓚᐅᖅᑕᕗᑦ ᒥᓂᔅᑕᐃᑦ 

ᑲᑎᒪᔨᖏᑦ ᐃᓘᓐᓇᖏᓐᓄᑦ ᑕᒪᒃᑯᓄᖓ 

ᑲᑐᔾᔨᖃᑎᒌᓄᑦ ᓇᖕᒥᓂᖁᑎᖃᐅᖅᑐᓄᓪᓗ 

ᐃᖅᑲᓇᐃᔭᖃᑎᒋᖃᑦᑕᖅᑕᑦᑎᓐᓄᑦ 

ᐃᖅᑲᓇᐃᔭᖃᑎᒋᔪᒪᔭᑦᑎᓐᓄᓪᓗ. ᑖᒃᑯᐊ ᒥᓂᔅᑕᐃᑦ  

ᓇᓗᓇᐃᖅᑕᐅᔪᓐᓇᓚᐅᖅᑐᑦ 

ᑕᖅᑲᒃᑯᓄᖓ ᐊᒻᒪ ᑲᑎᒪᖃᑎᖃᕈᓐᓇᓚᐅᖅᖢᑕ 

ᒥᓂᔅᑕᐃᑦ ᑲᑎᒪᔨᖏᓐᓂᑦ. ᐄ, ᑕᒪᓐᓇ 

ᐱᓐᖑᐊᕆᑐᐃᓐᓇᑎᑦᑕᕗᑦ  

ᑕᐃᑯᖓ ᑕᑯᔭᖅᑐᕈᓗᑐᐃᓐᓇᓚᐅᓐᖏᑦᑐᒍᑦ 

ᐱᔾᔪᑎᒃᓴᖃᖅᖢᑕ ᑕᐃᑯᓐᖓᐅᓚᐅᖅᑐᒍᑦ.  

 

ᐊᒻᒪ ᐊᐱᖅᑯᑎᒋᓂᐊᖅᑕᕐᓄᑦ ᐅᖃᖅᑲᐅᒐᒪ ᐅᓇ 

ᐱᒋᐊᕈᑎᒋᓚᐅᖅᑕᕗᑦ ᐊᒻᒪᓗ ᑎᓴᒪᓄᑦ ᐊᕐᕌᒍᓄᑦ 

ᐃᒃᓯᕚᕐᓂᐊᕋᑦᑕ ᐱᑕᖃᒃᑲᓐᓂᕐᓂᐊᖅᑐᖅ ᐊᕐᕌᒎᒃ 

ᒪᕐᕉᒃ ᐊᓂᒍᕐᒥᒃᐸᑎᒃ ᐊᔾᔨᒋᔾᔮᓐᖏᑕᖓ ᓲᖃᐃᒻᒪᑦ. 

ᐊᒻᒪᓗ ᐅᖃᓐᖏᑦᑐᖓ 

ᑕᐃᒪᐃᑦᑕᕆᐊᖃᓚᐅᓐᖏᒃᑲᓗᐊᖅᑐᖅ ᐊᒻᒪᓗ 

ᒥᓂᔅᑕᐅᓗᑎᒃ ᑕᐅᓄᓐᖓᐅᔪᓐᓇᕈᕕᑦ 

ᖁᕕᐊᓇᕐᓂᐊᖅᑐᖅ, ᖃᐅᔨᒪᔭᐅᓕᕐᓂᐊᕋᕕᑦ 

ᑕᖅᑲᒃᑯᓄᖓ ᑎᒥᓐᖑᖅᑎᑕᐅᓯᒪᔪᓄᑦ. ᑭᖑᓪᓕᕐᒥ 

ᐊᖅᓴᕐᓃᑦ ᐊᑐᖅᑕᐅᓕᕐᒥᑉᐸᑦ ᐊᔾᔨᒋᔾᔮᓐᖏᑕᖓ, 

ᑕᐃᒪᓐᓇ ᐅᖃᕈᓐᓇᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᓯᕗᓕᖅᑎ ᖁᕕᐊᓱᒃᖢᖓᓗ 

ᑕᐃᒪᐃᒻᒪᑦ ᐊᔾᔨᒋᔾᔮᕈᓐᓃᕐᒪᒍ. 

ᑐᒃᓯᒃᑲᓐᓂᕈᒪᑐᐃᓐᓇᖅᖢᖓ ᒥᓂᔅᑕᐃᑦ ᑲᑎᒪᔨᖏᑦ 

ᑕᐃᑯᖓ ᐊᖅᓴᕐᓂᕐᓄᑦ ᐅᐸᖕᒪᑕ, ᐄ, 

ᐱᔾᔪᑎᒃᓴᖃᑦᑎᐊᕐᓂᕋᖅᑲᐅᔭᖓ ᓯᕗᓕᖅᑎᐅᑉ. 

ᒥᓂᔅᑕᐃᑦ ᑲᑎᒪᔨᖏᑦ ᐅᐸᒍᒪᒍᑎᒃ ᐅᐸᓚᐅᖅᐹᑦ? 

ᐅᕝᕙᓘᓐᓃᑦ ᐅᐸᒍᒪᓐᖏᒃᑯᑎᑦ 

ᐅᐸᒍᑎᓐᖏᑦᑑᔪᓐᓇᓚᐅᖅᐹᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ (ᑐᓵᔨᑎᒍᑦ) 

ᖃᓄᖅ ᑖᓐᓇ ᑭᐅᔪᒪᖕᒪᖔᖅᐱᑦ 

ᐃᓱᒪᖅᓱᖅᑎᖅᐸᒋᑦ. 

ᑲᓐᖑᓇᖅᑑᑎᑕᐅᔪᓐᓇᕆᐊᖃᕐᒪᑦ ᒥᓂᔅᑕᐃᑦ 

ᑲᑎᒪᔨᖏᓐᓄᑦ. ᐃᓱᒪᖅᓱᖅᑎᑉᐸᒋᑦ ᓯᕗᓕᖅᑎ 

ᑭᐅᔪᒪᒍᓂ. ᓯᕗᓕᖅᑎ ᖁᐊᓴ. 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᑕᐃᒪᐃᓛᒃ ᐅᖄᓂᖅᑰᖅᑲᐅᓪᓗᖓ ᑕᐃᒪᓐᓇ 

ᑕᒪᒃᑯᐊ ᐃᒪᓐᓇ 

ᐊᓯᐊᒎᕐᕕᖃᓐᖏᑦᑐᒃᑰᓚᐅᓐᖏᓐᓇᑦᑕ ᖃᐅᔨᒪᔪᒍᑦ. 

ᐊᒻᒪ ᑖᒃᑯᐊ ᒥᓂᔅᑕᐅᖃᑎᒃᑲᑦ ᑕᐃᒪᓐᓇ 

ᑐᑭᓯᐅᒪᓚᐅᖅᑐᑦ ᐅᖃᐅᑎᓯᒪᑐᐃᓐᓇᓚᐅᖅᑕᒃᑲᓕ 

ᑕᐅᓄᓐᖓᐅᒍᔅᓯ ᐊᑲᐅᓂᖅᓴᖅ. ᑖᒃᑯᐊ 

ᑕᑯᓂᐊᕋᑦᑎᒍᑦ ᐊᒻᒪᓗ ᑕᑯᔭᐅᓂᐊᕋᔅᓯ ᑭᒃᑰᖕᒪᖔᑕ 

ᖃᐅᔨᒪᑎᑦᑎᓂᐊᕋᑦᑕ, 

ᑕᐃᒪᓐᓇᐃᓕᖓᑐᐃᓐᓇᓚᐅᖅᐳᒍᑦ. ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 038 - 5(2): 2018-ᒥ ᐊᖅᓴᕐᓃᑦ 

ᑲᑎᒪᓂᖓᑦ ᑕᐅᖅᓰᓂᕐᒧᓪᓗ ᑕᑯᑎᑦᑎᓂᖓᑦ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ 

ᑐᓴᖅᑎᑕᐅᕋᑖᕋᒪ ᒪᓕᒐᓕᐅᖅᑎᐅᖃᑎᕗᑦ 

ᖃᒪᓂ’ᑐᐊᕐᒥ ᑕᐃᓐᓇ ᖃᖏᐊᑯᓗᐊᒎᖅ 

ᓇᓂᔭᐅᖕᒪᑦ ᖃᓄᐃᓐᖏᑦᑎᓪᓗᒍ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᖅᐸᒃᑲ ᑕᐃᒃᑯᐊ ᖃᒪᓂ’ᑐᐊᕐᒥᐅᑦ 

ᐊᒃᓱᕈᖃᑦᑕᕐᒪᑕ ᐃᓛᒃ ᓄᓇᕗᓕᒫᒥᓛᒃ 

ᓄᓇᕗᒻᒥᐅᑕᓕᒫᑦ ᐊᒃᓱᕈᖃᑦᑕᕐᒪᑕ 

ᐊᖏᕐᕋᓐᖏᑦᑐᖃᓕᕌᖓᑦ ᖁᔭᓕᔪᐊᓘᕗᒍᑦ ᐅᓪᓗᒥ. 

ᑖᓐᓇ ᒪᓕᒐᓕᐅᖅᑎᐅᖃᑎᒪ 

ᐊᐱᖅᓱᕋᑖᖅᑕᖓᑦᑕᐅᖅ ᐅᐃᒍᔪᒪᓪᓗᒍ.  

 

ᐅᖃᖅᑏ, ᓇᖏᖅᓯᔾᔪᑎᖃᖅᐳᖓ ᐊᒻᒪ ᐃᓐᓇ 

ᔪᐊᓇᓯ ᓇᐅᔮᕐᒥᐅᑕᖅ ᑕᐅᑐᖃᑦᑕᕐᓂᕋᓚᐅᕐᒪᑦ 

ᐅᑉᓛᖅᑰᖅᐸᒋᑦ. 

 

(ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑎᐅᖃᑎᒻᒪ 

ᐅᖃᐅᓯᕆᖅᑲᐅᔭᖓᑦ ᐱᔾᔪᑎᒋᓪᓗᒍ ᐊᒻᒪᓗ 

ᑎᑎᖅᑲᑎᒍᑦ ᐊᐱᖅᑯᑏᑦ ᒪᓕᒃᖢᒋᑦ $385,000-

ᒡᒎᖅ ᐊᑐᓚᐅᕐᒪᑕ ᑕᐃᑲᓂ ᐊᖅᓴᕐᓂᕐᒥ ᐊᒻᒪᓗ 

ᒪᒃᐱᖅᑐᒐᖅ 4-ᒥ, ᓈᓴᐅᑎᓕᒃ 5, ᐅᖃᖅᓯᒪᔪᖅ 

ᐊᓯᖏᒡᒎᖅ ᑮᓇᐅᔭᖅᑐᕈᑎᑦ  

$87,554.25. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᐅᓂᒃᑳᕋᔪᖕᒪᑦ ᑕᑯᒃᓴᐅᑦᑎᐊᕐᓗᑕ 

ᐃᔨᖅᓯᒪᒐᓚᓐᖏᑦᑎᐊᕐᓗᑕ ᐃᓄᖕᓄᑦ 

ᓴᖅᑭᔮᑦᑎᐊᕐᓗᑕ ᒐᕙᒪᐅᓂᐊᕋᑦᑕ. ᐅᓇᑭᐊᖅ ᑖᓐᓇ 

$87,000 ᓱᓇᒧᑦ ᐊᑐᖅᑕᐅᔪᕕᓂᖅ? 

ᑐᑭᓯᔪᒥᓇᐅᒐᓗᐊᖅ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐅᖃᖅᑲᐅᑎᓪᓗᖓᐃᓛᒃ ᐊᔾᔨᒌᓐᖏᑦᑐᓂᒃ 

ᑲᑎᒪᖃᑎᖃᖃᑦᑕᓚᐅᕋᑦᑕ ᓲᕐᓗ ᔮᓐᓄᐊᕆ  

31-ᖑᑎᓪᓗᒍ. ᑖᓐᓇ ᒥᓂᔅᑕᐅᔪᖅ ᒐᕙᒪᑐᖃᒃᑯᓐᓂ 

ᐃᓄᓕᕆᔨᒃᑯᓐᓄᑦ ᐃᓄᓕᕆᓂᕐᒧᑦ ᐊᒻᒪ ᓄᓇᕗᑦ 

ᑐᓐᖓᕕᒃ ᐊᖓᔪᖅᑳᖓᑦ ᑲᑎᒪᖃᑎᒋᓚᐅᖅᐸᕗᑦ  

ᑕᑉᐱᑲᓂ ᒪᓕᒐᓕᐅᕐᕕᕐᔪᐊᑉ ᐃᓗᐊᓂ. ᕖᕝᕗᐊᕆ 

1-ᖑᑎᓪᓗᒍ, ᑖᓐᓇ ᓯᕗᓕᖅᑎ ᒪᑲᓚᐅᑦ, 

ᓄᓇᑦᓯᐊᕐᒥ ᓯᕗᓕᖅᑎᐅᔪᖅ, 

ᑲᑎᒪᖃᑎᒋᖦᖤᓚᐅᖅᐸᕗᑦ. ᕖᕝᕗᐊᕆ 1-ᖑᑎᓪᓗᒍ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᑲᑎᒪᖃᑎᒋᖦᖤᖅᐸᕗᑦ. ᕖᕝᕗᐊᕆ 1-ᒥ ᓱᓕ ᑕᒡᕙᓂ 

ᑕᑉᐱᑲᓂ ᒪᓕᒐᓕᐅᕐᕕᕐᔪᐊᕐᒥ 

ᑕᑉᐱᑲᓃᑦᑐᓐᓇᓚᐅᕋᑦᑕ ᐃᓕᑕᕆᔭᐅᓪᓗᑕᓗ. 

ᕖᕝᕗᐊᕆ 1-ᖑᒃᑲᓐᓂᖅᑎᓪᓗᒍ ᓱᓕ ᑖᓐᓇ 

ᐃᓄᓕᕆᔨᑐᖃᒃᑯᑦ ᒥᓂᔅᑕᖓ, ᒥᓂᔅᑕ ᕕᐊᓇᑦ 

ᑕᑉᐱᑲᓂ ᑕᐃᑲᓂ ᑎᑎᕋᕐᕕᐊᓂ 

ᑲᑎᖃᑎᒋᖦᖤᖅᐸᕗᑦ. ᑖᒃᑯᐊ ᕖᕝᕗᐊᕆ 2-ᒥ ᓱᒃᑲ 

ᕗᕆᐊᑐᕆᒃᓴᓐ ᐊᑯᑭᑦᑐᒥᐅᑦ ᒥᓂᔅᑕᐅᖃᑎᖓ, 

ᒥᓂᔅᑕᐅᓂᖓ, ᒥᓂᔅᑕᐅᔪᖅ ᑕᐃᑲᓂ 

ᑲᑎᒪᖃᑎᒋᖦᖤᖅᐸᕗᑦ.  

 

ᐊᔾᔨᒌᓐᖏᑦᑐᓂᒃ ᐅᖃᕈᓐᓇᖅᑐᖓ ᐊᔾᔨᒌᓐᖏᑦᑐᓂᒃ 

ᑲᑎᒪᔾᔪᑎᒋᓚᐅᖅᑕᕗᑦ ᐅᓪᓗᖏᓪᓗ 

ᓇᓃᓚᐅᕐᒪᖔᑕ ᐅᖃᕈᓐᓇᖦᖤᕋᒪ. ᐊᒻᒪᓗ ᑖᒃᑯᐊ 

ᒥᓂᔅᑕᐅᖃᑎᕗᓪᓕ ᒥᓂᔅᑕᐅᑉ ᑐᖏᓕᖏᓪᓗ 

ᑕᐃᑲᓃᖃᑕᐅᑎᓪᓗᒋᑦ ᐊᔾᔨᒌᓐᖏᑦᑐᓂᒃᑕᐅᖅ 

ᑲᑎᒪᖃᑎᖃᖃᑦᑕᓚᐅᕐᒥᖕᒪᑕ. ᓲᕐᓗ ᑕᐃᑲᓂ 

ᑕᑯᔭᖅᑐᑐᐃᓐᓇᖅᖢᑕ ᐱᓚᐅᓐᖏᓐᓇᑦᑕ. 

ᑲᑎᖃᑎᖃᖃᑦᑕᓚᐅᖅᐳᒍᑦ 

ᐊᔾᔨᒌᓐᖏᑦᑐᓂᒃ ᐱᔾᔪᑎᒋᓪᓗᒍ ᖃᓄᖅ ᐅᕙᒍᑦ 

ᓄᓇᕗᒻᒥᐅᑕᐅᓗᑕ ᖃᓄᖅ ᓇᐅᒃᑯᑦ 

ᑮᓇᐅᔭᒃᑯᓪᓘᓐᓃᑦ ᓇᐅᒃᑯᑦ ᓴᖅᑭᔮᖅᑐᓂᑦ 

ᐱᒃᑲᓐᓂᕈᓐᓇᖅᐱᑕ. ᑕᐃᒪᓐᓇ  

ᖃᐅᔨᒪᓇᕐᒪᑦ ᑮᓇᐅᔭᒥᒃ ᑭᓯᐊᓂ ᐊᑐᕐᓗᓂ 

ᑮᓇᐅᔭᓂᒃ ᐅᑎᕐᕕᐅᓐᓇᕐᒪᑦ. ᑕᐃᒪᓐᓇᐃᑦᑐᖅ ᑕᕝᕙ. 

ᑕᐃᒪᓐᓇᐃᑦᑐᒧᑦ ᑕᕝᕙ ᑐᕌᖓᖃᑕᐅᔪᖅ.  

 

ᐊᔾᔨᒌᓐᖏᑦᑐᓂᒃ ᐅᖃᐅᓯᖃᒃᑲᓐᓂᕈᓐᓇᕋᓗᐊᖅᑐᖓ 

ᑭᓯᐊᓂ ᐊᐱᕆᔾᔪᑎᖓ ᐱᔾᔪᑎᒋᓪᓗᒍ. 

ᐊᔾᔨᒌᓐᖏᓪᓚᕆᒃᑐᓂᒃ ᐊᑐᓚᐅᖅᐳᒍ ᑮᓇᐅᔭᖅ 

ᑖᓐᓇ ᐊᑐᑦᑎᐊᕋᓱᒃᖢᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᑯᐊ ᑖᓐᓇᐃᓛᒃ  

ᓴᖅᑭᑦᑎᑕᐅᓯᒪᔪᖅ ᐊᐱᖅᑯᑕᐅᔪᕕᓂᖅ 

ᑎᑎᕋᖅᓯᒪᔪᖅᑎᒍᑦ ᑭᐅᔾᔪᑎ $385,000-ᒥᑦ ᑖᒃᑯᐊ 

ᒐᕙᒪᒃᑯᑦ ᐊᑐᖅᑐᕕᓂᐅᖕᒪᑕᐃᓛᒃ ᑕᑲᓇᓂ ᐋᑐᕚᒥ. 

ᑕᐃᒃᑯᐊᓗ ᐱᕙᓪᓕᐊᔪᒃᑯᑦ ᓴᖅᑭᔮᖅᑎᑕᐅᔪᐃᑦ 

ᓰᐲᓰᒃᑯᑦ ᑐᑭᓯᒋᐊᕈᓐᓇᕐᓂᕐᒧᑦ ᑲᓐᖑᓇᖅᑐᓂᒡᓗ 

ᓴᐳᔾᔭᐅᔪᓐᓇᕐᓂᖏᓐᓂᒃ 

ᑐᑭᓯᒋᐊᖅᑐᕕᓂᐅᕙᓪᓚᐃᖕᒪᑕ ᑐᑭᓯᒋᐊᕈᓐᓇᕐᓂᕐᒧᑦ 

ᑲᓐᖑᓇᖅᑐᓂᒡᓗ ᓴᐳᔾᔭᐅᔪᓐᓇᕐᓂᖏᓐᓂᒃ 

ᑐᑭᓯᒋᐊᖅᑐᕕᓂᐅᖕᒪᑕ ᓴᖅᑭᑎᑦᑎᓯᒪᖕᒪᑕ.  

 

ᐅᖃᖅᑏ, $572,000-ᒥᒃ ᐊᑐᖅᑐᕕᓂᐅᓂᕋᐃᓪᓗᑎᒃ. 

ᓲᕐᖑᑯᐊ ᐊᔾᔨᒌᓐᖏᓗᐊᕌᓗᒃᐹᑦ? 

ᓴᖅᑭᔮᑦᑎᐊᕐᓂᐊᖅᑐᒎᓛᖅᖢᑎᓪᓗ ᐅᓇᓗ 

$385,000-ᐅᓪᓗᓂ. ᑕᐃᒃᑯᐊᓕ ᓰᐲᓰᒃᑯᑦ 

ᐱᕙᓪᓕᐊᔪᒃᑯᑦ ᑐᓴᖃᑦᑕᖅᑕᕗᑦ ᐅᖓᑖᓃᑦᑐᑦ 

ᒥᓕᐊᓐᖏᓐᓃᓗᐊᖅᑐᑦ ᐊᑐᖅᑐᕕᓂᐅᖕᒪᑕ. 

ᓯᓚᐃᕐᕆᔭᐅᓯᒪᓐᖏᒃᑲᓗᐊᖅᐱᑕᖃᐃ? ᐅᖃᖅᑏ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᒐᕙᒪᐅᓪᓗᑕᐃᓛᒃ ᓇᐅᒃᑯᑐᐃᓐᓇᖅ 

ᐃᔨᖅᓯᓯᒪᓐᖏᓐᓇᑦᑕ ᖃᐅᔨᒪᓂᐊᖅᐳᒍᑦ. ᓲᖃᐃᒻᒪᑦ 

ᒐᕙᒪᐃᑦ ᒐᕙᒪᐅᓗᓂ ᑭᒃᑯᑐᐃᓐᓇᐃᑦ ᒐᕙᒪᐃᑦ 

ᐃᓕᖅᑯᓯᖃᓐᖏᒻᒪᑕ ᐊᒻᒪᓗ ᖃᐅᔨᔪᒪᒃᑲᓐᓂᖅᐸᑕ, 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ 

ᐱᕙᓪᓕᐊᔪᓕᕆᔨᖁᑎᑦᑕ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ, ᑕᐃᒪ ᑎᑎᕋᖅᓯᒪᔭᖏᓐᓂᑦ 

ᒪᑯᐊ ᖃᓪᓗᓇᐅᔭᕐᓗᒍ. (ᑐᓵᔨᑎᒍᑦ) ᑕᐃᑲᓂ 

2018-ᒥ ᑮᓇᐅᔭᑦ ᐅᑎᖅᑎᑕᐅᔪᒃᓴᑦ 

(ᑐᓵᔨᑎᒎᕈᓐᓃᖅᑐᖅ) ᖃᕋᓴᐅᔭᒃᑰᖅᑐᖅ ᐊᒻᒪᓗ 

ᑕᐃᒪᓐᓇ ᐅᖃᖅᑲᐅᑎᓪᓗᖓ 

ᐃᔨᖅᓯᓯᒪᓐᖏᑦᑎᐊᖅᐳᒍ ᓇᐅᒃᑯᓕᒫᖅ ᑖᒃᑯᐊ 

ᓈᓴᐅᑏᑦ ᑕᑯᑎᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᕙᒍᑦ 

ᒪᓕᒐᓕᐅᖅᑎᑐᐃᓐᓇᖅᑎᒍᑦ ᑕᒫᓂ 

ᑮᓇᐅᔭᖃᖅᑎᑕᐅᖃᑦᑕᕋᑦᑕ ᑖᔅᓱᒧᖓ ᐃᒡᓗᒧᑦ  

ᐊᖏᔫᓐᖏᑦᑐᕈᓗᒃ. ᐅᖃᐅᔾᔭᐅᓚᐅᕋᒪ 

ᐅᖓᑕᐅᔾᔨᓯᒪᓕᕈᑦᑕᒎᖅ ᑖᔅᓱᒪ ᐊᕐᕌᒎᑉ ᐃᓗᐊᓂ 

ᐊᑐᖅᑕᑦᑕ ᐊᑐᕆᐊᖃᖅᑕᑦᑕ, ᐅᖓᑕᐅᔾᔨᓯᒪᓕᕈᑦᑕ 

ᑮᓇᐅᔭᓕᐊᕆᖃᑦᑕᖅᑕᑦᑎᓐᓂᒃ ᑖᒃᑯᐊ ᒐᕙᒪᒃᑯᑦ 

ᓴᑐᐃᖃᑦᑕᕐᒪᑕ ᐅᖓᑕᐅᔾᔨᖁᑦᑎᔭᑦᑎᓐᓂᒃ. 

ᐅᑯᐊᖃᐃ ᐊᖏᔪᐊᓗᖕᒥᓪᓕ ᒐᕙᒪᒃᑯᑦ 

ᐃᒃᐱᐊᕐᔪᓖᑦ, ᐊᑐᕐᓂᕐᓗᒃᑐᐊᓘᒐᓗᐊᕌᖓᒥᒃ 

ᐅᑎᖅᑎᑦᑎᓂᒃ ᐃᓱᒪᒐᓚᓐᖏᑦᑎᐊᖅᑐᑦ ᑕᒪᔅᓱᒥᖓ 

ᑮᓇᐅᔭᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᑦᑕ ᖃᐅᔨᒪᖅᑰᕋᑦᑕᐃᓛᒃ ᑮᓇᐅᔭᓕᒫᑦ 

ᐊᑐᕐᓂᐊᖅᑕᕗᑦ ᒪᓕᒐᓕᐅᕐᕕᓕᒫᒥ 

ᐊᖏᖅᑕᐅᓲᖑᖕᒪᑦ, ᒪᓕᒐᓕᐅᕐᕕᓕᒫᒥ  



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖅᑕᐅᖑᓲᖑᖕᒪᑦ ᐊᑐᕐᓂᐊᖅᑐᑦ, 

ᐊᑐᕐᓂᐊᖅᑕᕗᑦ ᐊᕐᕌᒍᒋᓂᐊᖅᑕᑦᑎᓐᓂ. 

ᐊᖏᖅᑕᐅᓐᖏᑉᐸᑕ ᐊᑐᕋᔭᓐᖏᑕᕗᑦ. 

ᐊᖏᖅᑕᐅᒑᖓᑕ ᑭᓯᐊᓂ ᑕᕝᕙᓂ ᐊᐅᓚᔾᔪᑏᑦ, 

ᓲᕐᓗ ᐊᔾᔨᒌᓐᖏᑦᑐᓂᒃ ᐊᕕᒃᑐᖅᓯᒪᔪᓕᒫᓂ 

ᒥᓂᔅᑕᐅᔪᓂᑦ ᐊᑐᕐᓂᐊᖅᑕᒥᓂᒃ ᐅᓂᒃᑳᑦᑎᐊᖅᐸᒃᐳᑦ 

ᑕᕝᕙᓂ ᐃᒡᓗᓕᒫᒥ ᐊᖏᖅᑕᐅᓚᐅᖅᑎᓪᓗᒍ 

ᑭᓯᐊᓂ ᐊᑐᕈᓐᓇᖃᑦᑕᕋᑦᑎᒍᑦ. ᖃᐅᔨᒪᑦᑎᐊᖅᑐᒍᑦ 

ᑖᔅᓱᒥᖓ.  

 

ᐊᖏᖅᑕᐅᓚᐅᖅᑎᓪᓗᒋᑦ ᑭᓯᐊᓂ ᑮᓇᐅᔭᐃᑦ 

ᐊᑐᕈᓐᓇᖅᐸᒃᑲᑦᑎᒍᑦ, ᒫᓃᒃᑲᓗᐊᖅᐸᓪᓘᓐᓃᑦ 

ᓇᓃᒃᑲᓗᐊᖅᐸᓪᓘᓐᓃᑦ, ᑕᕝᕙᓂ ᒪᓕᒐᓕᐅᕐᕕᓕᒫᒥ 

ᐊᖏᖅᑕᐅᓲᖑᖕᒪᑕ ᑕᒪᒃᑯᐊ ᑮᓇᐅᔭᐃᑦ 

ᐊᑐᕐᓂᐊᖅᑕᕗᑦ ᐊᕐᕌᒍᒋᓛᖅᑕᑦᑎᓐᓂ ᐊᒻᒪᓗ 

ᐊᑐᖅᓯᒪᔪᑦ ᐅᓂᒃᑳᖅᑕᐅᑦᑎᐊᖅᐸᒃᖢᑎᒃ. ᑕᕝᕙᓂ 

ᑭᓯᐊᓂ ᐊᖏᖅᑕᐅᑦᓯᐊᓚᐅᖅᑎᓪᓗᒍ. ᐅᕙᒍᑐᐊᖅ 

ᐊᖏᖅᑎᑐᐃᓐᓇᐅᓐᖏᓐᓇᑦᑕ; ᒪᓕᒐᓕᐅᕐᕕᓕᒫᖅ 

ᑮᓇᐅᔭᐃᑦ ᐊᑐᕐᓂᐊᖅᑕᑦᑎᓐᓂᒃ ᐊᖏᓲᖑᖕᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᒃ, ᒥᔅᑐ ᕿᓐᖑᖅ. 

 

ᐊᐱᖅᑯᑦ 039 - 5(2): ᑐᐊᕕᕐᓇᖅᑎᑕᐅᔪᒥᒃ 

ᐋᓐᓂᐊᔪᓂᒃ ᐊᐅᓪᓚᕈᔾᔨᓂᖅ 

ᓱᒃᑲᓂᖅᓴᐅᔭᕆᐊᖃᕐᓂᖓ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑯᖅᐸᒃᑲᑦ 

ᒪᓕᒐᓕᐅᖅᑎᐅᖃᑎᒃᑲᑦ, ᒐᕙᒪᒋᔭᖅᑯᑦ, ᑰᒑᕐᔪᒻᒥᐅᑦ, 

ᑕᓗᕐᔪᐊᕐᒥᐅᑦ.  

 

ᐅᖃᖅᑎᑦᓯᔩ, ᑖᒻᓇ ᐊᐱᖅᑯᑎᖃᕐᕕᒋᓂᐊᖅᑕᕋ 

ᐋᓐᓂᐊᖅᑐᓕᕆᔨᒃᑯᑦ. ᓄᒃᑲᖅᑎᑕᓐᖏᑕᕋ, 

ᐃᑲᔪᕈᑎᒃᓴᕚᓪᓕᐊᓂᒃ 

ᐊᐱᖅᑯᑎᖃᖅᐹᓪᓕᕐᓂᐊᖅᑯᖓ 

ᐋᓐᓂᐊᖅᑐᓕᕆᓂᐅᑉ ᒥᒃᕼᐋᓄᑦ.  

 

ᐅᖃᖅᑎᑦᓯᔩ, ᓄᓇᕗᒃᑯᑦ ᑕᐃᒻᓇ ᐊᖏᔫ’ᒪᑦ 

ᓄᓇᓕᕋᓛᓪᓗ ᕼᐃᐊᒪᒃᕼᐃᒪ’ᓗᑎᒃ ᐊᑯᑦᑑᓪᓗᑎᒃ. 

ᑖᒻᓇ ᐋᓐᓂᐊᖅᑐᖅ ᐃᕆᓂᓇᖅᑐᒃᑯᑦ ᑎᖕᒥᕼᐆᒃᑯᑦ 

ᑎᑭᑕᐅᕙᒃᑲᑉᑕ ᑭᕼᐃᐊᓂ ᓄᓇᓕᖕᓂ ᒥᑭᔪᓂ.  

ᑖᒃᑯᐊ ᐋᓐᓂᐊᖅᑐᒃᑯᑦ ᐃᕆᓂᓇᖅᑐᖃᖅᐸᑦ  

ᑎᑭᑕᐅᓂᕆᒋᐊᖃᖅᑎ’ᓗᒍ.  

 

ᐅᖃᖅᑎᑦᓯᔩ, ᑖᑉᓱᒪᓂ ᐅᑭᐅᒥ ᐊᑐᖅᑐᒥ 

ᐅᖃᐅᕼᐃᖃᖅᑯᖓ ᑭᒡᒐᖅᑐᖅᑕᒻᓂ ᑕᐃᑲᓂ 

ᐋᓐᓂᐊᖅᑐᒥᒃ ᐅᑕᖅᑭᔪᖃᖅᑯᖅ ᐃᑲᕐᕋᑦ ᒪᓪᕈᖕᓂᒃ 

ᐊᕐᕕᓂᓖᑦ ᐋᓐᓂᐊᕕᖕᒧᓐᖓᐅᔭᕐᓂᐊᖅᖢᓂ 

ᑕᑲᓄᖓ ᔭᓗᓇᐃᒧᑦ ᐊᒡᔭᖅᑕᐅᖃᑦᑕᕐᒪᑕ 

ᐋᓐᓂᐊᖅᑐᑦ, ᔭᓗᓇᐃᒧᓐᖓᑕᐃᓐᓇᕋᒥ ᐃᑲᕐᕋᑦ 

ᖁᓕᓐᖑᖅᑯᑦ. ᑕᒡᕙᓂᑦᑕᐅᖅ ᐅᑭᐅᒥ ᐊᑐᖅᑐᒥ 

ᐋᓐᓂᐊᖅᑐᖅ ᐃᕆᓂᓇᖅᑐᒃᑯᑕᐅᔭᖅᑕᔪᖃᕆᕗᖅ 

ᓄᓇᓕᑉᑎᒻᓂ. ᑖᒻᓇ ᐋᓐᓂᐊᖅᑐᒥᒃ ᐱᖃᑎᖃᖅᑐᖅ  

ᐊᒡᔭᖅᓯᔪᖅ ᑎᖕᒥᓲᑦ ᕼᐅᒃᑲᐃᑦᑑᓂᖓᓄᑦ ᐊᐅᖕᒥᒃ 

ᐊᓂᐊᑦᓯᕗᖅ. ᖃᓄᕐᓕᑭᐊᖅ ᑕᐃᒻᓇ 

ᐃᓗᐊᖅᕼᐃᔭᐅᕚᓪᓕᕈᓐᓇᖅᐸ ᕼᐅᑲᔪᑯᑦ 

ᑎᖕᒥᕼᐆᒃᑯᑦ ᐊᒡᔭᕈᑎᒃᓴᒥᒃ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᐃᓕᐅᖅᑕᐅᔪᓐᓇᖅᐸᑦ 

ᑖᑉᑯᐊ ᐃᓄᐃᑦ ᐃᕆᓂᓇᖅᑐᒃᑯᑦ ᐋᓐᓂᐊᖅᑐᒥᒃ 

ᐊᒡᔭᖅᑕᐅᔨᐊᖃᖅᑐᑦ ᑕᐃᑯᓂᖓ  

ᐋᓐᓂᐊᖅᑐᓕᕆᔨᓂᒃ ᑕᑯᔭᐅᔪᓐᓇᕆᐅᓐᓇᖁᓪᓗᒋᑦ 

ᓄᓇᓕᑦᑎᓐᓂᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑐ, ᒥᔅ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇ ᐃᓱᒫᓗᓐᓇᖅᑐᖅ ᑕᐃᒫᒃ 

ᑐᓴᕐᓗᓂ, ᑭᓯᐊᓂ ᖃᐅᔨᒪᔪᖓ ᑖᒃᑯᐊ 

ᑐᐊᕕᕐᓇᖅᑐᒃᑰᖃᑦᑕᕆᐊᓖᑦ, ᐃᓛᓐᓂᒃᑯᑦ 

ᐊᑕᐅᓯᐅᖃᑦᑕᖏᒻᒪᑕ ᐊᑕᐅᑦᑎᒃᑰᖃᑦᑕᕐᒥᒻᒪᑕ ᑕᐃᒃᑯᐊ 

ᐋᓐᓂᐊᓯᐅᖅᑎᖏᑦ ᖃᐅᔨᓐᓂᖅᐸᑕ 

ᑐᐊᕕᕐᓇᖅᑐᒃᑰᖅᑐᖃᕆᐊᖃᕐᓂᖅᑲᑦ, 

ᐅᖃᐅᔾᔭᐅᓐᓂᖅᐸᑕ ᑕᕝᕙᓕ 

ᑐᐊᕕᕐᓇᖅᑐᒃᑰᒃᑲᓐᓂᕐᒥᔪᖅ ᑕᕝᕙ ᓄᓇᓕᒃ ᐅᓇ ᐊᓯᐊ 

ᐅᖃᖃᑎᒌᓲᑦ ᓇᓪᓕᐊ ᑐᐊᕕᕐᓇᕐᓂᖅᓴᐅᒻᒪᖔᑦ 

ᑐᐊᕕᕐᓇᖅᑐᒃᑰᕆᐊᖃᕋᓗᐊᖅᑎᓪᓗᒋᑦ ᑕᒪᕐᒥᒃ.  

 

ᑖᒃᑯᐊ ᖃᖓᑕᓲᑦ ᐊᑐᖅᑕᐅᖃᑦᑕᖅᑐᑦ ᐃᓛᓐᓂᒃᑯᑦ 

ᐊᒥᒐᖅᓯᓲᖑᒻᒪᑕ ᑖᕙᓂ ᑰᒑᕐᔪᒻᒦᓪᓗᑎᒃ ᐃᓛᓐᓂᒃᑯᑦ 

ᐊᑐᕆᐊᖃᓲᖑᒐᑦᑕ ᖃᖓᑕᓲᕐᒥᑦ ᒫᓐᖔᖔᖅᑐᒥᑦ 

ᑕᐃᒃᑯᐊ ᔭᓗᓇᐃᒥ ᐊᑐᖅᑕᐅᑎᓪᓗᒋᑦ ᐅᕝᕙᓘᓐᓃᑦ 

ᖃᓂᓐᓂᖅᓴᒃᑯᑦ ᐃᓕᔅᓯ, ᐃᕝᕕᑦ ᓄᓇᖓᓄᑦ 

ᐊᑐᖅᑕᐅᑎᓪᓗᒋᑦ ᐊᓯᐊᒍᑦ ᐃᓛᓐᓂᒃᑯᑦ ᒫᓐᖓᖔᖅ 

ᐊᐅᓪᓚᖅᑎᑦᑎᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᑭᐅᔪᓐᓇᕐᒪᑦ ᒥᑭᔫᒐᓗᐊᒥᑦ ᒥᓂᔅᑕ. ᐅᖃᖅᑎᑦᑎᔩ, 

ᒥᓂᔅᑕ ᖃᐅᔨᒪᑦᑎᐊᖅᑰᖅᑐᖅ ᕿᑎᕐᒥᐅᑦ 

ᐊᐅᓪᓚᖅᑎᑕᐅᖃᑦᑕᕐᒪᑕ ᐃᐊᑦᒪᓐᑕᓐᒧᓪᓘᓐᓃᑦ 

ᔭᓗᓇᐃᒧᓪᓘᓐᓃᑦ ᐃᕆᓐᖏᓇᖅᑐᖃᓕᕌᖓᑦ 

ᐋᓐᓂᐊᕐᕖᑦ ᐋᓐᓂᐊᖅᑐᒧᑦ ᐃᓄᒻᒧᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᒥᑦ 

ᐊᑐᖅᑎᑕᐅᖃᑦᑕᖅᐸᑦ ᕿᑎᕐᒥᐅᑦ ᐋᓐᓂᐊᖅᑑᑉ 

ᒥᒃᓵᓄᑦ ᐊᐅᓪᓚᖅᑎᑕᐅᒋᐊᖃᖅᑐᓂᒃ 

ᐊᓐᓂᐊᕐᕕᓐᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓇ ᐅᖃᓕᒫᕋᒃᑯ ᕿᑎᕐᒥᐅᑦ 

ᑳᓐᑐᕌᖓ ᑕᐃᒪ ᑳᓐᑐᕋᖃᕐᖓᑕ ᐊᖅᓴᕐᓃᑦ 

ᐃᐊᕙᐃᔅ ᐊᒻᒪᓗ ᒪᑎᒃ ᓄᐊᑦ, ᓴᓪᓗᒐᒪ (ᑐᓵᔨᑎᒍᑦ) 

ᐅᓇ ᐱᔭᕇᕐᓂᕐᒪᑦ ᑭᕙᓪᓕᕐᒥ ᖃᖓᑕᓲᓕᕆᔨᒃᑯᑦ 

ᑖᒃᑯᐊ ᑳᓐᑐᕌᒥᑦ ᑐᓂᔭᐅᓚᐅᖅᑐᑦ ᕿᑎᕐᒥᐅᓂᒃ 

ᖃᖓᑕᓲᕆᔭᐅᓂᐊᕐᓗᑎᒃ ᑐᐊᕕᕐᓇᖅᑐᒥᑦ 

ᑎᓯᐱᕆᒥᑦ 1, 2017-ᖑᑎᓪᓗᒍ 

ᑳᓐᑐᕌᑦᑕᐅᓚᐅᖅᑐᑦ ᑕᐃᒃᑯᐊ ᕿᑎᕐᒥᐅᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᔪᓐᓇᕐᒪᑦ. ᐅᖃᖅᑎᑦᓯᔩ, ᑕᐃᓐᓇ 

ᐊᐱᖅᑯᑎᒋᔭᕋ ᑎᒻᒥᕼᐆᑉ ᐊᑐᖅᑕᐅᓂᖓᓄᑦ 

ᐃᕆᒥᓇᖅᑐᓄᑦ ᒫᓐᓇ ᐊᑐᖅᑐᖅᐸᓗᒻᒪᑕ 

ᐃᕼᐅᒪᓐᓇᖅᑐᓂᑦ ᓇᓗᓇᖅᑰᓐᖏᓪᓗᓂᓗ 

ᓱᑲᐃᓐᓂᖅᓴᒥᑦ ᐊᑐᕐᒪᑕ ᑎᒻᒥᓲᓂᒃ. ᒥᓂᔅᑕ 

ᖃᐅᔨᑎᑦᑎᔪᓐᓇᖅᐹ ᓱᑲᓐᓂᖅᓴᒥᑦ 

ᐊᑐᓕᕈᓐᓇᓕᕈᒫᕐᓂᐊᕆᐊᖏᑕ ᑎᕆᓐᓂᓇᖅᑐᒧᑦ 

ᐋᓐᓂᐊᖅᑐᑦ ᒥᒃᓵᓄᑦ, ᑖᓐᓇ ᐋᓐᓂᐊᖅᑐᓕᕆᓂᐅᑉ 

ᒥᒃᓵ ᐊᑐᖅᑕᐅᓂᖓ ᓯᕗᓂᒃᓴᒥᑦ 

ᐃᓗᐊᖅᓴᔭᐅᓕᕐᓂᐊᕆᐊᖃᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᕿᒥᕐᕈᓇᖅᑐᒍᑦ ᒫᓐᓇ 

ᑲᑎᒪᔨ ᖃᐅᔨᒪᖕᒪᑦ ᑖᒃᑯᐊ ᑐᐊᕕᕐᓇᖅᑐᒃᑯᑦ 

ᐊᐅᓪᓚᐅᔾᔭᐅᖃᑦᑕᖅᑐᑦ ᐋᓐᓂᐊᕆᐊᖅᑐᖅᑐᓂᒃ  

ᕿᒥᕐᕈᔭᐅᔪᐃᓐᓇᐅᒃᐸᑕ ᑖᒃᑯᐊ ᐃᑲᔪᖅᑐᑦ, ᑕᐃᒃᑯᐊ 

ᒐᕙᒪᒃᑯᓐᓂᑦ ᐃᑲᔪᖅᑐᐃᔪᑦ ᖃᓄᐃᑦᑐᓂᒃ 

ᐊᑐᕆᐊᖃᕐᒪᖔᑕ ᖃᖓᑕᓲᓂᒃ ᑐᐊᕕᕐᓇᖅᑐᒃᑯᑦ.  

 

ᐅᖃᓕᒫᓚᐅᐱᓪᓚᒡᓚᖓᐃᑦ. ᖃᓄᐃᑦᑐᒥᑦ 

ᖃᖓᑕᓲᖅ ᕿᑎᕐᒥᐅᓂᑦ ᐊᑐᖅᑕᐅᔪᖅ 

ᓇᓗᓇᕈᓇᐃᖅᓯᒪᓐᖏᒻᒪᑦ ᑭᕙᐃᑎᓐ 

ᐃᐊᖑᓂᕋᖅᑕᐅᔪᖅ ᖃᖓᑕᓲᖅ 

ᕿᑎᕐᒥᐅᓄᐊᖃᑦᑕᕐᓂᕋᖅᑕᐅᖦᖤᖅᐳᖅ, ᑭᖕ ᐃᐊ 

ᖃᖓᑕᓲᖅ ᓴᔅᓴᓗ ᖃᖓᑕᓲᖅ, ᑖᒃᑯᐊ 

ᐊᑐᖅᑕᐅᖃᑦᑕᖅᑐᒡᒎᖅ. ᑭᓯᐊᓂ ᖃᐅᔨᒪᓐᖏᑦᑐᖓ 

ᐊᑐᖅᑕᐅᖃᑦᑕᕐᒪᖔᑕ ᕿᑎᕐᒥᐅᓂᒃ.  

 

ᑭᓯᐊᓂᓕ ᖃᖓᑕᓲᖅ ᐊᖅᑯᑎᖏᓐᓄᑦ 

ᐊᑲᐅᓐᖏᓕᐅᕈᑎᖃᖅᑐᑦ ᑕᒪᒃᑯᐊ 

ᕿᒥᕐᕈᓇᑦᑕᐅᔪᐃᓐᓇᐅᓂᐊᕐᒪᑕ. 

ᐊᑲᐅᓐᖏᓕᐅᕈᑎᑕᖃᖅᐸᑦ 

ᐋᖅᑭᒃᑕᐅᔭᕆᐊᖃᕐᓂᐊᕐᒪᑕ. ᑕᐃᒪᓐᓇ 

ᐱᔪᒪᓂᖃᑦᑎᐊᖅᑐᒍᑦ ᒐᕙᒪᒃᑯᑦ ᑭᒡᒐᖅᑐᖅᖢᒋᑦ 

ᓄᓇᕗᑦ ᐊᒻᒪᓗ ᒐᕙᒪᒃᑯᑦ ᐋᖅᑭᒍᒪᒐᑦᑎᒍᑦ ᑕᒪᒃᑯᐊ 

ᐊᑲᐅᓐᖏᓕᐅᕈᑎᐅᔪᑦ. ᑕᐃᒪᓐᓇ ᑕᕝᕙ 

ᕿᒥᕐᕈᓇᓪᓚᕆᓕᖅᑐᒍᑦ ᑕᒪᒃᑯᓂᖓ. 

ᐃᖅᑲᓇᐃᖁᓇᖅᑑᒐᓗᐊᖅ ᑕᖅᑭᐅᓂᐊᖅᑐᖅ 

ᕿᒥᕐᕈᓇᖕᓂᐅᔪᖅ ᑕᒪᓐᓇ ᑕᐃᑲᓐᖓᑦ 

ᐱᒋᐊᕐᓂᐊᖅᐳᒍᑦ. 

 

ᐊᒻᒪᓗᑦᑕᐅᖅ ᖃᐃᖅᑯᕙᒋᑦ ᐅᖃᖃᑎᖃᕈᒪᓪᓗᑎᑦ 

ᐅᕙᓐᓄᑦ ᐃᓱᒫᓘᑎᖃᕈᕕᑦ ᓂᕈᐊᖅᑎᒋᓯᒪᔭᕕᑦ 

ᐊᑲᐅᓐᖏᓕᐅᕈᑎᒋᔭᖏᓐᓂᑦ ᑐᐊᕕᕐᓇᖅᑐᒃᑯᑦ  

ᖃᖓᑦᑕᕐᓂᐅᑉ ᒥᒃᓵᓄᑦ ᐅᖃᖃᑎᖃᑦᑎᐊᕈᒪᔪᖓ  

ᑕᒪᑐᒪᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒥᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 040 - 5(2): ᐱᔨᑦᑎᖅᑕᐅᔪᑦ 

ᐊᓪᓚᒐᖏᑕ ᖃᔅᓯᐅᓂᖏᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒋᔪᒪᔭᕋ ᑖᒃᑯᐊ ᐅᓪᓗᒥ ᒥᓂᔅᑕ ᑲᒪᔪᓄᑦ 

ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑕᐃᔾᔭᐅᓯᒪᓂᖏᓐᓄᑦ.  

 

ᖃᐅᔨᓴᖅᑏᑦ ᖃᔅᓯᐅᕙᑦ ᓄᓇᕗᑦ ᒐᕙᒪᒃᑯᖏᓐᓂ 

ᑖᒃᑯᓂᖓ ᑲᒪᒋᔭᐅᔪᓂᑦ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᒃᑯᖏᓐᓄᑦ? 

 

ᐅᖃᖅᑎ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. 

ᓇᓕᐊᖑᖕᒪᖔᑦ ᒥᓂᔅᑐ ᑲᒪᔪᖅ, ᒥᓂᔅᑐ 

ᐊᕿᐊᕉᕙᓪᓚᐃᔪᖅ. ᐊᑏ. 

 

>>ᐃᓪᓚᖅᑐᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗᑦᑕᐅᖅ 

ᖁᔭᓐᓇᒦᕈᒪᓪᓗᒍ ᑲᑎᒪᔨ ᐊᐱᕆᖕᒪᑦ. 

ᑕᐃᒪᓐᓇᐃᑦᑐᒥᒃ ᓇᐃᓴᐅᑎᒥᒃ ᐱᓯᒪᓐᖏᓐᓇᒪ 

ᖃᔅᓯᓂᒃ ᒪᑐᐃᖓᔪᖃᕐᒪᖔᑦ ᒐᕙᒪᒃᑯᓐᓄᑦ, ᓄᓇᕗᑦ 

ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ ᑐᕌᖓᔪᓄᑦ. 

ᑭᓯᐊᓂ ᐊᖏᕈᓐᓇᖅᑐᖓ ᑐᓴᒐᒃᓴᓂᑦ ᐃᓕᖕᓄᑦ 

ᑐᓂᓯᔪᓐᓇᕐᓂᐊᕐᓗᖓ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ: ᓇᑯᕐᒦᒃ, ᐅᖃᖅᑏ. (ᑐᓵᔨᑎᒍᑦ) ᒪᒥᐊᓇᖅ 

ᐊᐱᖅᑯᑎᒋᔭᐅᓗᐊᖃᑦᑕᓐᖏᒻᒪᖅᑲᐃ ᑖᓐᓇ 

ᐅᖃᖅᑏ ᐸᓯᓐᖏᓚᒋᑦ.  

 

ᒥᓂᔅᑕ ᖃᐅᔨᓴᐃᑎᓪᓗᒍ ᓇᐃᓴᐅᑎᓂᒃ 

ᐱᓇᓱᑦᑎᓪᓗᒍ ᐊᐱᖅᑯᑎᒋᕋᑖᖅᑕᓐᓄᑦ ᓯᕗᓪᓕᕐᒧᑦ 

ᖃᔅᓰᑦ ᐃᖅᑲᓇᐃᔭᕐᓂᕐᒧᑦ ᑕᖃᓪᓗᑎᒃ 

ᐊᒃᑐᐊᓂᖃᖅᐸᑦ ᐃᓚᒋᐊᕈᑎᖃᕐᓂᐊᕐᒥᔪᖓ 

ᑖᔅᓱᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ ᑖᓐᓇ 

ᐊᐱᖅᓱᕐᕕᐅᒐᔪᓐᖏᒻᒪᑦ ᒥᓂᔅᑕᐅᕝᕕᒋᔭᕋ ᑕᒪᑐᒧᖓ. 

ᑕᐃᒃᑯᐊ ᑲᑐᔾᔭᐅᖕᒪᑦ NBC-ᒃᑯᑦ ᓄᓇᕗᓪᓗ 

ᑲᒪᒋᖕᒪᒍ. ᒐᕙᒪᒃᑯᑦ ᓯᓚᑖᓃᑦᑐᑦ ᑲᑎᒪᔩᑦ ᑖᒃᑯᐊ. 

ᑲᒥᓴᐅᓪᓗᑎᒃ ᐃᖅᑲᓇᐃᔮᖃᑦᑎᐊᖃᑦᑕᖅᑐᑦ 

ᐃᖅᑲᓇᐃᔭᖅᑎᑦᑎᔨᓄᑦ. ᓴᖅᑭᑦᑎᖃᑦᑕᕐᒥᔪᒍᑦ 

ᐊᕐᕌᒍᑕᒫᑦ ᐅᓂᒃᑳᓂᒃ. ᑕᐃᒪᓐᓇᐃᑦᑐᓂᒃ 

ᑐᓴᒐᒃᓴᓂᒃ ᐱᑕᖃᕐᒪᖔᑦ ᖃᐅᔨᒋᐊᕐᓂᐊᖅᐳᖓ. 

ᐱᑕᖃᓐᖏᑉᐸᑕ ᐃᖅᑲᓇᐃᔭᖃᑎᒋᓂᐊᖅᐸᕋ 

ᐊᖓᔪᖅᑳᖓ ᖁᓪᓕᒃᑯᑦ ᑐᓴᒐᒃᓴᓂᑦ 

ᑎᒍᓯᕕᒋᓇᓱᒡᓗᒍ. ᐊᒃᑐᐊᓂᖃᖅᑐᖅ ᑕᐃᔅᓱᒧᖓ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᕋᑖᖅᑕᖓᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ. 

ᖃᓄᕐᓕ ᒪᓕᒐᓱᖃᑦᑕᖅᐸᑦ ᑕᐃᒃᑯᐊ 

ᓇᓪᓕᐅᒃᑯᒫᓕᕆᔨᒃᑯᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ ᖃᓄᖅ 

ᐱᓕᕆᐊᖃᖃᑦᑕᖅᐸ? ᓇᓪᓕᐅᒃᑯᒫᓕᕆᔨᒃᑯᑦ 

ᖃᐅᔨᓴᐃᑎᓪᓗᒋᑦ ᖃᐅᔨᓴᐃᔭᖓ 

ᑐᓗᕈᑎᖃᖅᑎᓪᓗᒍ ᑮᓇᐅᔭᓕᕆᔨᒃᑯᑦ 

ᖃᐅᔨᓴᖅᑕᕕᓂᖓᓂᒃ ᐊᔾᔨᖃᓐᖏᑦᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᒻᒪ ᑖᓐᓇ 

ᐊᐱᖅᑯᑎᒃᓴᑦᑎᐊᕚᓗᒃ. ᒪᕐᕉᖕᓂᒃ ᑎᒍᒥᐊᖅᓯᓪᓗᓂ 

ᒥᓂᔅᑕᐅᕕᖃᖅᖢᓂ ᑖᓐᓇ ᐃᒡᓗᒌᑦᑎᐊᕆᐊᖃᕐᒪᑦ.  

 

ᑕᐃᒃᑯᐊ ᑲᒥᓴᐅᔪᑦ ᑲᑎᒪᔩᑦ ᓲᕐᓗ 

ᖃᐅᔨᓴᐃᓕᕌᖓᑕ ᐃᖅᑲᓇᐃᔭᖅᑎᑦᑕᓐᓂᒃ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᖃᕐᓂᖅᐸᑦ ᐃᓱᒪᖅᓲᑎᒋᖃᑦᑕᖅᑕᖓ  

ᐃᖏᕐᕋᓂᕐᓄᑦ ᐱᕙᓪᓕᐊᓂᕐᓄᑦ ᐊᑐᖅᑕᐅᕙᒃᑐᓄᑦ. 



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐱᓕᕆᓪᓚᕆᖃᑎᒋᖃᑦᑕᖅᑕᕋ. ᑕᐃᒃᑯᐊ 

ᑲᑎᒪᔩᑦ ᑲᒥᓴᐃᑦ ᑕᑎᒋᑦᑎᐊᖃᑦᑕᖅᖢᒋᑦ  

ᖃᐅᔨᓴᖅᑎᖃᑦᑎᐊᖅᖢᑎᒡᓗ ᑕᒪᒃᑯᓂᖓ 

ᖃᐅᔨᓴᐃᖃᑦᑕᖅᑐᓂᒃ ᐃᓱᒪᓕᐅᕈᑕᐅᔪᓂᒡᓗ 

ᕿᒥᕐᕈᓇᖃᑦᑕᖅᑐᑦ. ᒪᓕᒐᐅᑉ ᒪᓕᒐᐃᑦ ᑕᒪᒃᑯᐊ 

ᒪᓕᒋᐊᖃᕋᑦᑎᒍᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐱᖁᔭᖏᓐᓄᑦ ᑐᓗᖅᑕᐅᑎᖃᓕᕌᖓ ᐊᓯᐊᓂᒃ 

ᐱᕙᓪᓕᐊᔾᔪᓯᕐᒥᒃ ᐊᑐᖃᑦᑕᕐᒥᔪᑦ ᖃᐅᔨᓴᐃᓂᒃᑯᑦ.  

ᑖᒃᑯᐊ ᑐᓗᖅᑕᕈᑎᖃᖅᐸᑕ ᓇᓕᐊᓐᓄᐃᓐᓇᖅ 

ᒪᓕᒋᐊᖃᕐᒥᔪᑦ ᑐᓵᔭᐅᔪᓂᒃ.  

 

ᐃᖅᑲᓇᐃᔭᖅᑎᑕᖃᕐᒥᔪᖅ ᐊᔾᔨᒌᓐᖏᑦᑐᑎᒍᑦ 

ᐱᓕᕆᔭᐅᖃᑦᑕᖅᑐᑦ, ᓲᕐᓗ ᐃᖅᑲᓇᐃᔭᖅᑏᑦ 

ᐊᑦᑕᓇᖅᔭᐃᖅᓯᒪᓂᖏᑎᒍᑦ ᑕᐃᑰᓈᖃᑦᑕᕈᑎᒃ 

ᐅᓂᒃᑳᓕᐅᕈᑕᐅᖃᑦᑕᖅᑐᑦ ᐃᓱᒪᓕᐅᕈᑏᓪᓗ, 

ᑕᐃᒃᑯᓄᖓ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᓕᕆᔨᒃᑯᖏᓐᓄᑦ 

ᐃᓱᒪᖅᓲᑎᒋᖃᑦᑕᖅᑕᕋ. ᑭᓯᐊᓂ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖏᓐᓄᑦ 

ᐊᒃᑐᐊᓂᖃᕌᖓ ᐱᕙᓪᓕᐊᔪᓰᖅ ᐊᒻᒪᓗᑦᑕᐅᖅ 

ᐊᔪᐃᓐᓇᕆᐊᕈᑏᑦ ᐱᑕᖃᕐᓂᕌᖓᑕ 

ᐃᖅᑲᓇᐃᔭᖅᑏᑦ ᓈᒻᒪᒃᓴᕐᓂᓐᖏᓪᓗᑎᑦ ᒐᕙᒪᒃᑯᑦ 

ᐃᓱᒪᓕᐅᕈᑎᒋᔭᖓᓄᑦ ᐊᓯᐊᒍᑦ 

ᖁᕝᕙᖅᐸᓪᓕᐊᔪᑎᒍᑦ ᑲᒪᒋᔭᐅᖃᑦᑕᖅᑐᑦ. ᒥᓂᔅᑕᒧᑦ 

ᑎᑭᖃᑦᑕᖅᖢᓂ ᑕᑉᐸᐅᖓᖅᐸᓪᓕᐊᓪᓗᓂ ᐊᒻᒪᓗ 

ᑐᓴᕆᐊᕐᕕᒋᖃᑦᑕᕐᒥᔭᒃᑲ ᐃᖅᑲᓇᐃᔭᖅᑎᒃᑲ. 

ᑕᐃᒪᐃᓚᐅᕐᓗᖓ ᐃᓱᒪᓕᐅᕈᑎᒋᓪᓗᒋᕐ.  

 

ᐃᖅᑲᓇᐃᔭᖅᑏᑦ ᐊᑦᑕᕐᓇᕐᔭᐃᖅᓯᒪᓂᖏᓐᓄᑦ 

ᓇᓪᓕᐅᒃᑯᒫᓕᕆᔩᑦ ᒐᕙᒪᒃᑯᑦ ᓯᓚᑖᓃᒻᒪᑕ. 

ᐱᖁᔭᖅᑎᒍᓪᓗ ᑕᐃᒪᓐᓇ ᐱᔪᓐᓇᖅᑎᑕᐅᖃᑦᑕᕐᒪᑕ. 

ᐃᓱᒪᓕᐅᕈᑎᒋᔭᖏᑦ ᑕᒪᒃᑯᐊ 

ᐅᐱᒋᑦᑎᐊᖃᑦᑕᖅᑕᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 041 - 5(2): ᖃᒪᓂᑦᑐᐊᕐᒥ 

ᖃᖓᑕᓲᖃᕐᕕᒻ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐊᐱᖅᑯᑎᓐᓄᑦ ᐅᖃᕆᐊᓚᐅᖅᑳᑎᓐᓇᖓ 

ᖃᒪᓂ’ᑐᐊᕐᒥᐅᑕᐃᑦ ᑕᐃᒃᑯᐊ ᐃᓚᐅᓚᐅᖅᑐᑦ 

ᕿᓂᖅᑐᓕᒫᖑᓚᐅᖅᑐᑦ, ᒪ`ᓇᓪᓗᐊᕕᒃ 

ᐅᑉᓗᖃᑦᓯᐊᑐᐊᕐᓂᐊᖅᐳᕼᐃ.  

 

>>ᐸᑦᑕᑐᖅᑐᑦ 

 

ᐅᖃᖅᑎᑦᓯᔩ, ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 

ᒥᓂᔅᑕᐅᔪᒧᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓄᓪᓗ (ᑐᓵᔨᑎᒍᑦ) ᐱᔾᔪᑎᖃᖅᑐᑦ 

ᒥᑦᑕᕐᕕᒻᒥ ᑲᔾᔮᕐᓇᖅᑐᐊᓗᒻᒥ ᖃᒪᓂᑦᑐᐊᕐᒥ 

ᖃᐅᔨᒪᔭᐅᔪᖅ YBK-ᖑᓂᕋᖅᑕᐅᓪᓗᓂ.  

 

ᐅᖃᖅᑏ, ᐃᓚᖓᑦ ᑎᑎᖃᖅᓯᒪᔪᖅ ᓴᖅᑭᓚᐅᖅᑕᕋ 

ᐃᑉᐸᒃᓴᖅ ᑲᑎᒪᕐᔪᐊᖅᑎᓪᓗᑕ, 

ᑎᑎᖃᐅᓯᐊᕆᓚᐅᖅᑕᕗᑦ ᕼᐋᒻᓚᒃᑯᖏᓐᓂᑦ 

ᖃᒪᓂ’ᑐᐊᖅ ᐱᔾᔪᑎᖃᖅᖢᑎᒃ ᒥᑦᑕᕐᕕᒃ 

ᑕᑭᓪᓕᒋᐊᖅᑕᐅᔪᓐᓇᕐᒪᖔᑦ.  

 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᓄᓇᓕᒃ ᓂᕆᐅᑦᑎᐊᕐᒪᑕ 

ᑕᑭᓪᓕᒋᐊᖅᑕᐅᒃᐸᑦ ᒥᑦᑕᕐᕕᒃ ᖃᖓᑕᓲᑦ 

ᑎᑭᑦᑐᒪᓂᖅᓴᐅᓕᕋᔭᕐᒪᑕ ᐱᔨᔅᓯᕈᒪᓂᖏᓪᓗ 

ᐊᖏᓪᓕᒋᐊᕐᓗᑎ ᓄᓇᓕᖕᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑖᓐᓇ 

ᑐᒃᓯᕋᐅᑎ ᑭᐅᔭᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓄᖅᑐᐊᓗᖕᓂᒃ ᒥᑦᑕᕐᕕᖕᓂ 

ᑕᑭᒡᓕᒋᐊᖁᔨᖕᒪᑕ ᓄᓇᕗᒻᒥ, ᖃᒪᓂᑦᑐᐊᕐᒥᐅᑦ 

ᐃᓚᒋᔭᐅᓪᓗᓂ ᐊᓯᖏᑦᑕᐅᖅ ᒥᑦᑕᕐᕖᑦ 

ᓇᐃᓗᐊᕐᒪᑕ ᐊᓯᖏᓪᓗᑦᑕᐅᖅ ᓯᕗᓪᓕᐅᔾᔭᐅᓪᓗᑎᒃ. 

ᒫᓐᓇ ᐃᖅᑲᓇᐃᔭᖃᑦᑕᖅᓯᒪᒐᑦᑕ ᐸᖕᓂᖅᑑᒥ 

ᒥᑦᑕᕐᕕᖓ ᓄᒃᑎᖅᑕᐅᖁᓪᓗᒍ ᓄᓇᓖᑦ 

ᕿᑎᑦᑎᐊᖓᓃᒻᒪᑦ ᖃᖓᑕᓲᑦ ᑕᐃᒃᑯᐊ 

ᐊᑐᖅᑕᐅᒐᔪᒃᑐᑦ ᑕᑕᓪᓗᑎᒡᓘᓐᓃᑦ ᐅᓯᔭᖏᑦ 

ᑎᑭᑦᑐᓐᓇᐃᓕᖕᒪᑕ ᓄᓇᓕᖕᓄᑦ ᒥᑦᑕᕐᕕᖓ 

ᓇᐃᓗᐊᕐᒪᑦ.  

ᖃᒪᓂ’ᑐᐊᕐᒥᐅᑦ ᒥᑦᑕᕐᕕᖓ 4,200 ᑕᑭᓂᓕᒃ 

ᐃᓯᒐᓂᒃ, ᓱᖅᑯᐃᒪᔭᕋᓕ ᖃᖓᑕᓲᖅ 

ᖃᒪᓂᑦᑐᐊᕐᒨᖅᑕᐅᖃᑦᑕᖅᑐᖅ ᐊᑐᖅᑕᐅᖃᑦᑕᖅᑐ 

ᖃᖓᑕᓲᒧᑦ, ᑖᓐᓇ ᐊᑐᖅᑕᐅᖃᑦᑕᖅᑐᓄᑦ 

ᒥᑦᑕᕐᕕᖓᑦ ᑕᑭᓂᖓ ᓈᒻᒪᖕᒪᑦ,  

ᖃᒪᓂᑦᑐᐊᕐᒧᐊᖅᐸᒃᑐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ  

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑕᐃᒪ ᓂᕆᐅᒍᓐᓇᖅᑐᒃᓴᐅᖕᒪᑦ ᒥᓂᔅᑕ 

ᐊᐱᖅᑯᑎᒋᓂᐊᖅᑕᓐᓂᒃ ᐅᓪᓗᒥ... 

 

>>ᐃᒡᓚᖅᑐᑦ 

 

...ᐊᒻᒪᓗ ᑕᐃᒪ ᐊᐅᓚᓇᕐᓂᐊᖅᑐᒃᓴᐅᕗᖅ 

ᓯᕗᓂᑦᑎᓐᓂ.  

 

>>ᐃᒡᓚᖅᑐᑦ 

 

ᑕᐃᒪ ᖃᐅᔨᒪᓂᐊᕐᒪᑦ ᒥᓂᔅᑕ ᐱᓕᕆᕝᕕᖓ 

ᐅᖃᓪᓚᖕᓂᖃᓚᐅᕐᒪᑕ ᐱᖁᔭᖅᑎᒍᑦ ᑲᓇᑕᒥ 

ᒐᕙᒪᑐᖃᒃᑯ ᐃᖏᕐᕋᔪᓕᕆᓂᕐᒧᑦ ᐱᖁᔭᕐᓂᑦ 

ᕿᒥᕐᕈᓂᕐᒧ ᔫᓂ 23, 2015-ᖑᑎᓪᓗᒍ ᑕᐃᒪᓕ 

ᓄᓇᕗᑦ ᒐᕙᒪᒃᑯᑦ ᐊᑐᓕᖁᓚᐅᖅᑕᖓ ᐃᓚᖓ 

ᓄᓇᕗᒻᒥᒎᖅ ᒥᕝᕕᓕᒫᑦ ᐃᔾᔪᐊᕐᓗᒍ 

ᓄᑖᓐᖑᕆᐊᖃᕐᒪᑕ ᑕᒪᓐᓇ ᑕᒻᒪᕇᒃᑯᑎᓄᑦ 

ᒥᕝᕕᐅᔪᓐᓇᖅᓯᓗᑎᒃ ᓈᒻᒪᒃᑐᒥᑦ ᑕᒪᓐᓇ ᐊᑐᓂ 

ᒥᕝᕕᐅᔪᓄᑦ.  

 

ᐅᖃᖅᑏ, ᑖᓐᓇᓕ ᑭᖑᓪᓕᖅᐹᒥ ᓴᖅᑭᑎᓪᓗᒍ 

ᑕᐃᒪᓕ ᐅᑭᐅᒃᑯᑦ ᑲᑎᒪᔪᐊᕐᓂᑦᑕ ᐱᓕᕆᕝᕕᖕᒥ 

ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᓚᐅᕐᒪᑕ 

ᖃᑦᓯᑲᓪᓚᖕᓂᒃ ᑐᓗᖅᑕᕈᑎᓂᒃ ᑕᒪᑐᒧᖓ ᓄᓇᐅᑉ 

ᐋᖅᑭᒃᓯᒪᓂᖓᓄᑦ ᑕᒫᓂ ᐊᕙᑖᓂ ᒥᕝᕕᐅᑉ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᓪᓚᑦᑖᕆᐊᖃᕐᒪᖔᑕ ᐱᓕᕆᕝᕕᖓᓂᒃ? 

ᐊᒻᒪᓗ ᖃᓄᓕᐅᓪᓚᑦᑖᕆᐊᖃᖅᐸ ᑖᒃᑯᓂᖓ 

ᑕᒻᒪᕇᒃᑯᑎᓕᕆᔨᒃᑯᓐᓂ ᑲᓇᑕᒥ ᑖᓐᓇ 

ᐋᖅᑭᒐᓱᒡᓗᒍ ᐃᓱᒫᓗᒋᔭᐅᔪᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᖅᑲᐅᒪᒐᒪ ᒪᓕᒐᓕᐅᖅᑎ 

ᖄᖅᑎᑦᑎᔪᒪᓚᐅᕐᒪᑦ ᖃᑦᑎᒃᑐᒥ ᐃᓂᖃᕐᓗᓂ, 

ᐃᒪᓐᓇ ᖃᑦᑎᓐᓂᐅᔪᓂ 

ᖄᖅᑎᑦᑎᓲᖑᖏᒃᑲᓗᐊᖅᑐᑦ ᑕᐃᒪ ᖃᒪᓂᑦᑐᐊᖅ 

ᖃᐅᔨᒪᔭᓐᓄᓪᓕ ᑖᓐᓇ ᑕᒻᒪᕇᒃᑯᑎᓄᑦ 

ᒥᕝᕕᐅᔪᓐᓇᕐᒪᑦ ᖃᒪᓂᑦᑐᐊᕐᒥ.  

 

ᐅᖃᖅᑏ, ᓄᓇᓖᑦ ᑖᒃᑯᐊ ᑕᐃᒪ 

ᑕᒻᒪᕇᒃᑯᑎᓕᕆᔨᒃᑯᑦ ᑲᓇᑲᐅ 

ᐱᐅᓯᒋᐊᖅᑎᑦᑎᓯᒪᒻᒪᑕ ᑕᒻᒪᕇᒃᑯᑎᓄᑦ ᒥᑦᑐᓇᐅᑦ 

ᖃᒪᓂᑦᑐᐊᖅ, ᐊᕐᕕᐊᑦ, ᑭᒻᒥᕈᑦ, ᕿᑭᖅᑕᕐᔪᐊᖅ, 

ᐃᒃᐱᐊᕐᔪᒥᓗ. ᐅᖃᖅᑏ, ᐅᑯᐊ ᑕᕝᕙ 

ᑭᖑᓪᓕᐅᓂᐊᓕᕐᒥᔪᑦ ᐃᖃᓗᒃᑑᑦᑎᐊᖅ, ᑭᓐᖓᐃᑦ, 

ᑲᖏᖅᑐᒑᐱᒃ, ᓴᓪᓖᑦ, ᐊᒻᒪᓗ ᓴᓂᕋᔭᒃ.  

 

ᐅᖃᖅᑏ, ᑕᒻᒪᕇᒃᑯᑎᓕᕆᔨᒃᑯᑦ ᑲᓇᑕᒥ 

ᑲᒪᒋᔭᖃᕐᒪᑕ ᒥᑦᑐᓐᓇᐅᑎᓕᒫᓄᑦ 

ᒪᓕᒋᐊᖃᖅᑕᑎᓐᓂᓪᓗ ᓄᓇᕗᒻᒥ. 

ᑕᒻᒪᕇᒃᑯᑎᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᒋᐊᑕ 

ᑭᓯᐊᓂ ᐋᖅᑭᒃᓱᐃᔨᐅᖕᒪᑕᓕ ᓇᓕᐊᒃ ᓄᓇᓖᑦ 

ᖃᓄᐃᑦᑐᓂᒃ ᑕᒻᒪᕇᒃᑯᑎᑖᕐᓂᐊᕐᒪᖔᑕ 

ᒥᑦᑐᓐᓇᐅᑎᓂᓪᓗ.  

 

ᐅᖃᖅᑏ, ᐃᓚᒋᐊᑐᐃᓐᓇᕐᓗᒍ ᑖᓐᓇ 

ᐅᖃᐅᓯᕆᓚᐅᕐᒥᔭᕗᑦ, ᖃᒪᓂᑦᑐᐊᕐᒥ 

ᐅᐃᒍᔭᐅᔪᒪᓂᖓ ᒥᕝᕕᒃ ᑎᑎᖅᑲᖏᓐᓂᑦ ᕼᐋᒻᓚᒃᑯᑦ 

ᐅᖃᖅᓯᒪᖕᒪᑦ, “ᐱᓕᕆᕝᕕᑦᑎᓐᓂ. ᑖᓐᓇ 

ᕿᒥᕐᕈᔭᐅᒃᑲᓐᓂᕈᓐᓇᖅᐸᑦ ᑖᓐᓇ 

ᐅᐃᒍᔭᐅᒋᐊᕈᓐᓇᕐᖓᑦ ᑕᒪᒃᑯᐊ ᐳᔪᖅᑐᑦ ᓱᐴᔫᓂᒃ 

ᖃᖓᑕᓲᖅᑕᐅᔪᓪᓗ...”  

 

ᐅᖃᖅᑏ, ᖃᖓᑕᓲᖁᑎᓖᑦ 737-ᓂᒃ ᓱᐴᔫᓂᒃ 

ᐊᒻᒪᓗ ᐊᑐᕈᓐᓃᖅᑕᐅᕙᓪᓕᐊᓪᓗᑎᒡᓗ 

ᕿᑯᖃᓐᖏᑦᑐᓄᑦ  

ᒥᑦᑐᓐᓇᓕᖅᑐᑦ. ᑖᒃᑯᐊ 

ᕿᑯᖃᓐᖏᑦᑐᓄᑦ ᒥᑦᑐᓐᓇᓐᖏᑦᑐᐃᓐᓇᐅᕈᔪᓂ 

ᑕᐃᒃᑯᐊ ᖃᖓᑕᓲᓕᐅᖅᑏᑦ ᖃᖓᑕᓲᖅᐸᑦ 

ᐃᑲᔪᖅᓱᐃᔪᓐᓃᕐᒪᑕ ᑖᒃᑯᐊ ᖃᖓᑕᓲᓕᐊᒥᓃᑦ 

ᑕᒪᒃᑯᐊ ᑐᐊᐸᓐᓂ ᒥᑦᑐᓐᓇᖅᑐᓂᒃ 

ᓴᓇᖃᑦᑕᕈᓐᓃᕐᒪᑕ. ᑖᒃᑯᐊ 737 

ᐊᑐᖅᑕᐅᓂᖅᐹᖑᒻᒪᑦ ᓄᓇᕗᒻᒥ ᕿᑯᓕᖕᓄᑦ ᑭᓯᐊᓂ 

ᒥᖃᑦᑕᕐᓂᐊᕐᓂᖅ. ᑕᐃᒪ ᒥᑦᑐᓐᓇᖃᑦᑕᔮᔪᓐᓃᕐᒪᑕ 

ᑕᐃᒃᑯᐊ ᑐᐊᐸᓐᓂ ᒥᕝᕕᓖᑦ ᑖᒃᑯᐊ 

ᐊᑐᕈᓐᓃᖅᐸᓪᓕᐊᑎᓪᓗᒋᑦ ᖃᖓᑕᓲᑦ ᑐᐊᐸᖕᓄᑦ 

ᒥᑦᑐᓐᓇᖅᑐᑦ. ᖁᔭᓐᓇᒦ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ,  

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑕᐃᒪ  

ᖃᖓᑕᓲᖃᖅᑎᓂᖃᐃ ᓄᑖᓂ ᓄᓇᕗᒻᒥ 

ᑕᑯᕙᓪᓕᐊᓂᐊᓕᖅᐳᒍᑦ.  

 

ᐅᖃᖅᑏ, ᑕᐃᒪᓗ ᓴᖅᑭᓚᐅᕐᒥᔭᕋᑦᑕᐅᖅ ᐃᑉᐸᒃᓴᖅ 

ᑲᑎᒪᑎᓪᓗᑕ ᑕᕝᕙᓂ ᒪᓕᒐᓕᐅᕐᕕᖕᒥ 

ᑎᑎᖅᑲᐅᓚᐅᕐᒪᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓂ 

ᖃᒪᓂᑦᑐᐊᕐᒥ ᐱᔾᔪᑎᖃᖅᑐᒥ ᑖᓐᓇ ᐃᒃᓯᕙᐅᑕᕐᓄᑦ 

ᐊᒃᓴᓗᐊᓕᖕᓄᑦ ᐊᑐᖅᑕᐅᔪᓐᓇᖅᑐᒥ ᑕᒫᓂ 

ᖃᖓᑕᓲᖅ ᒥᒃᓯᖔᖓᓃᑦᑐᒍᑦ ᐅᑕᖅᑭᕕᖕᒥ. ᑖᓐᓇ 

ᐱᐅᓯᕚᓪᓕᖁᓪᓗᒍ ᑖᓐᓇ ᐃᒡᓗᕐᔪᐊᖅ 

ᐊᑐᐃᓐᓇᐅᔪᓐᓇᕐᓂᖓ ᐃᓄᖕᓄᑦ 

ᐱᓱᒍᓐᓇᖏᑦᑐᓄᑦ, ᐱᖃᓯᐅᑎᓪᓗᒋᑦ ᑕᒪᒃᑯᐊ 

ᐊᒃᓴᓗᐊᓕᖕᓂ ᐃᒃᓯᕙᐅᑕᕐᓂᒃ ᐊᑐᓲᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᓐᓇ ᑐᒃᓯᕋᖅᑕᐅᔪᖅ ᖃᓄᖅ 

ᐋᖅᑭᒍᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᓐᓇ ᑎᑎᖅᑲᖅ 

ᐱᓯᒪᓕᖅᑕᕋ, ᐊᖏᖃᑎᒋᑦᑎᐊᖅᑐᒍᓗ 

ᒪᓕᒐᓕᐅᖅᑎ, ᐊᒃᓴᓗᐊᓕᖕᓂᒃ ᐃᒃᓯᕙᐅᑕᕐᓄᑦ 

ᐅᐸᒃᑕᐅᔪᓐᓇᖅᑐᖅ. ᖃᓄᐃᒻᒪᒃᑭᐊᖅ 

ᑭᑭᑕᐅᓐᓂᕋᓗᐊᖅᐸ. ᑖᓐᓇ 

ᐋᖅᑭᒋᐊᖅᑕᐅᓂᐊᖅᐳᖅ. ᑕᐃᒪᓕ ᐊᕐᕌᒍ ᓄᓐᖑᐊᓂ 

ᐱᑕᖃᓕᕐᓂᐊᖅᑐᖅ ᑕᒫᓂ  

ᖃᖓᑕᓲᑉ ᒥᒃᓯᖔᖓᓃᖃᑦᑕᖅᑐᖅ. 

ᒪᒥᐊᕝᕕᒋᕙᒃᑲᓗ 

ᖃᒪᓂᑦᑐᐊᕐᒥᐅᑦ ᑖᓐᓇ ᑭᑭᑕᐅᓐᓂᕐᒪᑦ ᑖᓐᓇ 

ᐱᑕᖃᕆᐊᖃᕐᒪᑦ ᑕᐃᑲᓂᓗ ᐃᒡᓗᕐᔪᐊᒥ 

ᐱᑕᖃᓕᕐᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᓚᐅᕆᔅᓯ ᑖᓐᓇ ᐅᖃᐅᓯᒃᑯᑦ 

ᐊᐱᖅᑯᑎᖃᕈᓐᓇᕐᓂᖅ ᐱᕕᖃᕈᓐᓃᕐᒪᑦ. 

ᑕᐃᒪᐃᒻᒪᓪᓗ ᒫᓐᓇ ᑲᑎᒪᔾᔪᑎᒃᓴᑎᓐᓄᑦ 

ᑲᔪᓯᓂᐊᖅᑐᒍᑦ. 7. ᑎᑎᖅᑲᑎᒍᑦ ᐊᐱᖅᑯᑎᑦ. 8. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. 

ᑭᐅᔾᔪᑎᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ  

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᒡᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᐃᒡᓗᓕᒑᕐᔪᖕᒧᓪᓗ, 

ᒥᔅ ᑕᐅᑐᓐᖓ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 018 - 5(2): 

ᑲᔪᓯᒍᓐᓇᕋᔭᕐᓂᖓᓂᒃ ᖃᐅᔨᓴᐃᓂᖅ 

ᑲᖏᖅᖠᓂᕐᒥ ᐃᒥᕐᒥᒃ ᓴᓗᒻᒪᖅᓴᐃᑎᒃᓴᒥᒃ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓴᖅᑭᑎᑦᑎᔪᒪᓪᓗᖓ ᑕᐃᓐᓇ 

ᖃᐅᔨᒋᐊᕈᑕᐅᓂᐊᖅᑐᖅ ᑲᖏᖅᖠᓂᐅᑉ 

ᐃᒪᖁᑎᐊᓄᑦ ᐊᒻᒪᑦᑕᐅᖅ ᖃᓄᐃᑦᑑᖕᒪᖔᑦ ᑕᕝᕙ 

ᓴᖅᑭᓐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

14. ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 15. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 05 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2018-2019 - ᖃᐅᔨᒃᑲᐃᒍᑦ 



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᕗᖓ 

ᓇᒡᒐᔾᔭᐅᒥ ᒪᐃ 28, 2018 ᑖᓐᓇ ᒪᓕᒐᒃᓴᖅ 4, 

ᑮᓇᐅᔭᖅᑐᕈᑎᒃᓴᐃᑦ (ᐊᐅᓚᔾᔪᑎᓄᑦ 

ᒪᑭᒪᑎᑦᑎᓂᕐᒧᓪᓗ) ᒪᓕᒐᖅ, 2018-19, 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐊᒻᒪ ᐅᖃᖅᑏ, ᑐᓴᖅᑎᑦᑎᕗᖓ ᓇᒡᒐᔾᔭᐅᒥ ᒪᐃ 

28, 2018-ᒥ ᒪᓕᒐᒃᓴᖅ 5, 

ᑮᓇᐅᔭᖅᑐᕈᑎᒃᓴᒃᑲᓐᓃᑦ (ᐊᑭᑐᔪᖅᑐᖅᑐᓄᑦ) 

ᒪᓕᒐᖅ, ᓈᓴᐅᑎᖓ 1, 2018-19 ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᓂᕐᒧᑦ 

ᖃᐅᔨᒃᑲᐃᔾᔪᑎ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋ 

ᐱᖁᔭᒃᓴᑦ. ᑲᔪᓯᓗᑕ. ᐱᖁᔨᕗᖔᕈᑎᑦ. ᑲᔪᓯᓗᑕ. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ.  

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᓂᔅᑐ 

ᐃᖃᓪᓗᐊᖅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 06 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᔨᓄᑦ ᒪᓕᒐᖅ ᐊᒻᒪᓗ ᐊᓯᖏᑦ 

ᒪᓕᒐᐃᑦ ᐊᑕᔪᑦ ᐃᖅᑲᖅᑐᐃᔨᓄᑦ, 2018 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ 

ᓂᒋᐊᓄᑦ, ᒥᓂᔅᑕ ᑯᓱᒐᖅ ᑖᓐᓇ ᒪᓕᒐᒃᓴᖅ 6, 

ᑖᓐᓇ ᒪᓕᒐᖅ ᐊᓯᔾᔨᕆᐊᕈᑎ 

ᐃᖅᑲᖅᑐᐃᕕᓕᕆᓂᕐᒧᑦ ᐊᓯᖏᓐᓄᓪᓗ ᐊᒃᑐᐊᔪᓄᑦ 

ᐃᖅᑲᖅᑐᐃᔪᓄᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ: ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ.  

ᓈᒻᒪᒃᓴᓐᖏᑦᑐᑦ. ᑖᓐᓇ ᐱᖁᔨᕗᖔᕈᑦ ᑲᔪᓯᖕᒪᑦ 

ᐊᒻᒪᓗ ᐱᖁᔭᒃᓴᖅ ᓇᐃᓴᐅᑎᓕᒃ 6, ᓯᕗᓪᓕᖅᐹᒥᒃ 

ᐅᖃᓕᒫᑕᐅᓯᒪᓕᖅᐳᖅ. 

 

ᑲᔪᓯᓗᑕ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑲᔪᓯᓗᑕ. 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐅᓪᓗᒥ ᑖᓐᓇ 

ᐱᑕᖃᓐᖏᑦᑐᖅ. 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᓕᐊᑦ. ᑲᑎᒪᑐᐃᓐᓇᖅᑐᖃᖃᑖᓐᖏᒻᒪᑦ 

ᐱᑕᖃᓐᖏᑦᑐᖅ.  

 

>>ᐃᒡᓚᖅᑐᑦ 

 

21. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᔪᓯᓗᑕ. 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑐᒪᓪᓗᓯ ᐅᓐᓄᓴ ᑲᑎᒪᓂᖃᕐᓂᐊᕐᒪᑦ,  

ᑲᑎᒪᔨᕋᓛᑦ ᕿᒥᕐᕈᓇᒃᑏᑦ ᐱᒋᐊᕐᓗᑎᒃ 1:30-

ᒧᐊᖅᐸᑦ ᑭᖑᓂᐊᒍᑦ ᑲᑎᒪᓂᐊᕐᓗᑎᒃ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ 3:00-ᒧᐊᖅᐸᑦ. ᑕᒪᕐᒥᒃ 

ᑲᑎᒪᓂᐊᖅᑐᑦ ᓇᓄᖅ ᑲᑎᒪᕕᐊᓂ.  

 

ᒪᐃ 28-ᒧᑦ ᑲᑎᒪᔾᔪᑎᒃᓴᐃᑦ: 

 

1. ᑐᒃᓯᐊᕐᓂᖅ 

2. ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 



ᐅᓪᓗᑐᐃᓐᓇᖅ, ᒪᐃ 25, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑎᒃ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

14. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 4 – 5(2) 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 4 

24. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

>>ᐃᒡᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 

ᓄᖅᑲᖏᓐᓂᑦᑎᓐᓂ ᐱᓇᓱᐊᕈᓯᐅᑉ ᑕᒫᓂ ᓄᕐᖑᐊᓂ 

ᐱᓇᓱᐊᕈᓯᖃᑦᑎᐊᕐᓂᐊᖅᐳᓯ ᐊᒻᒪᓗ 

ᖁᕕᐊᓱᖃᑎᒋᓗᐊᓐᖑᐊᖅᐸᕗᑦ ᖃᒪᓂᑦᑐᐊᕐᒥᐅᑦ 

ᑕᐃᒃᑯᐊᓗ ᖁᔭᓐᓇᒦᓗᐊᓐᖑᐊᖅᐸᕗᑦ ᕿᓂᖅᑏᑦ 

ᖃᒪᓂᑦᑐᐊᕐᒥ ᐊᒻᒪᓗ ᓄᓇᓕᖕᓂ ᕿᓂᖅᑏᑦ 

ᐱᒻᒪᕆᐊᓘᖕᒪᑕ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᖅᐸᒃᑲ ᑐᓵᔩᑦ ᐊᒻᒪ ᐅᑯᐊᓗ 

ᐱᔨᑲᑖᑯᓗᒃᐳᑦ ᖁᔭᓐᓇᒦᖅᐸᔅᓯ. ᐱᓇᓱᐊᕈᓯᐅᑦᑐᖅ 

ᓄᕐᖑᐊᓂ ᓄᓇᕗᒻᒥᐅᑎᒍᑦ ᐱᓂᖃᑦᑎᐊᕐᓂᐊᖅᐳᒍᑦ 

ᖃᓄᐃᓐᖏᑦᑎᐊᕐᓗᑕᓗ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 10:58-ᒧᐊᖅᑎᓪᓗᒍ



 

 

 


